
وارڤین – تایبەت: ژنێكی بەتەمەن دەبەیەك بەنزینی 
پاش  ب��ەرداو  جەستەی  لە  ئاگری  و  رشت  بەخۆیدا 
ماوەیەكی كورت گیانی لەدەستدا. سەرلەبەیانی ئەمڕۆ 
تازە ژنێكی تەمەن 40 ساڵان  ناحیەی  لە   2010-6-11
ئاگادار  بەناوی )ه.م( خۆی سووتاند. سەرچاوەیەكی 
لەبنەماڵەی )ه.م( لەوبارەیەوە بەوارڤینی راگەیاند كە 
)ه.م( بەردەوام لەگەڵ ماڵی خەزووریدا كێشەی هەبووەو 
خەزوورییەوە  بنەماڵەی  لەلایەن  كێشەكانیش  زۆربەی 

گوتی:«ئەمڕۆ  سەرچاوەیە  ئەو  دروستكراون.  بۆی 
ئاگری  و  رشت  بەخۆیدا  بەنزینی  لەكاتێكدا  )ه.م( 
لەخۆی بەردا كە ماڵی خەزووریشی لەماڵیان بوون و 
دەمەقاڵێیەكی زۆر لەنێوانیاندا روویدا، بۆیە ئەو پەنای 
ئامادەنەبوو  لەبنەماڵەی  كەس  برد.  خۆسووتاندن  بۆ 
دەستی بگرێت و نەهێڵێت ئاگربەرداتەخۆی«. بەهۆی 

ئەو ئاگرەوە 100% جەستەی )ه.م( سووتاوە. 

دەلاقەیەك بـــــە رووی جیهان

وارڤین – سۆران: ژنێك لەلایەن چەند كەسێكەوە 
گوللەو  دەستدڕێژی  درایەبەر  پێبوو  چەكیان  كە 

دەستبەجێ گیانی لەدەست دا. 
ئەم رووداوە لەشارەدێی دیانای سەر بەقەزای سۆران 
روویداو تائێستاش هۆكاری كوشتنی ئەو ژنە دیار نییە. 
لەنەخۆشخانەی  ئاگادار  سەرچاوەیەكی  لەوبارەیەوە 
12ی  راگەیاند:«كاتژمێر  بەوارڤینی  سۆران  گشتی 
 37 محەمەد  شاڵاو  بەناوی  ژنێك  دوێنێ  نیوەڕۆی 

سەنتەری  دەكەوێتە  كە  دیانا  شارەدێی  لە  ساڵان 
قەزای سۆران بەهۆكارێكی نادیار درایەبەر دەستدڕێژی 

گوللەو دەستبەجێ گیانی لەدەست دا«. 
بەپێی زانیارییەكان تائێستا هۆكاری كوشتنی شاڵاو 
دیار نییەو بۆ لێكۆڵینەوەی زیاتر تەرمەكەی رەوانەی 
هەروەها  كراوە.  هەولێر  دادپزیشكی  نەخۆشخانەی 
كوشتنی  لەبارەی  سەرەتایی  لێكۆڵینەوەی  پۆلیس 

شاڵاوەوە دەست پێ كردووە.

سۆران: 
چەكداران ژنێكیان دایە بەردەستدڕێژی گوللەو كوشتیان

بەهۆی كێشەی خێزانی ژنێك خۆی دەسووتێنێت

ناوچەی جیاوازی شاری  لەدوو  وارڤین – موسڵ: 
موسڵ چەند چەكدارێك دوو ژنیان دایەبەر دەستڕێژی 
لەوبارەیەوە  هێنا.  ژیانیان  بە  كۆتاییان  گوللەو 
سەرچاوەیەك لە پۆلیسی موسڵ بە وارڤینی راگەیاند 
گەڕەكی  لە  راب���ردوو  شەممەی  سەرلەبەیانی  كە 
ئینتیساری شاری موسڵ چەند چەكدارێكی نەناسراو 
ژنێكی  لەئەنجامدا  و  ماڵێك  كردەسەر  دەستڕێیان 

تەمەن 30 ساڵانیان كوشت. ئەو سەرچاوەیەی پۆلیس 
هەروەها ئاماژەی بەوە كرد كە دوێنیش لەخۆرئاوای 
هێرشیان  نەناسراو  چەندچەكدارێكی  موسڵ  شاری 
كوشتوویانە.  و  ساڵان   18 ژنێكی  سەر  كردووەتە 
گرووپە  قاعیدەو  پێدەچێت  دەڵێت  موسڵ  پۆلیس 

ئیسلامییەكان لە پشت ئەو هێرشانەوە بن.

وارڤین – هەولێر: ئەكتەری كۆمیدی دڵسۆز ماوەتی 
بكات،  ماچ  كوڕ  دراماكاندا  و  فیلم  لەنێو  ئامادەیە 

ئەگەر دەرهێنەرێك ئەو رۆڵەی پێبدات.
ئەكتەری كۆمیدی دلسۆز ماوەتی بەوارڤینی راگەیاند 
هەندێك لەدەرهێنەران بەقەڵەو ناوی دەبەن و كاری 
بەركاری  بردووەتە  پەنای  بۆیە  پێنادەن،  نواندنی 

بەئارەزووەكانی  رێگەیەوە  لەو  دەیەوێ  و  كۆمیدی 
دەخاتەڕوو  ئەوەش  كۆمیدی  ئەكتەرەی  ئەو  بگات. 
بەشداری  ئەگەر  فیلمەكاندا  نێو  لە  ئامادەیە  كە 
پێبكەن، كوڕ ماچ بكات و ئەو نەریتە بشكێنێت كە 
لەبەردەم  بەربەست  بووەتە  كوردیدا  درامای  لەنێو 

خۆشەویستی كوڕو كچدا.

دەلاقەیەك بـــــە رووی جیهان

موسڵ: چەكدارانی نەناسراو دوو ژنیان كوشت

لە فیلمدا ئامادەیە كوڕان ماچ بكات

سیاسەت

كەسایەتی سیاسی و چالاكوانی بواری ژنان پەخشان 
زەنگەنە، لەهەڤپەیڤینێك لەگەڵ وارڤین دەڵێ كە 
دەسەڵاتداری  حزبی  ه��ەردوو  داوای  لەسەر  ئەو 
باڵای  ئەنجوومەنی  سەرۆكی  پۆستی  بۆ  هەرێم 
خانمان دەستنیشانكراوە، بەڵام دوای تێپەڕبوونی 
ئەنجوومەنە،  ئەو  لەبڕیاری دروستبوونی  6 مانگ 

تائێستا هیچ دیار نییە. 

پێشووی  ئەندامی  و  ژن��ان  ب��واری  چالاكوانی 
پەرلەمانی كوردستان پەخشان زەنگەنە، لەتەمەنی 
حزبی  بەرێكخستنەكانی  پەیوەندی  15ساڵییەوە، 
خەباتی  و  ش��ار  لەنێو  ك���ردووە،  شیوعییەوە 
بەهۆی  ب��ەش��دارب��ووە.  شاخدا  پێشمەرگایەتی 
7ساڵ،  ماوەی  نەیتوانیووە  پێشمەرگایەتییەوە، 
لەو  یەكێك  پەخشان،  ببینێت.  خۆی  كچەكەی 

ژنانەیە كەلە هەمواركردنی یاسای باری كەسێتی 
بەرەنگاربوونەوەی  پ��رۆژەی��اس��ای  داڕشتنی  و 
هەبووە.  سەرەكی  رۆڵ��ی  خێزانیدا  توندوتیژی 
لەزۆر  سیاسییەو  كەسایەتییەكی  پەخشان، 
راوێژی  تریشەو  حزبەكانی  متمانەی  جێی  كاردا 
پێدەكرێت. دوای ئەوەی لەپێكهێنانی كابینەی 6�ی 
حكوومەتی هەرێمی كوردستان، تەنیا یەك وەزیری 

بە وشەی خانم پەست دەبم
پەخشان زەنگەنە: لەبارەی 

ئەنجوومەنی خانمانەوە لێم مەپرسن
هەولێر

پەخشان زەنگەنە  كوردستان - هەولێر - 2010

ژن دانرا، سەرۆكی حكوومەتی هەرێمی كوردستان 
د.بەرهەم ساڵح، بڕیاری دامەزراندنی ئەنجوومەنی 
باڵای خانمانی دا، تا لەو رێگەیەوە كەمی رێژەی 
قەرەبوو  حكوومەتدا  6.ی  كابینەی  لەنێو  ژن 
بكاتەوە. بەڵام دوای تێپەڕبوونی 6مانگ لەو بڕیارە 
تائێستا پێكهاتنی ئەو ئەنجوومەنە نەچووەتە واری 
پۆستی  بۆ  زەنگەنە،  ئەگەرچی  جێبەجێكردنەوە. 
ئەمینداری ئەو ئەنجوومەنە دەستنیشانكراوە، بەڵام 
بەهێزی  ململانێی  بەهۆی  وارڤین،  زانیاری  بەپێی 
نێوان، هەردوو رێكخراوی یەكێتی ژنان و ئافرەتان، 
هەروەها  دواكەوتووە.  ئەنجوومەنە  ئەو  پێكهاتنی 
یەكێتی  بەرپرسانی  ئاگادار  سەرچاوەیەكی  بەپێی 
بۆ  پەخشان  لەپێشنیاركردنی  كوردستان،  ژنانی 
وەرگرتنی ئەو پۆستە ناڕازین. پەخشان زەنگەنە، 
بم  ئاگادار  من  دەڵ��ێ))ئ��ەوەن��دەی  لەوبارەیەوە 
لەلایەن  بەفەرمی  ن��ەب��ووە.  لاری  لایەنێك  هیچ 
لەگەڵ  قسەم  پۆستە  ئەو  بۆ  ساڵح،  د.بەرهەم 
ئەوكارە  بەڕێوەبردنی  بۆ  پێمبڵێن،  ئەگەر  كراوە. 
بەو  ب��ڕوام  ئەگەر  هەیە،  تۆ  لەتوانای  گومانمان 
ئەو  لەئێستەوە  ئ��ەوا  نەبێت،  هەڵسەنگاندنەش 
پۆستە وەرناگرم. بەڵام ئەگەر هۆكارەكە ئەوەبێت 
بۆ  ئەوە  نەبیت،  دەسەڵاتدار  بەحزبێكی  سەر  كە 
هەموو كۆمەڵگا كارەساتە((. ئەگەرچی پەخشان، 
لەبارەی دواكەوتنی ئەنجوومەنی خانمانەوە دەنگۆی 
زۆری بیستووە، بەڵام ئەو هیوادارە ئەو دەنگۆیانە 
پشت  ئەو  ئاماژەیدا  وەك  چونكە  وادەرن��ەچ��ن، 
بەهۆی  پێیوایە،  و  دەبەستێت  فەرمی  بەقسەی 
هەڵبژاردن و بارودۆخی سیاسی كوردستانەوە كاری 
ژن  پرسی  دواكەوتووە))هەمیشە  ئەنجوومەنەكە 
دەبێتە قوربانی ململانی سیاسییەكان. پرسی ژن لە 
ئەولەویەت نییە، پرسی ژن، هەمیشە سانەوییە((. 
هەندێ بۆچوون ئاماژە بەوەدەكەن كە ناكرێت پرسی 
ژن تێكەڵی سیاسەت بكرێت، چونكە دوو هاوكێشەی 
جیاوازن، بەڵام پەخشان، ئەو بۆچوونە بەدروست 
نازانێت و باس لەوەدەكات كە ئەو كەسەی پرسی 
ژن، لەسیاسەت جیادەكاتەوە، كورتبینە. ئەوەش 
دەخاتەڕوو، ئەگەر نیوەی دانیشتووانی وڵات واتە 
لەدژ  جیاكارییان  هاووڵاتیبووندا  لەمافەكانی  ژن، 
مەدەنیەت  و  لەدیموكراسیەت  باس  چۆن  بكرێت، 
ژن  كێشەی  زەن��گ��ەن��ە،  پەخشان  دەك��رێ��ت؟. 
ئاستی  كەلە  دەگەڕێنێتەوە  ئەوە  بۆ  لەهەرێمدا 
هاوكات  نییە.  ژن  بەپرسی  قووڵ،  باوەڕی  باڵادا 
زۆر  خانمانیش  باڵای  ئەنجوومەنی  بەدامەزراندنی 
حكوومەت  لەلایەن  و  بێت  ئەگەر  نییە،  گەشبین 

تەواوی  پشتگیری  پەیوەندیدارەكانەوە  لایەنە  و 
ژن  پرسی  بۆ  كاركردن  گوتی،  وەك  لێنەكرێت. 
دەزانێت،  خۆی  كارەكانی  سەرەكی  بەبەشێكی 
ئەو  خواستی  وەك،  ئەنجوومەنە  ئەو  هەرچەندە 
نەبوو، بەڵام لەسەر وەرگرتنی ئەو ئەركە رەزامەند 
دوای  بەڵام  بووم((  رازی  مەبدەئییەن  بووە))من 
ئەو داواكارییەی كە لەلایەن سەرۆكی حكوومەتەوە 
نەكراوەتەوە،  لەگەڵ  قسەی  تائێستا  لێیكراوە، 
بخاتەڕوو.  خ��ۆی  پێشنیارەكانی  ئ��ەوی��ش  ت��ا 
لەبەغدا،   2003 لەساڵی  كە  دەڵ��ێ،  پەخشان، 
مرۆڤ  مافی  بواری  چالاكڤانی  كۆمەڵێك  لەگەڵ 
پێداچوونەوەی  لیژنەی  ئەندامی  كە  كاتێكیش  و 
رەشنووسی پرۆژەی دەستووری هەرێم بووە، داوای 
بۆ  سەربەخۆی  باڵای  كۆمسیۆنێكی  دامەزراندنی 
بێت.  پەرلەمان  بە  سەر  كە  ك��ردووە  ژنان  كاری 
داوایە  ئەو  دووپاتیدەكاتەوە))ئەگەر  پەخشان، 
سەرشانم،  دەیخەمە  بێت  كێو  بێت،  ئەرك  وەك 
ئەو،  بەبڕوای  نامەوێت((.  ئیمتیاز  وەك  ب��ەڵام 
كاركردن  و  خەبات  بۆ  وەرگرتن  پۆست  ج��اران 
ئیمتیاز،  بووەتە  ئێستا  ب��ەداخ��ەوە  ب��ەڵام  ب��وو، 
بۆیە بەرهەمی كارەكان زۆر دیار نین و ئەزموون 
كە  روونیدەكاتەوە  پەخشان،  نابێت.  كەڵەكە 
بەشێكی  ئەمەش  لاوازك��راوە،  بەگشتی  ژن،  رۆڵی 
ستراتیژییەكی  نەبوونی  و  سیاسی  دەسەڵاتی  بۆ 
هەمەلایەن و گشتگیر دەگەڕێنێتەوە))زۆرجار ژن 
لەپێگەی بڕیاردایە، بەڵام بڕیاردەر نییە. بۆ نموونە 
بەبەراوورد لەگەڵ وڵاتانی دەوروبەر لە كوردستان 
كەم نین ئەو ژنانەی كە لەناوەندی بڕیاردان، بەڵام 
نایەڵن كاریگەر بن((. لەگەڵ راگەیاندنی ناوی ئەو 
ئەنجوومەنەی كە بڕیارە وەك))قەرەبووكردنەوە((
دەسەڵاتی  لەریزبەندی  ژن،  كەمی  رێ��ژەی  ی 
سیاسیدا دابنرێت كە ئەنجوومەنی باڵای خانمانە، 
تێبینی  رەخ��ن��ەو  جێی  ب��ووەت��ە  خ��ان��م،  وش��ەی 
ئەرستۆكراتی  بەزاراوەیەكی  و  رۆشنبیران  زۆری 
زەنگە،  پەخشان  لەوبارەیەوە  دەك��ەن،  وەسفی 
ئاشكرایدەكات كە ئەو زوو رایگەیاندووە كە لەگەڵ 
كە  پێوەرەی  نییە.))بەو  خانم،  وشەی  دانانی 
بەدەسەڵاتیشەوە،  حزبەكان  زۆربەی  لەكوردستان 
بۆیە  مەدەنین،  و  دیموكراسی  دروشمی  هەڵگری 
بەوناوە پەست دەبم، ئێمە كەسمان خانم، نین((. 
خانم،  وشەی  توێژەكاندا  و  چین  زۆرب��ەی  لەناو 
وایە  بۆچوونیشی  بەكاردێت.  لەژن  رێزلێنان  وەك 
پێیناخۆشە،  خانم،  بڵێی  ئەنفالێك  بەژنە  ئەگەر 
چونكە لەژیانیدا وەك، خانم، نەژیاوە،هەروەها ئەو 

ژنانەش كە لە ناوچە سنورییەكان لە ژێر هەرەشەو 
لە  ئەوانیش  بەسەردەبەن  ژیان  ئێراندا  تۆپبارانی 
رووندەكاتەوە،  ئەوەش   . نەبوون  خانم  ژیانیاندا 
ئەگەر ئەو ناوە بۆ زمانێكیتر وەربگێڕدرێت، ئامانجی 
دامەزراندنەكەی لەدەستدەدات، بۆ نموونە بەعەرەبی 
وایە  بڕواشی  السیدات((.  شۆون  دەبێتە))مجلس 
لەدواكەوتنی پێكهاتنی ئەو ئەنجوومەنە، هەمووان 
كەسانەی خۆیان  بۆ))ئەو  بەتایبەت  بەرپرسیارن 
بەخاوەنی پرسی ژن، دەزانن و دەنگیان لەهەموو 
كەس بەرزترە، لەو بابەتەدا قسەناكەن؟((. بڕواشی 
لەكوردستان،  ئەمڕۆ  توندوتیژییەی  ئەو  كە  وایە 
بەكاركردنی  پێویستی  دەبێتەوە،  ژن  رووب��ەڕووی 
جیدی هەیە. زەنگەنە، لەكۆتاییدا تكای ئەوەیكرد 
كە چیتر لەبارەی ئەو ئەنجوومەنەوە پرسیاری لێ 
كە  پرسیارێك  لە  بێزاربووم  نەكرێت.))بەڕاستی 

وەڵامەكەی لای من نییە((.
پێشكەوتنی  پ��ڕۆس��ەی  پ��ێ��ی��وای��ە  پ��ەخ��ش��ان، 
بەرەوپێش  ژن  ك��ارای  بەشداری  بەبێ  كۆمەڵگا 
ناچێت))پێویستە هەموو تاكێك لەداڕشتنی بڕیارو 
بەشدار  بڕیارە،  ئەو  بەرپرسیارێتی  هەڵگرتنی 
و  درێژخایەن  و  گەشەسەندن  پڕۆسەیەكی  بێت. 
بەربڵاوی گشتگیر، بۆ بووژانەوەو بەرەو پێشچوونی 
هەموو بوارەكانی كۆمەڵگا پێویستە. ئەو پڕۆسەیە 
پێویستە  ناتەواودەبێت.  ژن،  ب��ەش��داری  بەبێ 
رێكبخرێ�ت((.  دامەزراوەیی  بەبەرنامەیەكی  ئەوە 
قسەكردن  لەسەروبەندی  پەخشان،  ئەگەرچی 
پاڵێوراوی  خانمان،  ئەنجوومەنی  لەدامەزراندنی 
كەس  هەندێك  بوو،  عێراق  نوێنەرانی  ئەنجوومی 
رەخنەی ئەوەیان لێ دەگرت كە))سیاسەتی ئەم 
ئەو  زەنگەنە،  پەخشان  بەڵام  دەكات.  ئەو((  نا، 
پرسیارەم  ئەو  رەتدەكاتەوە))هەرگیز  بۆچوونە 
لەخۆم نەكردووە كە ئەمە یان ئەوە. ژیانی سیاسی 
وا  ئەوەی  كراوەیە.  دەفتەرێكی  وەك  و شەخسیم 
و  روون  بە  بێین  با  نەكات  موزایەدە  با  دەڵێت، 

ئاشكرا كارەكان هەڵسەنگێنین((. 

پڕۆفایل:
پەخشان عەبدوڵڵا زەنگەنە.

 1947 لەسلێمانی لەدایكبووە.
لەزانكۆی بەغدا كۆلێژی فیزیای تەواوكردووە.

پەرلەمانی  دووه��ەم��ی  خولی  پ��ەرل��ەم��ان��ت��ەری 
كوردستان بوو. 

نزیكەی 
5000 هەزار 
ئالوودەبووی 

ماددە 
هۆشبەرەكان 

هەیە
ناوەڕۆكی دۆسیە

ناساندنی مادە هۆشبەرەكان.....................
ناساندنی یاسایی............................

پێوەری ریزبەندی مادەهۆشبەرەكان...........
پێوەری كۆمەڵەی ئالوودەبوون..............
جۆرەكانی مادە هۆشبەرەكان...............

ئەحكامەكانی مادە هۆشبەرەكان...............
دەروازەی هاتن بۆ نێو خاكی هەرێمی كوردستان..

لە ئێرانەوە بۆ نێو خاكی هەرێم...............
لە پارێزگا شیعەنشینەكانی عێراق بۆ هەرێم......

نزیكەی 5000 ئالوودەبوو لەهەرێم هەیە......
دەستبەسەرداگرتن ...........

سووتاندنی مادەهۆشبەرەكان................
بەكارهێنەری مادەهۆشبەرەكان................

سوریا.. سەلسیۆن لەبریتی مادەهۆشبەرەكان.....
سزای لەسێدارەدان..........................

ئەنجام.................................
راسپاردە.........................

ئامادەكردنی: وارڤین
فۆتۆ: وارڤین

هەرێمی كوردستان....

مێژووی سەرهەڵدانی مادە هۆشبەرەكان لەهەرێمی 
كوردستان، بۆ دوای ساڵی 1990 دەگەڕێتەوە كە 
كوردستان،  هەرێمی  سنووری  كرانەوەی  بەهۆی 
نێودەوڵەتی،  و  هەرێمایەتی  وڵاتانی  ب��ەرووی 
سنووریەكانەوە  ل��ەن��اوچ��ە  ق��اچ��اغ  ب��ەرێ��گ��ەی 
دزەی  م��ادان��ە  ئ��ەو  گ��واس��ت��ن��ەوەی  و  هێنان 
لەگەڵ  كوردستان.  هەرێمی  خاكی  نێو  ك��ردە 
ئەمنییەكان  هێزە  كوردستان  لەهەرێمی  ئەوەی 
كە  ب��ان��دان��ەن  ئ��ەو  كۆنترۆڵكردنی  ل��ەه��ەوڵ��ی 
بەڵام  دەكەن،  هۆشبەرەكانەوە  بەمادە  بازرگانی 
و  ئێران  لە  ماددانە  ئەو  هەناردەكردنی  بەهۆی 
كوردستان  هەرێمی  عێراقەوە،  دیكەی  شارەكانی 
ماددانەی  ئ��ەو  تێپەڕبوونی  ناوەندێكی  وەك 
ئەمنییەكانی  بەرپرسە  هەرچەندە  لێهاتووە. 
ژمارەیەكی  كە  دەشارنەوە  راستییە  ئەو  هەرێم 
ئالوودەبوون  تووشی  هەرێم  لەهاووڵاتییانی  زۆر 
بەمادەهۆشبەرەكان بووبن، بەڵام چاودێرانی مادە 
هۆشبەرەكان پێشبینی ئەوە دەكەن كە هەرێمی 
كوردستان نزیكەی 5000 ئالوودەبووی هەیە. لەو 
هاتنی  دەروازەك��ان��ی  دەستنیشانی  دۆسیەیەدا 
هاتن  هۆكاری  و  هەرێم  بۆ  هۆشبەرەكان  مادە 
ئالوودەبووان،  ژمارەی  و  تێپەڕبوون  چۆنیەتی  و 
هۆشبەرەكان  م��ادە  ج��ۆری  ناساندنی  لەگەڵ 
بۆ  پێویستە  كە  یاسایانەی  ئەو  و  سزاكان  و 
هەروەها  خ��ڕاوەت��ەڕوو.  ب��ەرەن��گ��ارب��وون��ەوەی، 
مادەهۆشبەرەكانیش،چەند  كۆنتڕۆڵكردنی  بۆ 

راسپاردەیەك خراوەتەڕوو.

ناساندنی مادە هۆشبەرەكان
1_لەرووی زمانەوانییەوە:

یان  خ��اوب��وون��ەوە  بەمانای  •هۆشبەر)مخدر( 
سڕبوونە. واتە كەسی تووشبوو دەستی یان قاچی 

سڕبووە، یان جوولەی لاوازە.
•هۆشبەر، واتا تاریكی شەو، زیادبوونی سەرما. 

داپۆشین. 

2- لەڕووی زانستییەوە :

و  زان��س��ت��ی  لەلای�����ەنی  ه��ۆش��ب��ەر)م��خ��در( 
دەبێتە  كە  كیمیاییە  مادەیەكی  تەن��دروستی، 
هۆی خەولێكەوتن، لەهۆشچوون و كەمبوونەوەی 
مرۆڤ  لەمێشكی  كار  مادەیە  ئەم  چونكە  ئازار، 
لەش  تری  لەئەندامەكانی  كار  دوات��ر  و  دەك��ات 
دەكات. بەكارهێنانی بڕێكی زۆر لەو مادەیە والە 

كەسەكە دەكات كە بخەوێت)HYPNOSIS( و 
جێگیردەبێت  لەلەشیدا  وەریدەگرێت  بڕەی  ئەم 
بەقۆناغی  دوات��ر  دەبێت.  بێهۆش  بەوهۆیەوە  و 
هێوربوونەوە)sedation( تێپەڕدەبێت. لەكۆتاییدا 
كەسەكە ئاسایی دەبێتەوە)onalge(. هەرچەند 
بڕەكە زیادبكرێت كاریگەرییەكەی جیاواز دەبێت، 
چونكە بەپێی بڕی مادەكە پلە بەپلە كاریگەری 
ب���ەردەوامبوون  جێدەهێڵیت.  ل��ەش  لەسەر 
لەبەكارهێنانی ئەم مادەیە ئەمەی خوارەوەی لێ 

درووست دەبێت.
لەسەری  بڕەی  ئەو   :)tolerance( راهاتن   -1
لەمێشكدا  هەڵچوون  وەرگرەكانی  ڕاهات���ووە 
پێشووی  ئەوبڕەی  كاریگەری  بۆیە  تێردەكات، 
نابێت كە بەكاری هێناوەو كەسی توشبوو ناچار 
كاریگەری  تا  بكات،  زیاد  مادەكە  بڕی  دەبێت 

لێبكات. 
مێش����ك  واتە   :)Addiction( ئالوودەبوون  -2
ئەم  كاتێك  مادانەو  ئەم  لەكاریگەری  راه���اتووە 
مادەیەی پێنەگات، نیشانەكانی راكێشان)السحب(، 
)symphoms wit drowa( لەكەسی توشبوو 

بەدیاردەكەوێت.

 3- لەرووی زاراوەییەوە:
لەشەریعەی  فقهییەكان  ش��ەرع��ی:  ناساندنی 
ئیسلامدا مادە هۆشبەرەكانیان بۆ دووبەش پۆڵێن 
ئەوانیش  هۆشبەر(،  و  كردووە)سەرخۆشكەر 

بوونەتە دوو رای جیاواز: 
هۆشبەر  هەموومادەیەكی  یەكەم:  بۆچوونی  ا- 
حوكمی  و  م��ەش��روب��ات  وەك  س��ەرخ��ۆش��ك��ەرە 
بەڵگەیەی  بەو  دەچەسپێت  لەسەر  مەشروبخۆری 
كە مادەی هۆشبەرو مەشروب كەسی بەكارهێنەر 

سەرخۆش دەكەن.
هۆشبەرەكان،  م��ادە  دووه���ەم:  بۆچوونی  ب- 
بریتیەلە پێكهاتەی سڕكەر نەوەك سەرخۆشكەر، 
مەشروبی  حوكمی  بیخوات  كەسەی  ئەو  بۆیە 

لەسەر جێبەجێ ناكرێت.

ناساندنی یاسایی :
لەوڵاتاندا  هۆشبەرەكان  مادە  یاساكانی  زۆربەی 
پێناسەی مادەكەیان روونكردووەتەوە. لەیاساكاندا 
بەدوو رێگا ریزبەند ودابەشكردنی مادەكە كراوە:

هۆشبەرەكان  م���ادە  1.دەس��ت��ن��ی��ش��ان��ك��ردن��ی 
ودیاریكردنی لەخشتەیەك كە دیاریكراوەو لكێنراوە 

بەیاساكانەوە.
2.سیفەتی مادە هۆشبەرەكە لە مادە یاساییەكەوە 

خەمڵاندنی  لە  ك��راوە  ئ��ازاد  دادوەر  ه��ات��ووەو 
لە  ئەمەش جۆرێك  هۆشبەرەكە،  مادە  سروشتی 
هەلەیان  ئەم  تاوانبارەكان  پێوەدیارە،  ناڕوونی 
جۆری  كە  خستەڕوو  ئەوەیان  قۆستووەتەوەو 
بۆیە  گونجاوە.  ماددانە  ئەم  لەگەڵ  كارەكانیان 
كرا.  یەكەم  بەڕێگای  كار  و  گۆڕان  یاساكان  زوو 
ژمارە  عێراقی  هۆشبەرەكانی  مادە  یاسای  بەڵام 
68���ی س��اڵ��ی1965 ل��ەم��ادەی ی��ەك��ەم بڕگەی 
مادە  ئەو  هەموو  هۆشبەر  )م��ادەی  هاتووە:   8
كە  مادانەیە  ئەو  پێكهاتەی  یان  سروشتیانە، 
توشبوو.  كەسی  ئالوودەبوونی  ه��ۆی  دەبێتە 
ئەنجوومەنی  ه��ۆش��ب��ەرەك��ان��ی  م���ادە  لێژنەی 
لەنەتەوەیەكگرتووەكان،  وكۆمەڵایەتی  ئابووریی 
كردووە:)هەموو  هۆشبەرەكانی  مادە  پێناسەی 
كە  ئامادەكراو  یان  )سروشتی(  خام  مادەیەكی 
بێت،  تێدا  هێوركەری  هۆشكەرەوەو  پێكهاتەی 
پیشەسازیدا  و  پزیشكی  ب��واری  ل����ەدەرەوەی 
بەكاربهێنرێت و ببێتە هۆی ئالوودەبوون لەڕاهاتنی 
كەسەكە  بەلەشی  زیانگەیاندن  ئەوبەكارهێنەرەو 
یان لایەنی دەروونی و كۆمەڵگا. لەسەر ئەم مانایە 
 1991 لەساڵی  نەتەوەیەكگرتوەكان  رێكخراوی 
مادەبێهۆشبەرەكان  بۆ  هۆشبەر)مخدرات(  وشەی 

دەستنیشان كرد.

پێوەرەكانی ڕیزبەندی هۆشبەر
 یەكەم: پێوەری بنەڕەتی

كە  كیمیایی  ریزبەندی  یان  لەبنەڕەت،  پێیدەڵێن 
پشت بەپێكهاتەی كیمیایی ئەو مادەیە دەبەستێت، 

بەپێی ئەو پێوەرە هۆشبەرەكان دابەشدەبن بۆ:
1- هۆشبەری سروشتی: لەبنەڕەتدا رووەكە، واتا 
تێدایە،  هۆشبەریان  مادەی  كە  رووەكانەی  ئەو 
بێئەوەی بەكردارێكی پیشەسازیدا تێپەڕێت، وەك 
)حەشیش( كەلە رووەكی)القنب( دەردەهێنرێت.

2-هۆشبەری نیو كیمیایی: بەهۆی پیشەسازییەوە 
لەڕووەكی سروشتی وەرگیراوە وەك)مۆرفین( كەلە 
رووەكی ئەفیون دروستدەكرێت و كاریگەرییەكەی 

دە هێندەی ئەفیونە.
كارگە  و  لەكارگەكان  كیمیاییەكان:  3-هۆشبەرە 
)میتافینات(  وەك  دروستدەكرێت  كیمیاییەكان 
زۆرجۆریتر كە بەناوی كیمیایی جیاجیا بەشێوەی 

بەردەوام دروستدەكرێت.

دووهەم: پێوەری نێودەوڵەتی
دابەش  هۆشبەر  م��ادەی  پ��ێ��وەرە  ئ��ەم  بەپێی 

دەكرێت بۆ:
1-مادە هۆشبەرەكان: حەشیش، ئەفیون- مۆرفین- 

هیرۆین و كۆكائین و القات.
ئەو  مێشك:  دەكەنەسەر  كار  مادانەی  2-ئ��ەو 
دەرمانانەن كە سیفاتی هۆشبەرە سروشتییەكانی 
دروستدەكرێت.  كیمیایی  لەپێكهاتەی  هەیەو 
نەخۆشی  چ��ارەس��ەرك��ردن��ی  ب��ۆ  ل��ەب��ن��ەڕەت��دا 
دروستكراوە، بەڵام دزە دەكات و دەكەوێتە بازاڕی 
كاریگەری  و  بەكاردێت  بەخراپی  دوات��ر  رەش، 

خراپی بەسەر مرۆڤەوە دەبێت.
پێكهاتەیە  ئەو  كیمیاییەكان:  مادە  3-)سلائف(و 
لەمێشك  كار  و  مادەیەك  دەكرێتە  بەنایاسایی 

دەكات.

سێهەم: پێوەری رەنگ 
هۆشبەرەكان، بەگوێرەی رەنگ دەكرێتە هۆشبەری 
سپی وەك)كۆكائین - هیرۆین(. هەروەها دەكرێتە 
ئەم  ئەفیون(،   - وەك)حشیش  سپی  هۆشبەری 
رەنگی  چونكە  نییە،  سەركەوتوو  پ��ێ��وەرەش 
دەگۆڕێت،  پاكی  و  روون��ی  بەگوێرەی  مادەكە 

ئەمەش دەبێتە رێژەیی.

تایبەتمەندی  ك��ۆم��ەڵ��ەی  پ��ێ��وەری  چ����وارەم: 
ئالوودەبوون:

ئەم هۆشبەرانە بەپێی تایبەتمەندی ئالوودەبوون 
دەكرێن بەچەند كۆمەڵەیەكەوە:

قنبە  ل���ەڕووەك���ی  ح��ەش��ی��ش:  1-ك��ۆم��ەڵ��ەی 
دروستدەكرێت.

2-كۆمەڵەی ئەفیون: بریتییەلە)ئەفیون – مۆرفین 
- هیرۆین(.

رووەكی  گەڵای  بریتیەلە  كۆكائین:  3-كۆمەڵەی 
كۆكاو پاشكۆكەی.

4- كۆمەڵەی القات: بریتییە لەڕووەكی قات. 
5-كۆمەڵەی كارتێكردنەسەر مێشك.

جۆرەكانی مادەهۆشبەرەكان
هۆشبەرەكان دەكرێن بەچوار بەشی سەرەكی:

1_ك��ۆم��ەڵ��ەی ح��ەش��ی��ش: ل��ەه��ەم��وو رووەك���ە 
كۆمەڵەی  ب��اوت��رە.  لەجیهاندا  هۆشبەرەكان 
رووەك��ی  كەلە  دەگ��رێ��ت��ەوە  ئەمانە  حەشیش 
رۆنی  و  حەشیش  ئەویش  دروستدەكرێت،  قنبە 
مادەی  لەحەشیش  مادە  كاریگەرترین  حەشیشە. 
چاندنی  ب��ی��ن��ۆل)T.H.C(���ە.  )التتراهیدكنا 
رووەكی قنب بەپێی مادەی)1( لەبڕگەی )2(�ی 

یاسایی مادەهۆشبەرەكانی عێراقی، قەدەغەیە.
خشخاش  رووەك����ی  ئ��ەف��ی��ون:  1.ك��ۆم��ەڵ��ەی 
چەند  ئەفیون،  بەدەستهێنانی  بۆ  سەرچاوەیەكە 
سروشتییە،  هەیانە  دەبێت،  لێدروست  مادەیەكی 
دروستدەكرێت.  یان  دروستكراوە،  نیوەی  یان 
سروشتی  ئەفیونی  كەلە  م��ادە  لەگرنگترین 
هەموویان  كەلە  مۆرفینە  ئەویش  دەبێتەوە 
بەهێزترەو بۆهێوركردنەوەی ئازار كاریگەری زۆرەو 
توانای بەهێزیشی بۆ ئالوودەیی هەیە. مادەی تری 
سروشتی)كۆدایین و تیبائین، بەڵام نیوەدروستكراو 
گرینگترینیان)هیرۆیین(�ە،  لەمۆرفیینەو 
دروستدەكرێت  لەئەفیون  ماددانەی  ئەو  ب��ەڵام 
بۆ  ك��ە  بتیدین(  و  گرینگترینیان)میتادین 
بەكاردێت.  بەهێز  زۆر  ئ��ازاری  چارەسەركردنی 
پێناسەی  عێراق،  مادەهۆشبەرەكانی  لەیاسای 
 3 بڕگەی   )1( لەمادەی  تێیدا  ك��راوەو  ئەفیون 
هاتووە)دۆشراوێكی شیرییە لەخشخاشی ئەفیون(. 
خشخاشی  پارچەكانی  خشخاش)هەموو  پووشی 
تۆوەكەی  جگەلە  دروێنەوە،  ل��ەدوای  ئەفیونە، 
پزیشكی  ئەفیونی  بەڵام  بڕگەی15،  م��ادەی)1( 
ئەفیونەیە  لەبڕگەی12)ئەو  م��ادەی)1(  بەپێی 
پێویستدا  كردارێكی  بەچەند  ئامادەكردن  بۆ 

تێپەڕیووەو لەبواری پزیشكیدا بەكاردێت.

3- كۆمەڵەی كۆكائین

لەگەڵای  كیمیاییەو  پێكهاتەیەكی  كۆكایین، 
دەردەهێنرێت.  كۆكا  هەویری  كۆكاو  رووەك��ی 
رووەكی  عێراقیدا  هۆشبەرەكانی  مادە  لەیاسای 
لەمادەی  و  ئەحكامەكان  خستووەتەنێو  كۆكای 
1دا هاتووە:)پەنیری كۆكا هەموو ئەو پەنیرانەی 
گەڵای  كە  دەگڕێتەوە  ئەریپووكسیلۆن  توخمی 

كۆكاو كۆكائیینە(.

4-كۆمەڵەی)القات(
رووەك���ی ق��ات ل��ەو رووەك��ان��ەی��ە ك��ە چاندنی 
)2( لەمادەكانی  یەك  هەر  بەپێی  قەدەغەیەو 
هۆشبەری  2لەیاسای  )2(ب��ڕگ��ەی  1و  بڕگەی 
لەخۆ  پێكهاتە  زۆر  قات  رووەك��ی  كە  عێراقی، 
دەگرێت ولەهەموویان كاریگەرتر كاپبنونە. بەپێی 
رێككەوتنامەی نەتەوەیەكگرتووەكانی ساڵی 1971 
چاودێری  ناچێتەژێر  قات  رووەكی   ،)2( لەژمارە 
و  بەتەڕی  رووەكە  ئەم  چونكە  نێودەوڵەتییەوە، 
وڵاتێك  لەهەموو  بەكاردێت.  و  دەمژرێت  سەوزی 
ءشك  و  ناگرێت  هەناردەكردن  بەرگەی  ناڕوێت، 

دەبێت وكاریگەریەكەی نامێنێت.

1-كۆمەڵەی كاریگەرییە مێشكییەكان.
ئ���ەو ك��ۆم��ەڵ��ەی��ە پ��ێ��ك��ه��ات��ەی دەروون��ی��ش��ی 
كارلەمێشك  ماددانەی  ئەو  یان  پێدەگوترێت، 
دەكات. لەكارگەكان وتاقیگەكاندا درووستدەكرێت 
لەمادە  ی��ان  درووس��ت��ك��راو  لەپێكهاتەی  و 
پرۆتۆكۆڵی  بەپێی  درووستدەكرێت.  كیمیاییەكان 
نەتەوەیەكگرتووەكان ئەو ماددانەی كە بۆمێشك 
دەرمانی  چ��اڵاك��ك��ەرو  دی��اری��ك��راون)دەرم��ان��ی 
والفنتالین  والیس)المیتافیتامین(  الاكستازی 
ودەرمانی دابەزێنەرو ورێنەن(. مادەكانیتر بریتین 
لەو مادانەی كار لەمێشك دەكەن و زۆر ترسناكن 
مادەهۆشبەرەكانی  لەیاسای  وەك)مسكالین(. 

عێراقدا ئەوماددانە بەترسناك دانراون.

دەروازەی هاتنی مادەهۆشبەرەكان
1_لە ئێرانەوە بۆ هەرێمی كوردستان

بۆ  مادەهۆشبەرەكان  هاتنی  یەكەمی  دەروازەی 
بەو  ئێرانەوەیە،  كوردستان،لەرێگەی  هەرێمی 
هۆیەی ئەو وڵاتە لەبەكارهێنانی مادەهۆشبەرەكان 
وڵاتاندایەو  پ��ێ��ش��ەوەی  ل��ەری��زی  لەجیهاندا 
هەیە.  ئالوودەبووی  كەسی  ملیۆن   2 لە  زیاتر 
دژی  هۆشیاری  رۆشنبیری  رێكخراوی  سەرۆكی 
مادەهۆشبەرەكان لەهەرێمی كوردستان، ئیبراهیم 
رەمەزان دەڵێ، تایبەتمەندی جیۆگرافی سنووری 
ئاڵوگۆڕی  زۆری  و  كوردستان  بەهەرێمی  ئێران 

هەرێم  نێوان  فەرهەنگی  پێكبەستەی  و  بازرگانی 
هەرێمی  قاچاغەوە  لەرێگەی  وایكردووە  ئێران،  و 
مادە  گواستنەوەی  ناوەندی  ببێتە  كوردستان 
هۆشبەرەكان. هۆكاری هاتنی مادە هۆشبەرەكان 
لەوڵاتی ئێرانەوە بۆئەوە دەگەڕێتەوە كە سنووری 
كۆنتڕۆڵكردنی  شاخاوییەو  هەرێم  و  ئێران  نێوان 
دەسەڵاتی  ئامانجی  ل��ەوەی  جیا  نییە.  ئاسان 
سیاسی ئێران لەبڵاووبوونەوەی مادەهۆشبەرەكان 
مەبەستێكی  كوردستان  رۆژهەڵاتی  لەناوچەكانی 
كوردستان  ل��ەرۆژه��ەڵات��ی  وات���ە  سیاسییە. 
زۆرەو  م��ادەه��ۆش��ب��ەرەك��ان  ب���ڵاوب���وون���ەوەی 
كە  دەگ��ەڕێ��ت��ەوە  هۆكارێك  چەند  بۆ  ئەمەش 
كوردەكانە،  سەرقاڵكردنی  سەرەكیترینیان 
نەتەوەو  بیرلە  مادەهۆشبەرەكان  بەرێگەی  تا 
دەوڵەتی  هەروەها  نەكەنەوە.  سیاسی  رەهەندی 
ئێران لەڕووی هەواڵگرییشەوە كەڵك لەو كوردانە 
پێدانی  لەبەرامبەر  ئالوودەبوونەو  وەردەگرێت كە 
پێكردوون.  هەواڵگری  كاری  مادەهۆشبەرەكان 
زانراوە  وەك  ئێراندا  كوردنشینەكانی  لەناوچە 
بەشێوەیەكی  بەمادەهۆشبەرەكان  بازرگانیكردن 
دەتوانرێت  خولەك   20 بە  تەنیا  ئاشكرایەو 
ئیبراهیم  دەستبكەوێت.  م��ادەه��ۆش��ب��ەرەك��ان 
ئەوانەی  ئێران،  باندەگەورەكانی  دەڵێ  رەمەزان، 
كاری بازرگانی بەو ماددانەوە دەكەن 95%�ی سەر 
بۆ  ئەوماددانە  دزەكردنی  سیاسین.  بەدەسەڵاتی 
نایاساییەوەیە،  لەرێگەی  كوردستان  هەرێمی  نێو 
وجگەرە  مەشروب  كوردستان  لەهەرێمی  چۆن 
پێچەوانەی  ئێران،  دەچێتە  نایاسایی  لەرێگەی 
ئەو مادەهۆشبەرەكان بۆ هەرێم دەنێردرێت. ئەو 
سنوورانەی كە مادەهۆشبەرەكانی لێدزە دەكاتەنێو 
لەهێڵی  ه��ەری��ەك  كوردستان  هەرێمی  خاكی 
باشماخ و حاجی ئۆمەرانە. چۆنیەتی هاتنی ئەو 
ئۆتۆمبیلی  لەنێو  شاردنەوەی  بەڕێگەی  ماددانە 
بارهەڵگەر یان بەرێگەی شاردنەوەی لەنێو پاكەتی 
باشماخ،  سنووری  رێگەیتر.  چەندین  جگەرەو 
دەروازەی یەكەمی تێپەڕبوونی مادەهۆشبەرەكانە. 
چاودێرانی مادەهۆشبەرەكان مەترسی لەوەدەكەن 
هەرێمیش  ئاسمانییەكانی  و  زەوینی  سنوورە  كە 
بۆ تێپەڕاندنی ئەو مادانە بۆ كەنداو بەكاربهێنرێت. 
دەستبەسەرداگرتنی  حاڵەتی  چەندین  هەرچەندە 
هەرێم  لەفرۆكەخانەكانی  مادەهۆشبەرەكان 
مادەیە  ئەو  وەك چاودێرانی  بەڵام  راگەیەندراوە، 
باسیدەكەن فرۆكەخانەكان یەكێك لەدەروازەكانی 
یەكێك  ماددانەیە.  ئەو  نایاسایی  تێپەڕبوونی 
ل��ەو س��ەرچ��اوان��ەی ك��ە زان��ی��اری ب��ەوارڤ��ی��ن دا 
دەڵێ:))ئەگەر 4 كیلۆ لە فرۆكەخانەكانی هەرێمی 

گومان  ئ��ەوە  دەستبەسەربكرێت،  كوردستان 
تێپەڕبووبێت((.  بەقاچاغ  دەكرێت4ئەوەندەیتر 
نایشارێتەوە))گواستنەوەی  رەمەزان،  ئیبراهیم 
و  كوردستان  هەرێمی  نێو  بۆ  مادەهۆشبەرەكان 
بەرێگەی ئۆتۆمبیلی بارهەڵگری نێودەوڵەتی)توركیا 
بۆئەوە  هۆكارەكەشی  و  دەك��رێ��ت  ئ��ێ��ران(،  و 
بەباشی  ئۆتۆمبێلانە  ئ��ەو  ك��ە  دەگ��ەڕێ��ت��ەوە 
مۆڵەتیان  چونكە  ناكرێت،  ب��ۆ  پشكنینیان 
بەرێگەی  نەپشكێندرێن.  هەرێم  كەلە  وەرگرتووە 
بۆ  مادەهۆشبەرەكان  كوردستانیشەوە  هەرێمی 
وڵاتانی عەرەبی و توركیا دەچێت. بەپێی ئامارێكی 
نەتەوەیەكگرتووەكان لەساڵی 2006 ئێران یەكەم 
وڵاتی جیهان بووە كە زۆرترین مادەی بێهۆشبەری 
ئێران  سنووری  بەوپێیەی  بەكارهێنراوەو  تێدا 
لەگەڵ وڵاتی ئەفغانستان)مەڵبەندی وەبەرهێنانی 
یەك  ئەگەر  هاوتەریبە.  هۆشبەرەكان(  م��ادە 
كیلۆ هیرۆین لەئێران بە 2 هەزار دۆلاربێت، ئەوا 
لەناوچە سنووریەكانی ئێران و ئەفغانستان نیوەی 
سنووری  لەنێوان  نرخەكەی  بەڵام  نرخەیە،  ئەو 
 100 توركیا  و  ك��وردس��ت��ان  هەرێمی  و  ئ��ێ��ران 
ئەفغانستان،  و  ئێران  نێوان  سنووری  ئەوەندەی 
زیاترە. هەروەها لەسنووری توركیا بۆ ئەورووپاش 
هەرێم  نێوان  سنووری  ئەوەندەی   10 نرخەكەی 
مادە  چاودێرێكی  لەوبارەیەوە  زیاترە.  ئێران،  و 
هۆشبەرەكان بەوارڤینی راگەیاند كە بەشێكی ئەو 
مادەهۆشبەرانەی لەئێران دزە دەكاتەنێو هەرێمی 
قەتەر،  عەربی)سعودیە،  وڵاتانی  بۆ  كوردستان 
سەرۆك  چونكە  دەنێردرێت،  كوێت(  و  ئیمارات 
چالاكی  بۆ  ئ��ال��وودەب��وون��ەو  عەشیرەتەكانیان 
لەكاتێكدا  بەكاریدەهێنن،  كاریتر  و  سێكسكردن 
مادەی هۆشبەر كۆئەندامی زاوزێ ناچالاك دەكات. 
نەتەوەیەكگرتووەكان  ئامارێكی  بەپێی  هاوكات 
ملیۆن   14 ع��ەرەب��ی  ل��ەوڵات��ان��ی   ،2009 ساڵی 

ئالوودەبوو هەبووەو لەوڵاتی میسردا 4 ملیۆن. 

بۆ  عێراقەوە  شیعەنشینی  2_لەپارێزگاكانی 
هەرێمی كوردستان

لەساڵی1990 بەپێی ئاماری نەتەوەیەكگرتووەكان، 
مادەی  كە  بووە  جیهان  وڵاتی  خاوێنترین  عێراق 
بێهۆشكەری كەم تێدا بەكارهاتووە، بەڵام بۆساڵی 
 40 لەعێراقدا  س��ەرچ��اوە  هەمان  بەپێی   2003
زیادی  بێهۆشبەر  م��ادەی   1990 ساڵی  هێندەی 
كردووە.  زیادی  زۆر  رێژەكە  ئێستاش  ك��ردووەو 
ئیبراهیم رەمەزان، ئەوەش دەخاتەڕوو كە لەگەڵ 
هاتنی شیعەكانی ئێران بۆ سەردانی مەزارگەكان 
بازرگانییان  هەندێكیان  ب��ەغ��دا،  ل��ەك��ەرب��ەلاو 
چەندین  كردووە))لەبەغدا  بەمادەهۆشبەرەكان 
باندی مادەهۆشبەرەكان هەیەو بەشەویش گرووپە 
تیرۆرستییەكان بازرگانی پێوەدەكەن و نموونەی 
پارتی توندڕەوی تاڵیبان لەئەفغانستان، لەعێراقدا 
حوكمی  بەشەو  چۆن  پارتە  ئەو  كە  دەبینرێت 
ئەفغانستان دەكات و بازرگانی بەمادەهۆشبەرەكان 
گرووپەكانی  داهاتی  س��ەرچ��اوەی  تا  دەك��ات، 
تیرۆریستییەكانی  گ��رووپ��ە  بكات.  دابین  پێ 
ئەو  بەپێی  وادەك��ەن((.  بەهەمانشێوە  عێراقیش 
زانیارییانەی دەست وارڤین كەوتوون لەپارێزگای 
دیوانیە كێلگەی چاندنی مادەهۆشبەرەكان هەیەو 
فورات  رووباری  نزیك  كەوتوونەتە  كێڵگەكانیش 
رووەكی  غەماس  شامیەو  شنافیە،  لەناوچەی  و 
چێندراوە.  لێدروستدەكرێت  حەشیشی  كە  قنبە 
گرووپی  و  بازرگان  هەندێ  لەلایەن  لەبەغدایش 
بەتاوین)البتاوین(  لەناوچەی  تیرۆرستییەوە 
بازرگانی  گۆڕەپانە  ئەو  لەنزیك  التحریر  ساحە 
بەمادەهۆشبەرەكان دەكرێت. لەعێراقیش لەرێگەی 
كەركووك و مووسڵەوە ئەو مادەیە بەقاچاغ دزە 

دەكاتە نێو هەرێمی كوردستان.

هەرێم نزیكەی 5000 هەزار ئالوودەبووی هەیە 
تەندروستی  وەزارەت���ی  فەرمی  ئاماری  بەپێی 
عێراق، لەساڵی 2008 لەهەموو عێراق و هەرێمی 

ئالوودەبووی  كەسی  ه���ەزار   28 ك��وردس��ت��ان 
زانیاری  بەپێی  هەروەها  هۆشبەرهەبووە.  مادەی 
عێراق،  تەندروستی  لەوەزارەتی  سەرچاوەیەك 
لەدوو مانگی یەكەمی 2010 زیاتر لە 30 هەزار كەس 
لەعێراق بەهەرێمی كوردستانەوە ئالوودەی مادەی 
زانیاری سەرچاوەیەك كە  هۆشبەر هەیە. بەپێی 
كاردەكات  مادەهۆشبەرەكان  نەهێشتنی  لەبواری 
لەهەرێمی كوردستان نزیكەی 5000 هەزار كەسی 
ئالوودەی مادەهۆشبەرەكان هەیەو بەپێی ڕیزبەندی 
نزیكەی  لەهەولێر  لەو ژمارەیەدا  ئەو سەرچاوەیە 
مادەیە  ئەو  بەكارهێنەری  كەسی   1800 بۆ   1000
دانیشتووی سنووری شارۆچكەی  زیاتر  كە  هەیە 
 1800 نزیكەی  سلێمانی  لەپارێزگای  سۆرانن. 
نزیكەی  دهۆكیش  لەپارێزگای  و  كەس   2500 بۆ 
600 بۆ 800 كەس. هاتنی ئەو ماددانە لەپارێزگا 
دهۆك،  پارێزگای  بۆ  عێراق  شیعەنشینەكانی 
بەرێگەی پارێزگای موسڵەوەیەو لەدهۆكیش دابەشی 
دوو هێڵی سەرەكی دەبێت. لەرێگەی وشكانی و 
قاچاخ و لەرێگەی ئۆتۆمبیلە بارهەڵگرەكانەوە بۆ 
توركیا دەچێت. بەپێی زانیارییەكانی پەیامنێرمان 
بینراون  لەوشوێنە  مادەهۆشبەرەكان  دهۆك،  لە 
كە باندی لەشفرۆشی بیانی بەتایبەت عەرەبی لێ 
بووە. لەو باندانەی كە دەستگیركراون لە 4 كەس 
دەردەخات  ئەوە  ئەمەش  ب��ووە،  ژن  یەكێكیان 
ژنن.  مادەبێهۆشبەرەكان  باندەكانی  4یەكی  كە 
حاڵەتی دووهەم لەدهۆكەوە بۆ هەولێرو سلێمانی 

دەچێت.

دەستبەسەرداگرتنی مادە هۆشبەرەكان
تریاك  كیلۆگرام   28 نزیكەی   2008 لەساڵی 
ئاسایشەوە  ل��ەلای��ەن  لەسلێمانی  حەشیش  و 
 ،2009 6�ی  لەمانگی  تەنیا  دەستبەسەركراوەو 
لەو  دەستبەرسەركراوە.  كیلۆگرام   14 لەسلێمانی 
14 كیلۆگرامە9 كیلۆ لەبەغداوە نێردرابوو. بەپێی 
سلێمانی،  ئەمنی  دەزگ��ای  بەرپرسانی  لێدوانی 
لەساڵی 2008، 22 كەس بەتۆمەتی بازرگانیكردن 
لەسلێمانی دەستگیركراون. بەپێی لێدوانی یەكێك 
مادەهۆشبەرەكانیش  نەهێشتنی  لەبەرپرسانی 
بازرگانیكردن  سلێمانی،  پارێزگای  لەسنووری 
سلێمانی  ل��ەپ��ارێ��زگ��ای  ه��ۆش��ب��ەر  ب��ەم��ادەی 

لەشارەكانیتری هەرێمی كوردستان زیاترە.

بەكارهێنەری مادەهۆشبەرەكان
1_هەندێ لەو كوردانەی لەوڵاتی ئێران گەڕوانەتەوە 

هەرێمی كوردستان.
هەرێم،  نیشتەجێی  لەبێگانەكانی  _هەندێ   2

بەتایبەت عەرەب.
3_ئەو كورددانەی كە پەنابەری وڵاتانی ئەورووپا 

بوون و ئێستا هاتوونەتەوە هەرێمی كوردستان.
 كرانەوەی كەلتووری كوردستان بەرووی وڵاتانی 
ئەو  لاساییكردنەوەی  و  نێودەوڵەتی  و  هەرێمی 
درامایانەی كە ئەكتەرەكان تێیدا مادەی هۆشبەر 
بەكاردەهێنن بەتایبەت لەدرامای میسری و توركی 
بیانەكانیتر، بووەتە هۆكارێك كە  و دواتر فیلمە 
مادەهۆشبەرەكان  كورد  پیاوی  و  لەژن  هەندێ 
بەكاربهێنن. بەپێی زانیاری سەرچاوەیەك ژمارەی 
نزیكەی  كوردستان  لەهەرێمی  ژن  ئالوودەبووی 
نێرگەلەش  هەروەها  پیاوە.  ژم��ارەی  ل��ە4ی   1
بیرلە  رێگەیەوە  لەو  وایكردووە  كە  هۆكارێكیترە 
لەلایەن  بكرێتەوە.  هۆشبەر  مادەی  بەكارهێنانی 
دەزگا ئەمنییەكانی هەرێمی كوردستان كۆمەڵێك 
ئێستا  و  گیراون  مادەهۆشبەرەكان  بەكاربەری 
كوڕێكە  حوكمدراون.)ش.م(  یاسا  بەپێی  ئەوانە 
لەو بەكاربەرانەی كە ئالوودەی مادەهۆشبەرەكانەو 
ساڵە.   33 تەمەنی  هەولێرە.  شاری  دانیشتووی 
)س.ل(  بەناوی  ك��وڕی  هاوڕێیەكی  لەرێگەی 
دەستی بەبەكارهێنانی مادەهۆشبەرەكان كردووە. 
سەردانی  هاوڕێیەكی  لەگەڵ  بەرلەئێستا  سالێك 
سوریای كردووە))لەسوریا لەگەڵ دوو لەشفرۆش 
رامانبواردو ماوەی هەفتەیەك لەگەڵیان ماینەوە، 
هیرۆین  بەكارهێنانی  فێری  ئەوانە  بەڕێگەی 
بووین. لەسوریا فێری ئەوەبووم كە بازرگانیكردن 
قازانجی ماددی زۆری هەیە.  بەمادەهۆشبەرەكان 
بەدوای  كوردستان  هەرێمی  گەڕامەوە  كە  دواتر 
كۆكردنەوەی مادەكانی حەشیش، هیرۆین گەڕام و 
لەناوچە سنوورییەكانی هەرێم نزیكەی كیلۆیەك لە 
هیرۆینمان دەستكەوت، چونكە لەئێرانەوە دەهات 
بەڕێبكەین.  توركیای  بۆ  هەوڵماندەدا  ئێمەش  و 
دوای ئەوەی زانیاریم لەسەردرا لەلایەن هێزەكانی 
ئەمنی هەرێمەوە دەستگیركراوم و ئێستا لەیەكێك 
زیندانیكردن  20 ساڵ  بە  هەرێم  لەبەندیخانەكانی 

حوكمدراوم((. ژنێك كەناوی )س.م(�ەو خەڵكی 
دانیشتووی شاری سلێمانییە.  شاری كەركووكەو 
تەمەنی 35 ساڵەو لە وڵاتی بەریتانیا گەڕاوەتەوە.
بەمادە  بازرگانیكردن  فێری  ))لەبەریتانیا 
بەناوی  هاورێیەكم  لەرێگەی  بووم.  هۆشبەرەكان 
دەستكەوت  باشم  پ��ارەی  و  فێربووم  )ك.ر( 
هەرێمی  گەڕاومەتەوە  مانگە  شەش  م��اوەی  و 
بازرگانیم  لەبەریتانیا  دەڵێت  ئەو  كوردستان((. 
بە هیرۆین دەكرد كە دەستخستنی چەند گرامێك 
لەو مادەیەو فرۆشتنەوەی بەسە بۆئەوەی بتوانیت 
چەندین ساڵ بژێوی ژیانت دابین بێت. ئێستا ئەو 
چونكە  ئەورووپی،  وڵاتێكی  بگەرێتەوە  بەنیازە 
ناتوانێت  بەریتانیا  وەك  كوردستان  لەهەرێمی 
ژنێكی  بكات.  بەمادەهۆشبەرەكان  بازرگانی 
لەگرتووخانەكانی  لەیەكێك  )د.ب(  بەناوی  تر 
خەڵكی  دەستگیركراوەو  كوردستان  هەرێمی 
لەشفرۆشی  ك��اری  بۆ  ئ��ەو  كەركووكە.  ش��اری 
هاتووەتە هەرێمی كوردستان و تەمەنی ئەو ژنە 
35 ساڵە))لەرێگای گرووپێكی لەشفرۆشی فێری 
پیاوێك  بووم،  بەمادەهۆشبەرەكان  بازرگانیكردن 
سەرپەرشتی دەكردین و هەموو پێداویستییەكانی 
مادەهۆشبەرەكانی  بازرگانی  دواتر  بۆدابینكرم، 
ن��زی��ك��ەی ساڵێكە  ژن��ە ك��ە  ئ��ەو  پ��ێ��ك��ردم((. 
هیرۆینم  م��ادەی  دەڵێ))بڕێك  دەستگیركراوە 
پێبوو لەهەولێربووم و دەمویست بڕۆمە سلێمانی 
بەرلەوەی  بكەم،  هاورێكەمی  رادەستی  لەوێ  و 
بەكاردەهێناو  هیرۆینم  دەستگیركرام.  بەڕێبكەوم 
لەبەندینخانەكانی  لەیەكێك  ساڵ   15 بە  ئێستا 

هەرێم بەندكراوم و پەشیمانم لەو كارە((.

دەستگیركردن و سووتانی مادەهۆشبەرەكان
لەپارێزگای سلێمانی لەساڵی2005 تاساڵی 2010زیاتر 
لە300 كەس بەتاوانی  بەكارهێنان و بازرگانیكرن 
پێنچ  لەماوەی   دەستگیركراون.  ماددانەوە  بەو 
ساڵدا زیاتر لە40 كیلۆ لەمادەهۆشبەرەكان دەستی  

وحەشیش  لەجۆری)تریاك  گیراوەو  بەسەردا 
دەستبەسەرداگرتنی   دوای   وشیشە(.  وهیرۆین 
بەبەرچاوی   بەفەرمانی  دادوەرو  ئ��ەوم��ادان��ە 
كەناڵەكانی راگەیاندنەوە  سوتێندراون. لەپارێزگای 
هەولێر و دهۆكیش لەساڵی 2009 سووتانی چەند 

كیلۆ لە مادەهۆشبەرەكان راگەیەندرا.

سەلسیۆن لەبریتی مادەی هۆشبەر
لاڤەخالید  لەقامشلۆ  وارڤین  گۆڤاری  پەیامنێری 
دیدارێ لەگەڵ ئەو كەسانە سازكردووە كە ئالوودەی 
سەلسیۆنن:)مادەیەكە  م��ادەی  بەكارهێنانی 
ماتۆرسكیل  و  پاسكیل  تایەی  لەچاككردنەوەی 
بۆنكردنەوە  لەڕێگەی  بەكاردێت(.  ئۆتۆمیبل  و 
پێیگوتم،  ئەوكاتە  هاوڕێكەم  و  بووم  ئالوودەی 
شتێكت پێدەدەم بۆنی بكەیت و هێزو پیاوەتیت 
پێببەخشێت، تا ببیتە پیاوێكی خاوەن دەسەڵات. 
وشەكانی ئەو هاوڕێیە كاریگەری لێكردم، فریویدام 
ئەو  سەلسیۆن.  ئالوودەبوونی  داوی  كەوتمە  و 
دادەنیشت،  قاملشلۆ  لە  و  بوو  ساڵ  هاوڕێیەم20 
كە  باوكی  لەدوكانی  لەسەلسیۆنی  زۆر  بڕێكی 
ئەمە  دەهێنا.  بوو،  ئۆتۆمبیل  بەتایەی  تایبەت 
بوو  ساڵی   19 تەمەن  م))ی  قسەی))جوان 
هۆگری  هاوڕێیەم  قامیشلۆیە))ئەو  دانیشتووی 
سەلسیۆن بوو و ئەوانەشی ئەوكارە دەكەن زۆرن 
بەتایبەت گەنجە هەرزەكارەكان و ئەوانەی وازیان 
لەقوتابیانی  هەندێ  لەگەڵ  هێناوە،  لەقوتابخانە 
جوان.م،  بێكارن.  ئەوانەی  یان  قوتابخانەكان 
دەڵێ یەكەمجار كە بۆنی سەلسیۆنم كرد هەستم 
سەلسیۆن  بەبۆنی  ك��ردو  زۆری  بەخۆشییەكی 
ئاسوودەبووم، بەڵام ئێستا هەست بەژانەسەرێكی 

تابۆنی  نابێت،  ئ��ارام  جەستەم  و  دەك��ەم  توند 
لەدەیان  یەكێكە  ج��وان.م،  نەكەم.  سەلسیۆن 
ئالوودەی  و  ناسینم  بەرێكەوت  كە  كەسانیتر 
بزانێت.  كەسوكاری  بێئەوەی  ببوون،  سەلسیۆن 
ئەوانەی دیدارم لەگەڵكردن زیانەكانی بەكارهێنانی 
سەلسیۆن نازانن، هەرچی ئەوان دەیزانن لەرێگەی 
بەرجەستە  خۆیان  پیاوەتی  بۆنكردنی سەلسیۆن 
دەكەن. بەپێی تێڕوانینی خۆیان لەكەسانیتر جیا 
ساڵانەو   19 تەمەن  ج��ی��اوازن.))ح((  دەبنەوەو 
ئۆتۆمبیل  چاككردنی  لەشوێنەكانی  لەیەكێك 
گوتی:))زوو  و  دەك��ات  كار  قامیشلۆ  لەشاری 
قوتابخانەم بەجێهێشت، بەپێی ئەوەی لەوشوێنە 
كاردەكەم كە سەلسیۆن زۆر لەكارەكانمان بەكار 
هەستم  دەك��رد  بۆنم  لەوكاتانەی  دەهێنرێت، 
بەخۆشییەكی لەرادەبەدەر كرد، رۆژێك بەبێئەوەی 
وەستاكەم ئاگای لێبێت بڕێك سەلسیۆنم بۆ ماڵەوە 
لێكردم  پرسیاری  كردو  هەستی  باوكم  ب��ردەوە. 
پاسكیلەكەم  تایەی  گوتم:  منیش  چییە؟  ئەوە 
چاكدەكەمەوە، لای هاوڕێیەكم باسم كردو پێكەوە 
بۆنمان كرد، ئێستا بەردەوام هەست بەژانی سەرم 
ئەوكارەتەوە  بەهۆی  ئەوە  دەڵێ  دایكم  دەكەم، 
نازانن  ئ��ەوان  ب��ووی،  ژان��ە س��ەرە  ئ��ەو  تووشی 
راستییە  ئەو  ئەگەر  سەلسیۆنە،  دەرئەنجامەكەی 
دەك���ات.))د.ی((  دەرم  لەماڵەوە  باوكم  بزانن 
بەڵێنی پێدام كە هاوكاریم بكات و هەندێ زانیاریم 
پێبدات بەمەرجێ ناوی لەسەر گۆڤار نەهێنم:))من 
قوتابی قۆناغی بنەڕەتیم و سەلسیۆن بۆن ناكەم، 
بەڵام ژمارەیەك لەهاوڕێكانم دەناسم كە خەریكی 
یەكێك  بڵێم،  بەكەسووكارییان  دەترسم  ئەوەن، 
لەهاورێكانم گرووپێكی دروستكردووە كە تایبەت 

بەكارهێنانی سەلسیۆنە.))د(( گوتی، یەكێك لە 
بۆیە  دەڵەمەندە،  خێزانێكی  گروپەكە  ئەندامی 
ئالوودەی سەلسیۆن  لەدەوری كۆبوونەتەوەو  زۆر 
دەوڵەمەندە  گەنجە  ئەو  سەیری  كاتێك  بوون، 
دەوری  نەخۆشەو  كە  هەستدەكەیت  دەكەیت 
تلیاكخۆر  لە  روخساری  و  رەشبوون  چاوەكانی 
نەهاتوونەتە  ك��ەس��وك��اری  هەرگیز  دەك���ات. 
هەڵسووكەوتی  و  لەرەفتار  پرسیار  قوتابخانەو 
خەلیل  ئەمجەد  دەروونناسی  توێژەری  بكەن((. 
لە قامیشلۆ دەڵێ))هەرزانی نرخی سەلسیۆن و 
گەنجان  بۆ  پاڵنەر  دەبێتە  دەستكەوتنی  ئاسان 
واهەست  ئالوودەبوون  ئەوانەی  ئالودەبوون.  و 
دەكەن كە پیاون و سەركەوتوون، سەرباری ئەو 
خاوەن  دەبنە  دەستیاندەكەوێت  كە  خۆشییەی 
بڕیار. ئەوانەی كە بەكاریدەهێنن خەڵكانی نەزان 
و دواكەوتوون، بێئەوەی هەست بكەن سەلسیۆن 
لەچاكردنی تایەی ئۆتۆمبیل و پاسكیل بەكاردێت و 
بەتێپەڕبوونی كات سییەكان كون دەكات. هەروەها 
پێویستە بەخێرایی كەسووكاری ئەوانەی هۆگری 
سەلسیۆن بوون كوڕەكان و كچەكانیان چارەسەر 
بكەن، تا لەو كارە ترسناكە دووربخرێنەوە. چەند 
چاك  بەتەواوی  ئێستا  ئالوودەبوو  حاڵەتێكی 
پێویستە  هێناوە.  كارانە  لەو  وازیان  بوونەتەوە 
بەهەموو شێوەیەك هاوكارییان بكرێت بەمەبەستی 
ئاسایی  سروشتی  بۆ  گەڕانەوەیان  و  وازهێنانیان 
رەفتاری  بەرەو  فەرامۆشكردنیان  خۆیان، چونكە 
توانای  لەمنداڵان  هەندێ  دەب��ات.  تاوانكارییان 
بۆیە  نییە،  ئەومادەیەیان  هەڵمژینی  بەرگەگرتنی 
دەبێتە هۆی لەدەستدانی گیانیان و مردنیان. بۆ 
توند  چاودێری  پێویستە  حاڵەتە  ئەو  بەرەنگاری 

تووشبوان  بۆ  فرۆشیارانی سەلسیۆن  بخرێتەسەر 
بەچارەسەری  تایبەت  شوێنێكی  و  بكرێت 

بەكارهێنانی سەلسیۆن تەرخانبكرێت.

ئەحكامەكانی تاوانكردنی لەژێر دەست یان 
دەستبەسەرداگرتنی مادەی هۆشبەر

ژمارە  عێراق  هۆشبەرەكانی  م��ادە  لەیاسای 
یان  لەژێردەست  هاتووە  1968دا  ساڵی  7.ی 
مۆڵەتی  بەبێ  هۆشبەرەكان،  دەستبەسەراگرتنی 
دەسەڵاتی تایبەتمەند تاوانە. مادەی)14 - یەكەم 
- ب(و حیازەو احرازی هۆشبەرەكانی بەمەبەستی 
بەكارهێنان بەتاوان داناوە. مادەی)14 - دووهەم( 
نەتەوە  رێككەوتننامەی   )3-3( ل��ەم��ادەی  و 
نایاسایی  بازرگانی  نەهێشتنی  بۆ  یەكگرتووەكان 
یان  دەستبەسەرداگرتن  و  )هەڵگرتن  هاتووە 
دادەنرێت  بەتاوان  هۆشبەرێك  هەرجۆرە  كڕینی 
لەیاسای مادە هۆشبەرەكانی عێراقدا لەمادەی 14 

شێوەكان)حیازە و احراز( دیاریكراوە: 
1_ لەژێردەست)الحیازە(

یاسای مادەهۆشبەرەكانی عێراق هیچ پێناسەیەكی 
دیاریكراوی بۆ لەژێردەست )الحیازە(�ی نەكردووە، 
دیاركردووە)راستەقینە،  بۆ  شێوەی  سێ  بەڵام 
كاتی، لەناكاو( كە بەیەكێك لەم شێوانە تاوانبار 

سزادەدرێت.

2_بەدەستهێنان)الاحراز(
واتە گرتنەدەستی مادەهۆشبەرەكان بەدەستهێنان. 
كاتێك مادە هۆشبەرەكە لەناودەستی كەسەكە بێ، 
یان ناولەپ، یان نێوان پەنجەكانی پێ، یان لەهەر 
ئەگەر  نایەتەدی  بەدەستهێنان  لەش.  بەشێكی 
مادەهۆشبەرە  ئەو  بەسەیركردنی  حەز  یەكێك 
بكات ودەستی لێبدات و هەرئەءكاتە دایبنێتەوە.

مەبەستی گشتی و تایبەتی
مەبەستی گشتی دوو بنەمای هەیە)زانین ویست(. 
كە  بێ  ئاراستەیە  بەو  تاوانكار  ویستی  ئەگەر 
تاوانەكە  م��اددی  روكنی  و  ئەنجامبدات  كارێك 
تاوان  بەبنەماكانی  زانینی  لەگەڵ  و  پێكبهێنێت 
ئەوە  تاوانكارییە  مانای  دەیكات  ئەمكارەی  كە 
دەچێتە خانەی مەبەستی گشتییەوە. ئەو زانینەی 
مەبەستی  سەلماندنی  بۆ  دەی��ەوێ��ت  یاسا  كە 
زانینی  اح���رازدا  ح��ی��ازەو  لەتاوانی  تاوانكاری 
واتا  هۆشبەرەكە،  مادە  بەسروشتی  تاوانكارە 
بەیەكەوە  ویست(  و  پێكهاتەكەی.)زانین  و  جۆر 
مەبەستی  دروستدەكەن.  تاوانكاری  مەبەستی 
ئەمانەن  عێراقیدا  هۆشبەری  لەیاسای  تایبەتی 

بەئەنقەست،  خواردنی  بەئەنقەست،  )بازرگانی 
بەكارهێنانی بەئەنقەست(.

بڕیارەكانی سزادان لەسەر)حیازە واحراز(ی 
هۆشبەرەكان

سزای  عێراق  هۆشبەرەكانی  م��ادە  لەیاسای   
والتكمیلیە(  تەواوكاری)الاصلیە  و  بنەڕەتی 
نایاسایی  بەكارهێنانی  ڕووب��ەڕووب��وون��ەوەی  بۆ 
مادەهۆشبەرەكان هەیەو لەدادگای پێداچوونەوەی 
لەتاوانە  فیدڕاڵیشدا هاتووە)تاوانی هۆشبەرەكان 
زۆر  تاوانكارییەكەی  شێوەی  ترسناكەكانەو 
بەكار  تێدا  بەزەیی  شێوەی  نابێ  كە  ترسناكە 
لەمادەی  عێراقی  س��زادان��ی  لەیاسای  ب��ێ��ت(. 
لەنەخۆشییە  یەكێكە  132هاتووە)هۆشبەرەكان 

ترسناكەكان كە میللەت تووشی دەبێت(.

سزا بنەڕەتییەكان
مەبەستی  بەگۆڕانی  بنەڕەتییەكان  سزا  یەكەم: 
داواكراو  ئەگەر  دەگۆڕێت  تایبەتی  تاوانكاری 
و  وەرگرتن   – مەبەستەكە)بازرگانی  و  هەبێت 
بێت.  تایبەتی(  بەكارهێنانی   – پێدان)التعاگی( 
دەقی مادەی )14/یەكەم/ب( لەیاسای هۆشبەری 
یان  لەسێدارەدان  بە  )سزادەدرێت  كە  عێراقی 
بەندكردنی هەتاهەتایی. یان پارەدان كەلە) 10( 
لەسێ  و  نەبێت  زیاتر  سویسری  دیناری  ه��ەزار 

هەزار دینار كەمتر نەبێت.
لەدانانی  ج��ی��اوازی  عێراقی  یاسای  دووه���ەم: 
هۆشبەرەكان  تاوانەكانی  هەموو  لەنێوان  سزا 
نەكردووە.  دەكرێت  بازرگانی  بەمەبەستی  كە 
لەسەر  هاتووە  عێراقدا  دادگ��ای  لەبڕیارەكانی 
دادگ���ای  ك��ە  كاتێك  اح���راز  ح��ی��ازەو  ت��اوان��ی 
پێداچوونەوەی فیدڕاڵی عێراق رەزامەندی لەسەر 
بەسرا  تاوانەكانی  دادگ��ای  كەلە  بڕیارەی  ئەو 
مادەی)14/یەكەم  بەپێی  داوە،  دەرچ���ووە، 
/ب/2( لە یاسای هۆشبەرەكان بەبەندكردنی هەتا 
هەتایی و بژاردنی دەهەزار دینار لەبەر هەڵگرتنی 
دەستی  ئۆتۆمبیلەكەی  كەلەناو  هۆشبەر  مادەی 
بەسەردا گیراوەو لەبڕیارێكیتردا دادگای تەمییزی 
فیدراڵی بە ژمارە121لە2002/3/16 رەزامەندی دا 
لەسەرلەسێدارەدانی تاوانبارێك تا مردن، كە ئەو 
تاوانبارە سێ كیلۆ و چارەگێك مادەی حەشیشی 
لێگیراو دەركەوتبوو بۆ بازرگانیكرن لەلای بووە. 
بەمەبەستی  اح��راز  حیازەو  تاوانی  سزای  بەڵام 
برگەی   /14 م��ادەی  بەپێی  )التعاگی(  پێدان 
بۆكەسی  سزا  حوكمی  عێراقی  لەسزای  دووهەم 

تاوانبار لەپانزە ساڵ و لەسێ ساڵ كەمترنادرێت. 
هەروەها بژاردنی دووهەزار دینار زیاتر نەبێت و لە 
یاسا دەسەڵاتی  نەبێت.  كەمتر  دینار  پێنج سەد 
بەدادگا داوە كە فەرمانی هەناردنی ئەو كەسانە 
بۆ  هۆشبەر  مادەی  لەسەر  ئالوودەن  كە  بكات 
شوێنی چارەسەركردن لەجیاتی سزای دیاریكراو. 
بۆی  حەوتەم)دادگا  برگەی   14 مادە  بەگوێرەی 
/14 م��ادە  لە  كە  سزایەی  ئەو  لەجیاتی  هەیە 
بەناردنی  ب���دات،  ف��ەرم��ان  ه��ات��ووە  دووه��ەم��دا 
لەسەر  ئالوودەیە  بوو  دڵنیا  كە  كەسێك  هەر 
تووشبووە  نەخۆشیەوە  بەهۆی  هۆشبەرەكان 
چارەسەركردن  بۆ  كە  شوێنانەی  لەو  یەكێك  بۆ 
شوێنی  تەندروستی  وەزارەتی  هەروەها  دانراوە. 
چارەسەر دەستنیشان دەكات و بۆ ماوەی شەش 
مانگ و لەسەر داوای داواكاری گشتی یان سزادراو 
پێش تەواوبوونی ئەو ماوەیە ئازاد بكرێت، ئەگەر 

دەركەوت كە تەواو چارەسەركراوە. 

دەستبەسەرداگرتن )المصادرە(
هۆشبەرەكانی  لەیاسای  )14/شەشەم(  مادەی 
دەدرێت  بڕیار  بارودۆخێك  عێراقی)لەهەموو 
هۆشبەرەی  م��ادە  ئەو  بەدەستبەسەرداگرتنی 
هۆكاری  كەلوپەلانەو  ئەو  هەروەها  كەگیراوەو 
ئەنجامدانی  بۆ  بەكارهاتووە  كە  گواستنەوەی 
مادەكەی  خاوەنی  باسی  مادەیە  لەم  تاوانەكە. 
نەكردووە، بەڵام لەمادەی )101( یاسای سزادانی 
كەلوپەلی  قەدەغەی دەستبەسەرداگرتنی  عێراقی 
بۆ  بگەڕیتەوە  موڵكدارییەكەی  ك��ە  ك���ردووە 

كەسێكیتر كە نیەتی باش بووە.
داخستن 

هۆشبەرەكانی  یاسای  لە  }14/شەشەم{  مادەی 
بڕیاربدات  هەیە  ب��ۆی  دادگ��ا  دەڵ��ێ،  عێراقی 
بەكارهاتووە  ك��ە  شوێنەی  ئ��ەو  بەداخستنی 
و  بەكارهێنان  و  خ��واردن  بۆ  ئامادەكراوە  یان 
دروستكردنی مادە هۆشبەرەكان بۆ ماوەیەك كەلە 

یەك ساڵ زیاتر نەبێت.

لەناوبردن)تێكدان(-)الاتلاف(
مادەی )14( لەیاسای مادە هۆشبەرەكانی عێراقی 
دەڵێت بڕیار دەدرێت بەلەناوبردنی ئەو رووەكانەی 
یاساو  بڕیارەكانی  بەپێچەوانەی  چێندراون  كە 
هەروەها لەناوبردنی ئەو مادە هۆشبەرەی كەگیراوە 
كە  شوێنانەی  ئەو  تێكدانی  تاوانبارو  لەدەست 
مادەی هۆشبەری لێ بەرهەم دێت و ئەو كارگەی 

كەلێی دروست دەكرێت.

     سزای لەسێدارەدان
 1- گەڕانەوە بۆ تاوان}العود{

مادەی )14/یەكەم/ج( لەیاسای مادەهۆشبەرەكانی 
ئەگەرهاتوو  لەسێدارەدان  دەبێتە  عێراقی)سزاكە 
تاوانبارجارێكیتر گەڕایەوە بۆ ئەنجامدانی یەكێك 
لەو تاوانانەی كەلەمادەی )14/یەكەم/ب/1( دوای 

ئەوەی كە سزادرابێت.
2-سیفەتی تاوانبار 

یاسای مادە هۆشبەرەكانی عێراقی بۆ دانانی سزا 
سیفەتی تاوانباری لەبەرچاو گرتووە كەلە مادەی 
یان  لەسێدارەدان  هاتووەسزای  }14/یەكەم/د/2{ 
كاتێك  دەدرێت  كەسێك  بۆ  هەتاهەتایی  زیندانی 
گومرگ  لەكارگوزاری  یان  كارمەند  كەتاوانبار 
كە  بێ،  گشتی  كارگوزاری  كارمەندو  یان  بێت، 
مادە  چاودێریكردنی  یان  قەڵاچۆكردن  ئەركی 
و  كارمەند  یان  ئەستۆدایە،  لە  هۆشبەرەكانیان 
پەیوەندیان  كە  بێت  دەزگایانە  ئەو  كارگوزاری 

بەهەر شێوەیەك بەم ماددانەوە هەبێت.
3- سەركردایەتی كۆمەڵێك بكات بۆ ئەنجامدانی 

تاوانی هۆشبەرەكان              
تاوانەكانی  بۆ  توندی  س��زای  عێراقی  یاسای 
هۆشبەرەكان داناوە بەپێی مادەی)14/یەكەم/د( 
یان  بەلەسێدارەدان  سزادەدرێت  تاوانبار  دەڵێ) 
زیندانی هەتا هەتایی، یان پارەدان)غرامە( كەلە 
زیاترنەبێت  سویسری  چاپی  هەزاردیناری  سەد 
كە  بەتاوانێك  نەبێت  كەمتر  هەزاردینار  ولەسێ 
تاوان  ئەنجامدانی  بۆ  كۆمەڵەیەك  سەركردایەتی 

بەمادەهۆشبەرەكان بكات.

ئەنجام 
1- لەو دۆسیەدا دەگەینە ئەو ئەنجامەی كە هاتنی 
مادە هۆشبەرەكان بۆ هەرێمی كوردستان هێندەی 
هێندەیتر  لەپشتەوەیە،  بازرگانی  مەبەستی  كە 
ئامانج لەوەیە كە تاكی كورد تووشی ئالوودەبوون 

بێت.
2_م���ەت���رس���ی���دارت���ری���ن ئ����ەو وڵات������ەی كە 
هەرێمی  نێو  دزەدەكاتە  لێ  مادەبێهۆشبەرەكانی 
بەهۆی  ئ��ەم��ەش  ئێرانەو  وڵات��ی  ك��وردس��ت��ان، 
هەرێمی  نێوان  سنوورەكانی  كۆنتڕۆڵنەكردنی 

كوردستان و ئێرانە.
ئێران  ل��ە  سیاسی  دەس��ەڵات��ی  3_مەبەستی 
ب���ۆ ب����ڵاووب����وون����ەوەی م��ادەه��ۆش��ب��ەرەك��ان 
كوردستان،  رۆژهەڵاتی  لەناوچەكوردنشینەكانی 
بۆئەوەیە كە تاكی كورد بیرلەهەستی نەتەوایەتی 
هەرێمی  نێو  بۆ  هەناردەكردنیشی  نەكاتەوەو 

كوردستان بەهەمان مەبەستە.
ن��ەب��وون��ی ب��ودج��ەی��ەك��ی ت��ەرخ��ان��ك��راو بۆ   _4
رێ  ئەگەر  چونكە  هۆشبەر،  مادەی  لە  رێگرتن 
كوردستان  هەرێمی  ئەوا  نەگیرێت،  ماددانە  لەو 
دەبێت،  مادەهۆشبەرەكان  قەیرانی  تووشی 
چونكە لە ئەمریكا ئەگەر 1 ملیار بۆ بەرەنگاری 
 16 زیانی  ئەوا  تەرخانبكرێت،  مادەهۆشبەرەكان 

ملیار دەگەڕێنێتەوە.
5_ نەبوونی یاسایەكی تایبەت بەبەرەنگاربوونەوەی 
مادەهۆشبەرەكان كە تایبەت بەهەرێمی كوردستان 
یاسایی  لەسیستمی  بۆشاییەكی  ئ��ەوەش  بێت، 

ساڵی  كۆنەكەی  یاسا  بە  كە  جێهێشتووە  هەرێم 
1968 مادە هۆشبەرەكانی عێراق كاربكات.

راسپاردە
ئەو  بارهەڵگرەكان،  ئۆتۆمبیلە  1_پشكنینی 
لەرێگەی ئێران و توركیا دێنە  ئوتۆمبیلانەی كە 

نێو هەرێمی كوردستان.
2_تەرخانكردنی بودجەیەك بۆ بەرەنگاربوونەوەی 
چونكە  كوردستان،  لەهەرێمی  مادەهۆشبەرەكان 
ئەگەر رێ لەو مادەیە نەگیرێت، ئەوا مەترسی ئەوە 
ناوەندێكی  ببێتە  كوردستان  هەرێمی  كە  دەكرێ 

مەترسیداری ئاڵوگۆڕی مادەهۆشبەرەكان.
3_دانانی یاسایەكی تایبەت بەبەرەنگاربوونەوەی 
وەك  كوردستان،  هەرێمی  لە  مادەهۆشبەرەكان 
جگەرەكێشان  بەرنگاربوونەوەی  یاسای  چۆن 
تاكێكی  بەهێواشی  جگەرە  ئەگەر  بەڵام  هەیە، 
نەتەوە  مادەهۆشبەرەكان  ئەوا  بكوژێت،  كورد 

دەسڕێتەوە.
ئاسایش  لەهێزەكانی  تایبەت  تیمی  دانانی   _4
تا  كوردستان،  هەرێمی  سنوورییەكانی  لەناوچە 
بەو  بازرگانی  هەرجموجۆڵێكی  بەوردی چاودێری 

ماددانە بكرێت.
بازگەكانی  ل��ە  ئەمنی  چ��اودێ��ری  دان��ان��ی   _5
و  كەركووك  و  مووسڵ  لە  ناوچەكێشەدارەكان 
نێوان  دیكەی  سنوورییەكانی  ناوچە  هەروەها 

هەرێم و توركیا و سوریا.

سلێمانی
مەسعود  سەردانی  هاكپار  وەك  ئێوە  وارڤین: 

بارزانی بۆ توركیا چۆن دەنرخێنن؟
بویزەل: توركیا تا چەند ساڵ لەمەوپێش لەناوخۆ 
دانی بە كورد دا نەدەنا. لەدرەوەی توركیاش دانی 
بە كورد دا نەدەناو شتگەلی خراپی پێدەگوتن. بۆ 
نموونە پێیدەگوتن سەرۆك عەشیرەت. سیاسەتیان 
بەهێلێ سوور بەڕێوەدەبرد. ئەوەش شێوەیەكیتر لە 
نەناسین و نكۆڵیكردن لە كورد بوو. بەڵام توركیا 
قبووڵ  واقیع  بوو  ناچار  كاتدا  تێپەڕینی  لەگەڵ 
بكات. ئەو كەسەی كە پێشتر بەسەرۆك عەشیرەت 
هەرێمی  سەرۆكی  وەك  ئێستا  دەك��رد،  ناودێری 
كوردستان پێشوازی لێ دەكات. سەردانەكەی كاك 
مەسعود بۆ توركیا ئەگەر مرۆڤ لەو چوارچێوەیەدا 
ئێمەش  سەرنجڕاكێشە.  و  گرنگ  زۆر  لێكیبداتەوە 

بەو سەردانە خۆشحاڵین. 
دەیانڕوانیە  چ��ۆن  ب��اك��وور  ك���وردی  وارڤ��ی��ن: 

سەردانەكەی بارزانی؟
سەبارەت  توركیا  سیاسەتی  من  بەڕای  بویزەل: 
بەڵام  ئاڵۆزە.  و  گشتی  سیاسەتێكی  ك��ورد  بە 
ناوخۆیەو  ك��وردی  یەكێك  هەیە،  لایەنی  دوو 
ئەوەی  پاش  توركیا  دەرەوەی��ە.  كورد  یەكێكیش 
كە سیاسەتی))كرانەوە كورد))ی دەست پێكرد، 
لەناوخۆ  سیاسەتەی  ئەو  هاوتەریب  بەشێوەیەكی 
تەرەتەشەش  لەناوخۆ  بەڕێوەبرد.  ل��ەدەرەوە  و 
كرا.  موناقەشە  ك���ورد  ناسنامەی  ك��رای��ەوەو 
باشووری  و  توركیا  پەیوەندییەكانی  هاوكاتیش 
كوردستان بەرەوباشی چوون. وەزیرەكانی توركیا 

هاتە  ج��ەلال  مام  ك��رد،  كوردستانیان  سەردانی 
ئێرە، سەرۆككۆماری توركیا چووە عێراق. توركیا 
كونسولخانە  هەولێر  لە  وەها  قۆناغێكی  گەیشتە 
نین  بڕوایەدا  لەو  ئێمە  هۆیەشەوە  بەو  بكاتەوە. 
باشووری  و  توركیا  نێوان  پەیوەندییەكانی  كە 
كوردستان زیانی بۆ كوردی باكوور هەبێت. چونكە 
پەیوەندییەكانی  بە  نەیەوێ  و  بیەوێ  توركیا 
هەبوونی  هاوكات  كوردستان  باشووری  لەگەڵ 
زیاتر  نیشان دەدات و شەرعیەتی  نەتەوەی كورد 
هەروەها  دەدات.  كوردیش  نەتەوەیی  بەناسنامەی 
شەرعیەتی زیاتر بەدۆزی نەتەوەیی كورد دەدات. 
باشووری  و  توركیا  نێوان  پەیوەندییەكانی  چەندە 
كوردستان بەرەوپێش بچێت، ئەوەندە پرسی كورد 
توركیا  دەمنێتەوەو  رۆژەڤدا  لە  توركیا  لەناوخۆی 

ناچار دەبێت كە چارەسەری بۆ بدۆزێتەوە. 
دەرەوەی  وەزیری  لەگەڵ  بارزانی  كاتێك  وارڤین: 
توركیا ئەحمەد داود ئۆغلۆ كۆنفرانسی رۆژنامەوانی 
ساز كرد، لەپشتی داودئۆغلۆ ئاڵای توركیا هەبوو، 
بەڵام لەپشتی بارزانییەوە ئاڵای كوردستان نەبوو. 

بەڕای تۆ ئەوە چ واتایەكی هەیە؟
من  هەبوایە.  كوردستان  ئاڵای  خۆزگە  بویزەل: 
كوردستان  كە  بووبێت  ئەوە  لەبەر  نازانم...رەنگە 
لەعێراقی  پارچەیەك  نییەو  سەربەخۆ  وڵاتێكی 
وەهادا  پرۆتۆكۆلی  لە  نازانم  هەروەها  فیدراڵە. 
ئەوە  ئێمە  بەڵام  نا؟  یان  پێویستە  ئاڵا  دانانی 
بەكێشەیەكی گەورە نابینین. توركیا بەلێدوانەكانی 
سەرۆكی  وەك  بارزانی  لە  بەپێشوازی  و  خۆی 

هەرێمی كوردستان هەڵویستی خۆی دەربڕی. 
دیموكراسی  و  ئاشتی  پارتی  هاوسەرۆكی  وارڤین: 
رۆژنامەنیدا  لەلێدوانێكی  دەمیرتاش  سەلاحەدین 
رایگەیاند كە ئەوان پشتگیری لە ریفراندۆم ناكەن. 
یان  دەكات  ریفراندۆم  لە  پشتگیری  هاكپار  گەلۆ 

نا؟
بەشێك  وەك  ریفراندۆمە  ئ��ەو  ئێمە  ب��وی��زەل: 
لەسیاسەتی))كرانەوەی دیموكراتیك)) دەبینین. 
ناچێتە  ئێمە  دڵ��ی  بەپێی  قۆناغە  ئ��ەم  ب��ەڵام 
پێشەوەو دەتوانین بڵێین لەم رۆژانەدا گەیشتووەتە 
ئاستی كۆتاییپێهاتن. پاكێتی ریفراندۆم پارچەیەك 
لەسیاسەتی نوێی توركیایە. پارتی دادوگەشەپێدان 
دەستوورێكی  كە  دەیویست  لەمەوپێش  چەندساڵ 
توركیای  خەڵكی  پێشكەشی  و  بكات  چێ  نوێ 
بكات. بەڵام پاش ئەوەی دۆز لەدژی ئاكاپە كرایەوە 
كە  دەڵێن  ئاكاپەیی  ئێستا  دواكەوت.  ویستە  ئەو 
نییە.  لەبار  بۆ دەستووری نوێ  ئێستا  پەرلەمانی 
بۆیە دەیانەوێت لەچوارچێوەی تەسكدا گۆڕان بكەن. 
بەڕای من ئەو گۆڕانانەی كە روودەدەن گەلەك باشن. 
دادوەری  سیستەمی  پێی  و  دەست  گۆڕانانە  بەو 
دادوەری  دەسەڵاتی  چونكە  دەبەسترێت.  توركیا 
ستاتیكۆپارێزی)موحافەزكار( هەرە  هێزی  ئێستا 
ئەرگەنەكۆن  بەئۆپەراسیۆنەكانی  توركیایە.  ی 
ئیتر سوپا دواكەوت، ئێستا ئاستەنگی هەرەگەورە 
ریفراندۆمە  ئ��ەو  ئەگەر  دادوەری��ی��ە.  سیستەمی 
سەربكەوێ، دەبێتە بنەمایەك بۆ دەستووری نوێ 
و پرسەكانی تر. هەرچەندەش ئەو ریفراندۆمە بە 

ئةگةر كورد 10 جار چةوسابصتةوة ژنی كورد 20 جار 

سەرۆكی هاكپار بۆ وارڤین: 

سەردانەكەی بارزانی بۆ كوردی 
باكوور ئەرێنی بوو

سەرۆكی گشتی پارتی ماف و ئازادییەكان رایگەیاند كە سەرۆكی هەرێمی كوردستان پێشتر لەلایەن توركیاوە وەك سەرۆك عەشیرەت 
ناودێر دەكرا و دەستنیشانی كرد كە ئەمجارە توركیا واقعی هەرێمی قبووڵ كردووەو وەك سەرۆكی هەرێمی كوردستان پێشوازی لە 
مەسعود بارزانی كردووە. بایرام بویزەل، دەڵێ كە سەردانی بارزانی بۆ كوردی توركیا باش بووە. بویزەل، لەبارەی سەردانەكەی بارزانی 

بۆ توركیا و چۆنیەتی چارەسەركردنی كێشەی كورد بۆچوونی خۆی و پارتەكەی بە وارڤین راگەیاند. 

یەكجاری ناتوانێت كێشەكان چارەسەر بكات، بەڵام 
ئێمە پشتگیری لێ دەكەین. ئەگەر بەوشێوەیە بێت 

ئێمە دەنگی »ئەرێ)) بە ریفراندۆم دەدەین. 
لەمدواییانەدا  توركیا  و  ئێران  سوپای  وارڤین: 
دەكەن.  پێشێل  كوردستان  هەرێمی  سنوورەكانی 

ئێوە چۆن دەڕواننە ئەو پێشێلكارییە؟
بویزەل: ئێستا ئەو پرسە دوولایەنەیە. لایەنێكیش 
قەندیل  پەكەكە  ناوەندی  دەزانن  پەكەكەیە. وەك 
و ئەو ناوچەیەیە. ماوەیەك لەبەر ئەوەی پەكەكە 
توركیا  ئۆپەراسیۆنەكانی  راگەیاندبوو،  ئاگربەستی 
لەسەر  حوزەیران  1.ی  پاش  بەڵام  راوەستابوون. 
دەستی  جارێكیتر  پەكەكە  ئۆجەلان  لێدوانێكی 
بووەتە  توركیا  ب��ۆ  ئ���ەوەش  ك���ردەوە.  ب��ەش��ەڕ 
چەكداری  ش��ەڕی  حزب  وەك  ئێمە  بیانوویەك. 
بەرێگەیەكی باش نازانین. لەبەرئەوەی بزووتنەوەی 
بەڵام  بەكاردێنێت،  میتۆدە  ئەو  ساڵە   30 كورد 
بەهەموو  توركیا  بەدەستنەهێناوە.  ئەنجامێكی 
نەشیانتوانی  و  كورد  سەر  هەڵیكوتایە  شێوازێك 
لەناوی بەرن و كێشەكان چارەسەر بكەن. بۆیە نە 
نییە.  توركیش شەڕ چارەسەر  بۆ  نە  و  كورد  بۆ 
چارەسەری لەدیالۆگ و رێبازی ئاشتیانەدایە. ئێمە 
لەدژی  و  نازانین  بەباش  پەكەكە  چالاكییەكانی 

ئۆپەراسیۆنەكانی ئێران و توركیاشین. 

وارڤین: واتە ئێوە لەدژی چالاكییە سەربازییەكانی 
پەكەكەن؟

ب���وی���زەل: پ��ەك��ەك��ە ب��ۆ خ��ۆش��ی دەڵ����ێ ئەو 
سەرۆكایەتی  نابێت)).  چارەسەر  پرسە))بەشەڕ 
ئەی  بەڵام  گوتووە.  ئەو شتەیان  زۆرجار  پەكەكە 
بۆچی  نابێت،  چارەسەر  بەشەڕ  كێشەكان  ئەگەر 
خۆیاندا  لەناوخۆی  ئەوان  بۆیەش  دەكەن؟  شەڕ 
كورد  توركیادا  هەلومەرجەی  لەم  نین.  یەكگرتوو 
ئەڵبەت  بەكاربێنن.  سیاسی  میتۆدی  دەتوانن 
میتۆدی سیاسی بەشێوەیەكی ئۆتۆماتیك ناتوانێت 
پرسەكە چارەسەر بكات. هاوكات ئێمەش دەزانین 
كە شەڕی چەكداریش كۆتایی نایەت. ئێمە لایەنگری 

لە وەستانی شەڕی چەكداری دەكەین. 
كورد  مافەكانی  بەدەستخستنی  ب��ۆ  وارڤ��ی��ن: 
بەشێوەیەكی بەرچاو، ئێوە چ رێگایەكتان گرتووەتە 

پێش؟ 
بویزەل: كورد دەتوانێت بەچالاكییە سیاسییەكانی 
مافە  رێگایەوە  لەو  توركیاو  بخاتەسەر  گوشار 
خەباتی  ئێمە  بكەن.  دەستەبەر  نەتەوەییەكانیان 

مەدەنی بەباشترین رێگە دەزانین. 
بكات،  بێدەنگ  چەكەكان  پەكەكە  ئەگەر  وارڤین: 
چارەسەر  چۆن  سوریا  و  ئێران  لە  كورد  كێشەی 

دەبێت؟

بویزەل: هەر وڵاتێك تایبەتمەندی خۆی هەیە. بۆ 
چەكدارییان  شەڕی  هەرگیز  سویا  كوردی  نموونە 
بەكار نەهێناوەو بیریشی لێ ناكەنەوە، دەزانن كە 
بەو شێوەیە ناگەنە ئامانجەكانیان. ئێران جیاوازە. 
لەمەوپێشیش  چەندساڵ  تا  چ��ەك��داری  ش��ەڕی 
حزبی  وەك  پارتگەلێك  هێشتا  هەبووە.  درێژەی 
دیموكراتی كوردستانی ئێران و كۆمەڵە ماون. بەڵام 
ئەوەی  بۆ  هەم  بەكارناهێنن.  چەك  ئێستا  ئەوان 
و  مەترسی  نەخەنە  كوردستان  باشووری  رەوشی 
سەرنجی دەوڵەتانی دەوروبەر بۆ ئەوێ رانەكێشن 
ئەمڕۆدا  وەك  رەوشێكی  كەلە  دەزانن  هەمیش  و 
كێشەی  ئێران  لەگەڵ  چەكداری  بەشەڕی  ناتوانن 

كورد چارەسەر بكەن. 
وارڤین: سەرۆكی پێشووی هاكپار)سەرتاج بوجاك( 
كوردی  دیكە))لێگەڕینی  كەسایەتی  چەند  و 
پشتگیری  ئێوە  دامەزراندووە.  دیموكراتیك))یان 

لە بزووتنەوەكەیان دەكەن؟
بویزەل: ئەگەر پارتێك بە دڵی مرۆڤ نەبێت، لێی 
جیا دەبێتەوە. ئەوە ئەولەوییەتێكی تاكەكەسییە. 
بكات  بەشداری حزبێك  هەموو كەسێك دەتوانێت 
كەس  لە  پشتگیری  ئێمە  جیابێتەوە.  لێیشی  و 
لەئێمەش  ناكەن.  دوژمنایەتیشیان  بەڵام  ناكەین. 
كورد  دۆزی  بۆ  دەتوانین  هەر  ئێمە  جیاببنەوە 

لەگەڵیان هاوكاری بكەین. 
ژن  پرسی  چارەسەركردنی  بۆ  هاكپار  وارڤین: 

سیاسەتێكی چۆن پێڕەو دەكات؟
بویزەل: گەلەك جاران كێشەی ژنمان لەناو خۆماندا 
هەڵسەنگاندووە. كێشەی ژن و كێشەكانی دیكە لە 
كێشەكانی كۆمەڵگا جیا ناكرێتەوە. بەڵام ئەوە بەو 
مانایە نییە كە ئەوان كێشەی جیاوازیان نییە. ئەگەر 
كورد 10 جار زوڵمی لێكرابێت ژنی كورد 20 جاران 
خۆیان  تایبەتی  كێشەی  بۆیەش  لێكراوە.  زوڵمی 
هەیە. دەبێ كێشەی ژنان و كۆمەڵگا بەشێوەیەكی 
لەناو  هەم  ژن  دەبێ  بكرێن.  چارەسەر  هاوتەریب 
حزبەكاندا كار بكەن و هەمیش بەشێوەیەكی جیا 
خۆیان  رای  ژن  وەك  بتوانن  رێكبخەن.  خۆیان 
رۆڵێكی  و  بكەن  خۆیان  نوێنەرایەتی  و  دەرببڕن 
بەهێز بگێڕن. بۆیە ئێمە گرنگییەكی تایبەت بە ژنان 
دەدەین. كۆمەڵگا بەبێ ژن نیوەی جەستەیە. بۆیە 
سەربكەوێت،  بیەوێ  پارتێك  یان  بزووتنەوە  هەر 

دەبێ لە رێزەكانیدا ژن بەشدار بكات. 
وارڤین: بەرپرسی ژن لەناو رێكخستنەكانی ئێوەدا 

هەیە؟ 
بویزەڵ: بەداخەوە زۆر كەمە. بەداخەوە پارتەكەمان 
هەوڵمانداوە،  گەلەك  لاوازە.  زۆر  ل��ەوب��وارەدا 
كە  ئامانجەی  ئەو  نەگەیشتوینەتە  تائێستا  بەڵام 
بەڵام  هەیە،  ئەنداممان  لەشارەكاندا  دەمانەوێت. 

لەسەركردایەتیدا كەسمان نییە.  

هەرێمی  وەزیرانی  ئەنجومەنی   2010-1-19 رۆژی 
یاسای بودجەی خەمڵێندراوی  كوردستان پڕۆژە 
دیاریكرد، كە 11 تریلیۆن و 433 ملیار و 176 
لە21ملیار  زیاتر  بودجەیەدا  لەو  دینارە،  ملیۆن 
دینار بۆ زانكۆیەكی ئەهلی تەرخانكراوەو 100ملیۆن 
دۆلار بۆ ناردنە دەرەوەی قوتابیان تەرخانكراوەو 
بودجەش  یاسای  پ��ڕۆژە  ب��ڕگ��ەی16ی  بەپێی 
ناردنەدەرەوەی  و  زەم��الات  بۆ  دینار  120ملیار 
وەهمی  پڕۆژەی  چەندین  تەرخانكراوە.  قوتابی 
پەرلەمانیش  ئەندامانی  دان���راوەو  بۆ  پ��ارەی 
كە  هەیە،  حكوومەت  بودجەیەی  لەو  رەخنەیان 
بە یەكسانی پارەی بەسەر سێكتەرەكاندا دابەش 
نەكردووە. لەو بودجەیەدا 45ملیۆن دۆلاریش بۆ 
كراوە  تەرخان  شوەیفات  نموونەیی  قوتابخانەی 
ژنان و  تواناسازی  بۆ  پارەیەك  بڕە  كەچی هیچ 
وەك  لەوڵاتێكی  بەڵام  نەكراوە،  تەرخان  منداڵان 
سوید كە بەجیدی هەوڵی نەهێشتنی توندوتیژی 
دۆلار  ملیۆن   430 ساڵانە  دەدات،  ژنان  لەسەر 
تەرخان  ژنان  لەسەر  توندوتیژی  نەهێشتنی  بۆ 
لەبودجەدا  ب��ڕێ��ك  تەرخانكردنی  دەك��رێ��ت، 
لەسەر  توندوتیژی  كەمكردنەوەی  بەمەبەستی 
ژنان، پێویست بوو هەر زوو بیری لێبكرایەتەوە، 
چونكە كابینەی شەشەمی حكوومەتی نوێ هەر 
لەسەرەتاوە وەك حكوومەتێكی تەكنۆكرات خۆی 

ناساند.

پەرەپێدانی كۆمەڵایەتی پێویستی بە ژمێرە بۆ 
كردن لەبودجەدا نییە؟

مافێكی  كە  كۆمەڵایەتی  پەرەپێدانی  چەمكی 
بەدەر  س��ادەی��ە  مافە  ل��ەم  ژنانیش  مرۆییەو 
لەوە  جەخت  لەكۆمەڵناسانیش  زۆرێ��ك  نین. 
لەنێوان  بەهێز  پەیوەندییەكی  كە  دەكەنەوە، 
كۆمەڵایەتیدا  پەرەپێدانی  مرۆییو  پەرەپێدانی 
یەكەم  بەپلەی  كۆمەڵایەتی  پەرەپێدانی  هەیەو 
بایەخدان  نەخوێندەواری،  لەناوبردنی  ئامانجی 
بەبواری تەندروستی، مافی فێربون و رۆشنبیرییە 
لەكۆمەڵگەداو ژنان رێژەیەكی زیاتری پێكدەهێنن 
و ئەم خاڵانە لەئەمڕۆدا كێشەی سەرەكی زۆرێك 
لەژنانن و تێپەڕاندنیان، ئاراستەكردنی ژنە بەرەو 

چارەنووسێكی پێشكەوتوو.
ژنان لەكۆمەڵگای كوردستاندا بەدەست كۆمەڵێك 
ژنان  ناچالاكی  كە  هەمیشە  دەناڵێنن،  كێشەوە 
دەورووژێنرێت،  لەبوارەكاندا  یەكێك  لەهەر 
یەكسەر هۆكاری كەلتووریو كۆمەڵایەتی كۆمەڵگە 
بەفاكتەرو بەربەستی بەردەمیان دەزانرێت، بەڵام 
دەرگا  رێگرییانەوە  ئەم  بەهۆی  دەكرێت  ئاخۆ 
نەیەنە  بوارێكدا  لەهیچ  و  دابخرێت  ژنان  لەسەر 
بەربەستانە  ئەم  تێپەڕاندنی  بۆ  یان  پێشەوە؟ 
رۆڵی  گرنگی  بۆ  ژمێرەیەك  لەبودجەدا  پێویستە 
بكرێت  كۆمەڵگە  هوشیاری  و  پرسەكەی  و  ژن 
لەكایەكانیتر  تا  بسازێنرێت  بۆ  زەمینەی  و 
ئەركی  تریشەوە  لەلایەكی  نەكەوێتەوە،  دوور 

ژنانیشە  و  مەدەنی  كۆمەڵگەی  رێكخراوەكانی 
تەرخانكردنی  بۆ  حكوومەت  سەر  بخەنە  فشار 

ئەم بڕە.
بەپێی راپۆرتێكی رێكخراوی یونیسێف لەرۆژی2ی 
شوبات كەرۆژی بەرەنگاربوونەوەی خەتەنەكردنی 
مێینەیە، زۆرینەی ئەو كچانەی خەتەنە دەكرێن 
كوردستانەوە  رۆژه��ەڵات��ی  و  ئ��ێ��ران  ل���ەدوای 
ئامارەكانی  بەپێی  كوردستانن،  لەهەرێمی 
دژی  توندوتیژی  بەدواداچوونی  بەڕێوەبەرایەتی 
لەپارێزگای سلێمانی  تەنیا  لەساڵی2009دا  ژنان، 
981حاڵەتی توندوتیژی هەبوون، بەپێی نوێترین 
لەساڵی2009دا  بەڕێوەبەرایەتی  هەمان  ئاماری 
46حاڵەتی پەلاماردانی سێكسی لەشاری هەولێر، 
لە41%یش  و  خوێندەوارن  ژنانە  ئەو  ل��ە59%ی 
و  سلێمانی  ل��ەس��ن��ووری  ن��ەخ��وێ��ن��دەوارب��ون. 
رووبەڕووی  ژن  لەدهۆكیش13  و  ژن  گەرمیان69 
گوتەی  بەپێی  بوونەتەوە،  سێكسی  پەلاماری 
زۆرینەی  لێپرسراوان  ژن،  چالاكوانانی  چاودێرو 
تەرخان  كارانە  ئەم  بۆ  پۆستیان  پارەو  مادەو 

دەكەن.
ئەڵمانیش  وادی  رێكخراوی  ئامارێكی  بەپێی 
ئەم  و  خەتەنەكراون  كوردستان  ژنانی  لە62%ی 
دیاردەیەش بەردەوامە، بەپێی ئامارێكی كۆمەڵەی 
كۆمەڵناسان و دەروونناسان، لە52،3%ی رەگەزی 
سلێمانی  لەپارێزگای  لەگوندنشینەكانن  مێینە 
گوندەكانیش  هەموو  مێینەی  ل���ە40،77%ی  و 

حكوومةت لةبودجةدا پرسة 
جصندةرییةكانی لةبیر كردووة

لەبودجەی حكوومەتی هەرێمی كوردستان، كابینەی شەشەمدا هیچ بڕە پارەیەك بۆ پرسە جێندەرییەكان 
پەرەپێدانی  رۆشنبیری،  كەلتووری،  بوارەكانی  پێشخستنی  هەرچەندە  نەكراوە،  تەرخان  بەگشتی 
كۆمەڵایەتی و كەمكردنەوەی ئاستی توندوتیژی لەسەر ژنان پێویستیان بەبودجەیەكی دیاریكراو هەیە، 
حكوومییەكانیش  ئامارە  بەپێی  ئێستا  كە  بەتایبەتی  هەیانە،  كە  بۆشاییەی  ئەو  دەربازكردنی  لەپێناو 

ئاستی توندوتیژی لەسەر ژنان لەهەڵكشاندایە.
ستارە عارف

هیچ  بودجەیەدا  ل��ەم  كەچی  نەخوێندەوارن. 
ئەم  بەرەنگاربوونەوەی  بۆ چارەسەركردنو  بڕێك 
دیارینەكراوە،  ژنان  لەسەر  مەترسیدارانە  دیاردە 
بۆ  بەنیازە  حكوومەت  كە  ئەنجوومەنەش  ئەو 
ژنانی پێكبهێنێت، رەخنەو ناڕەزایی زۆری ژنانی 

لەسەرە.

لەبودجەدا خوێندنەوە بۆ بواری كەلتوور كراوە؟
پێكهاتەی سەرجەم كەلتوور بریتییە لەبەهاو نۆرم 
و شێوازی تاكەكەس پەیوەندی بەشێوازی ژیانەوە 
هەیە، هەر كەلتوورێك شوێنێكی دیاریكراو بەمرۆڤ 
دەبەخشێت، لەكەلتووری دیموكراسی و مەدەنیدا 
مرۆڤ دەبێتە سەنتەری رێزگرتن و بیركردنەوەو 
ئیرادەی خۆی، مرۆڤ بەگوێرەی ئەتنیك و میللەت 
لەرابردووی19ساڵی  جیاناكاتەوە،  دەوڵ��ەت  و 
و  بێمتمانەیی  كەلتووری  هەرێمدا،  حكوومەتی 
شكاندنی ئیرادەی یەكتر ئەوەندە پێشخراوە، كە 
وەك تەنیا كاڵایەك و بێناوەڕۆك باس لەماف و 
ئەركەكانی ژنان كراوەو جەوهەرو بەهاو سەنگی 
كەلتوورە  ئەم  ك��راوە.  كەمنرخ  چەواشەو  ژن 
ئێستا پێویستی بەریفۆرم و گۆڕانێكی بنچینەیی 
جێبەجێكردن  دەسەڵاتی  وەك  حكوومەت  هەیە، 

هەوڵی  دەبێ  بەرپرسیارەو  لێی  زۆر  تارادەیەكی 
رێكخراوی  پێویستە  ب���دات،  ن��وێ��ك��ردن��ەوەی 
مەدەنی هەوڵ بۆ پەروەردەكردنی پیاوان لەسەر 
راهێنانیان  و  توندوتیژی  بەمیتۆدی  كارنەكردن 
بەشێوازو میتۆدی مەدەنیانە بدەن و زەمینەیان 

بۆ بڕەخسێندرێت. 

فرەبەهاو  فرەفۆرم،  فرەرەهەند،  كە  كەلتوور 
لەهەرێمی  سیاسی  سیستەمی  ب��ەڵام  شێوازە، 
زاڵ  كەلتوورێكی  تەنیا  هەوڵیداوە  كوردستاندا، 
بكرێتو  زاڵ  كۆمەڵەدا  ئەم  تاكی  بەسەر  رەها  و 
خستونەتە  فشاری  بسڕێتەوەو  جیاوازییەكان 
كەلتووری  كوشتنی  لەناوەڕۆكدا  ئەمە  كە  سەر، 
یەك  هەمیشە  زاڵكردنی  بەهۆی  دیموكراسیە، 
كەلتوورێكی  بیركردنەوەوە،  نۆرمی  یەك  بۆچون 
گرتن،  رێز  كەلتووری  بەسەر  زاڵكراوە  داخ��راو 
هۆشیاری، دروستكردنی زەمینەی مەدەنیو فیكری 
بۆ گەنج و ژن، زەمینە خۆشنەكراوە تاك رابێت 
مانایەكی قووڵ بەژیانی خۆی بداتەوە، بەتایبەتی 
لۆژیكو  بیرو  دەوڵەمەندكردنی  لەخەمی  ژنان  كە 

خۆپێگەیاندندابن.

ژن لەبواری رۆشنبیریدا پێویستیان بەبودجەی 
تایبەت هەیە

بۆ  بئافرێنێت،  زەمینەییەك  حكوومەتە  كاری 
بوارەكانی رۆشنبیری تایبەت بەژنان و پرسەكەیانو 
لەبودجەدا جێگەیان بۆ بكاتەوە، بۆ ئەوەی ژن 
خۆی، خۆی بەڕێوەبەرێت، نەك ناچاری حزب و 
بەرپرس بێت. بەشێوەییەك كە ئەو بڕە پارەیەی 

كاری حكوومەتە 
زەمینەییەك بئافرێنێت، 

بۆ بوارەكانی 
رۆشنبیری تایبەت 

بەژنان و پرسەكەیان و 
لەبودجەدا جێگەیان بۆ 

باسی دەكات، كە بۆ ژنانی خەرج دەكات، تەنیا 
بەخۆیان  سەر  حزبەكانی  ناو  ژنانی  و  رێكخراو 
هەر  كە  بكرێتەوە  كەناڵێك  بەڵكو  نەگرێتەوە، 
ژن و رێكخراو دەزگ او كەسایەتییەك بگرێتەوە 
بێجیاوازی و لەو بودجەیە سوودمەند بن، بێجگە 
لەوەی كە ژنانیش پێویستیان بەهاوكاری بواری 
هتد..  چاپكردنو  رۆژنامەوانیو  و  رۆشنبیری 

هەیە.
كۆمەڵگە  كەلتووری  تازەكردنەوەی  دەتوانرێت 
بكرێتە  بەتایبەتی،  ژناندا  لەبەردەم  رێگرن  كە 
پڕۆژە بۆ زیندووكردنەوەی ئەوانەی لەدەستدراون 
و  بەدەستبخرێن  پێویستە  كە  ئەوانەشی  و 
ئەو  كۆمەككردنی  لەڕێی  بكرێن  دەوڵ��ەم��ەن��د 
ئەم  ل��ەگ��ەڵ  كێشەیان  ژنانیانەی  رێ��ك��خ��راوە 
سیستەمە تۆتالیتارەدا هەیەو پارەی پێویستیان 
نوخبەو  كەسانی  بۆ  یان  بكرێت،  تەرخان  بۆ 
كەلتووری  بەهوشیاری  برەودان  لەپێناو  هۆشیار 
لەژندا،  شەرەف  كەلتووری  گۆڕینی  كۆمەڵگاو 
راستی  پێناسەكردنەوەی  بۆ  هەوڵدان  بەڵكو 
شەرەف و گەڕانەندنەوەی ماف و رێزی جەوهەری 

بۆ ژنان.
بەهاو  ن��رخ،  چەقی  ببێتە  م��رۆڤ  ئ��ەوەی  بۆ 
دەكەوێتە  ئەركە  ئەم  كە  لەمافەكانی،  رێزگرتن 
لایەنی  و  سیاسەتمەدار  رۆشنبیرو  ئەستۆی 
بەپڕۆژەی  پەرەپێدان  بۆ  رەخنەگران  حكوومیو 
بەرپرسیارێتیو  ب��ە  هەستكردن  م��رۆی��ی��ان��ە، 
لەكۆمەڵگاداو  یەكتر  بۆ  ژمێرەكردن  و  رێزگرتن 
بووە  بێهێز  زۆر  راب���ردوودا  لەماوەی19ساڵی 
هاتۆتە  كەلتوورێك  بەژن  بەرامبەر  بەتایبەتی 
ئاراوە، هەمیشە بەرامبەر بەباسكردنی مافەكانی 
توندوتیژن،  بێباكو  و  كەمتەرخەم  پیاوان  ژنان 
ئەم كەلتوورە پێویستە بگۆڕێت بۆ كەلتوورێكی 
هەر  مافی  لەئیرادەو  رێزگرتووانە  مرۆڤدۆستانەو 
بەندە  كۆمەڵگە  پێشكەوتنی  چونكە  تاكێك، 

بەرێزگرتن لەهەبوون و مافەكانی ژنان.

پرسی ژنانی كەسووكاری ئەنفال لەبودجەی 
حكوومەت دا

* رۆژی 19-1-2010 ئەنجومەنی وەزیرانی هەرێمی 
كوردستان، پڕۆژە بودجەی خەمڵێندراوی ئەمساڵی 
و433ملیارو176ملیۆن  11تریلیۆن  كە  دیاریكرد 
دیاریكردنی  س��ەرەڕای  بودجەیەدا  لەم  دینارە، 
و  گرنگ  كە  ب��وار  زۆر  بۆ  ب��ڕەپ��ارە  كۆمەڵێك 
بەپرسە  لەشوێننەدان  بێجگە  نین،  لەپێش 
لەمانە  بەڵام  بەگشتی،  ژنان  و  جێندەرییەكان 
هەمووی قووڵتر لەبیركردنی بڕی پارەی پێویستە 
لەكاتێكدا  ئەنفالكراوان  كەسووكاری  ژنانی  بۆ 

زۆرێك لەو ژنانە سەرۆك خێزانن و بژێوی ژیانی 
و  كەمدەرامەت  لەئەستۆدایەو  منداڵیان  و  ماڵ 

بێكاسبكارن.
بەپێی رووپێوێكی وەزارەتی شەهیدان و كاروباری 
ساڵی1988  ئەنفالی  پ��رۆس��ەی  ئەنفالكراوان 
لەكوردستاندا  ب��ێ��وەژن��ی  رێ���ژەی  ل����ە%14،14 
ژنانەی  ئ��ەو  44،09%ی  كەلە  ب��ەرزك��ردۆت��ەوە، 
بێكارن،  و  ماڵەوەن  ژنی  ئەنفالن  كەسووكاری 
شوێنی كاركردنی وەك كارگەو دامەزراوەی گونجاو 
بەهۆی  بكەن،  تێدا  كاری  نییە  لەناوچەكانیاندا 
تووشی  ماڵیشدا  دەرەوەی  لەبازاڕو  كاركردنیان 
كێشەی كۆمەڵایەتی دەبنەوە، بۆیە ناچارن تەنیا 
چاوەڕوانی ئەو مووچە كەمەی حكوومەت بن، كە 
منداڵەكانیان  و  پێدەگوزەرێنن  ژیانی  بەزەحمەت 
لەخوێندن بێبەش دەبن، هەر بەهۆی كەمدەرامەتیو 
فەراهەم  ژیانیان  كە  تەواو  مووچەیەكی  نەبوونی 
بكات، بۆیە پێویست بوو لەبودجەی هەرێمدا زۆر 

بەتایبەت ژمێرەیان بۆ بكرایە.
ناحیەیەو  گەورەترین  كە  ش��ۆڕش  ناحیەی   *
نزیكەی4 هەزار خێزانی تێدا دەژی، لەوانە 1700 
ئەنفالكراوەو  هاوسەرەكانیان  ناوچەیە  لەو  ژن 
خۆیان سەرۆكخێزاننو بژێوی خێزانەكانیان پەیدا 
پێنجەمدا  لەكابینەی  هەرێم  حكوومەتی  دەكەن، 
خێزانەكاندا  بەسەر  زەوی  لە1500پارچە  زیاتر 
كەرەستەی  گرانی  بەهۆی  ب��ەڵام  داب��ەش��ك��رد، 
تێیدا  و  بەخانوو  بیكەن  نەیانتوانی  خانووبەرەوە 
نیشتەجێ بن. بەپێی ئامارێكی وەزارەتی شەهیدان 
و كاروباری ئەنفالكراوان لە23،83%ی كەسووكاری 
پێشوی  وەزی���ری  كرێچین،  ئ��ەن��ف��ال��ك��راوەك��ان 
رایگەیاندبوو  ئەنفالكراوان  كاروباری  و  شەهیدان 
كە پڕۆژەیەكیان پێشكەشی ئەنجومەنی وەزیرانی 
ئەوكاتەی حكوومەتی هەرێم كردووە، بۆ دابینكردنی 
گشتی  لەبودجەی  ساڵانە  تایبەتی  بودجەیەكی 
حكوومەتدا، بۆ ئەو ناوچانەی بەر شاڵاوی ئەنفال 
كەوتوون، بەمەبەستی ئاوەدانكردنەوەو باشكردنی 
ژیانیان، هەر ئەو وەزارەتە زیانی مادی شاڵاوەكانی 
ئەنفالی بە8 ملیار دۆلار مەزەندە كردووەو داوای 
گوندی  قەرەبوویەك250  وەك  كردووە،  لەبەغداد 
هاوچەرخ لەكوردستان دروست بكات، بەڵام ئەمە 

تائێستاش هەر بەڵێنە.
حكوومەتی  ساڵی2010ی  بودجەی  پڕۆژە  لە   *
هەرێمی كوردستاندا هاتووە كە پارەی دامودەزگاكانی 
حكوومەت كەمكراوەتەوەو خراوەتە سەر بودجەی 
كیمیاباران  و  شەهیدان  و  ئەنفال  كەسووكاری 
بەمەش بودجەی كەسووكاری ئەنفالكراوان لە%50 
بەبڕیارێكی  لەملاتریشەوە  ب��ەڵام  دەك��ات،  زی��اد 
بڕینی  داوای  ئابووری،  و  دارایی  وەزارەتی  نوێی 

كراوە،  فەرمانبەرانە  ئەو  هاوسەرێتی  دەرماڵەی 
كە هاوسەرەكانیان مووچەی خانەنشینیان هەیە. 
مووچەی  هاوسەرەكەی  فەرمانبەرە  ئەو  ئەگەر 
هاوسەرێتی  دەرماڵەی  دەبێت  هەبێ،  خانەنشینی 
بڕیارە  ئەم  ئەگەرنا  دینارە،  كە50هەزار  ببڕدرێت 
كەسووكاری  فەرمانبەرانی  بڕیارەكە  نایگرێتەوە، 
بەبیانووی سیستەمی  ئەنفالكراوانیش دەگرێتەوە، 
دەكرێت  جێبەجێ  عێراقدا  كەلە  مووچە  نوێی 
باری  مووچەو  ئ��ەوەی  وەك  ك��راوە،  گشتگیر  و 
بێ،  باش  زۆر  ئەنفالكراوان  كەسووكاری  ئابووری 
لەكاتێكدا  رووینەدابێت،  كارەساتێك  هیچ  یان 
پێویست بوو ئەم بڕیارە كەسووكاری ئەنفالكراوانی 

نەگرتایەتەوە.
لەبەرگی دووهەمی پەرتووكی لەپەراوێزی ئەنفالدا، 
ساڵی1988ساڵی  دەڵێت:))ئەگەر  سلێمان  تەها 
پەلاماری ئەنفال بوو بۆ سەر كوردبوون و شووناسی 
نەتەوەییمان لەلایەن بەعسەوە، ئەوا هەر لەو ساڵە 
پاشماوەی  پەراوێز،  ئافرەتانی  تائێستا  بەدواوەو 
ئەنفال گشت كاتەكانیان لەئەنفالێكی بەردەوامدایەو 
قورسترین دەردە كۆمەڵایەتی و ئابووری و دەرونی 
و خێزانییەكانی پەلامارەكە بەجەستە و هەست و 

نەستی ئەم ئافرەتانەوەیە.
بەهەوڵی  س��اڵ��ی2009ی��ش��دا  ئابی  لەمانگی   *
رێ��ك��خ��راوی ك��ۆردۆس��ای��د))چ��اك(( 54س���ەرۆك 
شارەوانی نەرویجی داخوازنامەی بەفەرمی ناسینی 
واژۆ  جینۆسایید  وەك  ئەنفالیان  شاڵاوەكانی 
ناساندنی  بەجیهانی  بۆ  هەنگاوێك  وەك  ك��رد، 
شارەوانی  بۆ  داخوازنامەكە  ئەنفال.  جینۆسایدی 
بەهاری  تا  نێردراوە.  نەرویج  شارەكانی  هەموو 
هیچ  وەڵام��دان��ەوەی،  بۆ  دیاریكرابوو  ساڵی2010 
داخوازینامەكەیان  لەشارەوانیەكانیش  یەكێك 
بەعس  رژێمی  لەساڵی1988دا  رەتنەكردۆتەوە. 
لەكوردستان  بە8قۆناغ  ئەنفالی  شاڵاوەكانی 
بێسەروشوێن  كەس  ه��ەزار   182 جێبەجێكردو 
كرانو زیاتر لە4500 دێهاتی كوردستان سووتێنرانو 
شاڵاوە  لەو  لەوانەی  زۆرێك  ئێستا  و  روخێنران 
ئەركی  و  خێزان  و  ژن��ن  بەجێماون  نەگریسە 
رۆژانەی ژیانیان لەسەر شانە. بۆیە پێویست بوو 
كارەساتێكی  ئەنفال  كە  ئەوەی  وەك  لەسەرەتادا 
لەهەموو  تایبەتی  وردو  زۆر  ژمێرەی  تراژیدییەو 
ئاسانكارییەك  جۆرە  هەر  بكرێت،  بۆ  بوارێكدا 
بكرێت،  روویەكەوە  لەهەر  كەسووكارەكانیان  بۆ 
لەلایەكی  هەبێت،  بەخۆیان  تایبەت  بودجەی 
و  ژنان  بۆ  تایبەت  ژمێرەی  پێویستە  تریشەوە 

پرسەكانیان بكرێت. 
Stare_arif@hotmail

نوێنەری وەزارەتی دەرەوەی ئەمریكا 

بۆ ئاشتكردنەوەی ئەمریكاو جیهانی 

ئیسلامی بۆ وارڤین:

هیلاری رایسپاردووم 
بەرنامەكانم 

لە كوردستانەوە 
دەست پێ بكەم

هەڤپەیڤین: مەریوان نەقشبەندی
وارڤین – تایبەت: هێرشەكانی 11ی سێپتێمبەر 
ئەوەندە لەناكاو و سەرسوڕهێنەربووو، شتێكی 
ئیدارەی  لەبەردەم  بیركردنەوە  بۆ  نەهێشتەوە 
جیهانی  شەڕێكی  بۆیە  ك��وڕ،  بوشی  ج��ۆرج 
لەكۆمەڵگا  زۆر  ك��ە  راگ��ەی��ان��د  ت��ی��رۆر  دژی 
كەناڵی  هەندێ  بەتایبەتیش  و  ئیسلامییەكان 
شرۆڤەو  بەئاراستەیەك  عەرەبی  راگەیاندنی 
مامەڵەیان لەگەڵ ئەم بڕیارەی ئەمریكا كردكە 

مامەڵەی  ئیسلام.  لەگەڵ  شەڕە  بەرپاكردنی 
خراپی هەندێ كەسایەتی و رێكخراو و ناوەندی 
خاوەن بڕیاری ئەمریكاو رۆژئاوا لەم دۆسیەیەدا 
ئەوەندەیتر كێشەكەی قووڵ كردەوەو كاتێكمان 
زانی دیمەنەكە بەجۆرێك خرایەڕوو كە ئەمریكا 
ئیسلام  دژی  جیهانی  شەڕێكی  كەوتووەتە 
ئیسلامیشدا  جیهانی  لەناو  و  موسڵمانان  و 
هەندێك ناوەندی توندرۆ و دەسەڵاتدار توانییان 
كۆكردنەوەی  لەپێناو  بێنن  بەكار  پرسە  ئەم 

دەنگێكی ئێجگار ترسناك كە بانگەشەی شەڕی 
و  رۆژئاواییەك  هەموو  ئەمریكاو  لەناوبردنی 
بگرە هەر غەیرە موسڵمانێكی لەهەر شوێنێكی 
ئێجگار  ململانێیە  ئەم  دەكرد.  جیهانەدا  ئەم 
وادەیەكی  بۆ  ئەمریكییەكان  كاتێك  توندبوو 
ئێجگار  بەجیاوازییەكی  سەرۆكایەتی  نوێی 
دایەوە،  بوش  دەبلیو  بەجۆرج  دەنگیان  زۆر 
سەرۆكایەتیدا  8ساڵی  لەماوەی  توانی  بوش 
ئوسوڵی  ئیسلامییە  رژێمە  لەگەورەترین  دوو 

فەرەح ئەنوەر

كە  بڕوخێنێت  جیهان  دیكتاتۆرییەكانی  و 
ئەوانیش رژێمی تالیبان لەئەفغانستان و رژێمی 
بەشاهیدی  بوو،كە  لەعیراق  سەدامی  بەعسی 
خەڵكی ئەم دوو وڵاتە ئەگەر ئەمریكا نەبوایە 
ئەم  نەیدەتوانی  لەدنیادا  دیكە  هێزێكی  هیچ 
دوو رژێمە ترسناكە لەسەر كورسی حوكمڕانی 
دەبلیو  جۆرج  ئەمەشدا  لەپاڵ  دووربخاتەوە. 
بوش توانی بەجۆرێك هەڕەشە لەسەر ئەمریكا 
دوور بخاتەوە كە بەدرێژایی حوكمڕانی سەرۆك 
بوش دوای هێرشەكانی 11ی سێپتێمبەر هیچ 
لەناو خاكی ئەمریكا  كردەوەیەكی تیرۆریستی 
متمانەی  هۆكاری  ئ��ەوەش  ه��ەر  ڕووی��ن��ەداو 
بەئیدارەی  بوو  لەئەمریكییەكان  زۆر  بەشێكی 
جۆرج دەبلیو بوش، بەڵام ئەم ئیدارەیە نەیتوانی 
متمانەی كۆمەڵگا ئیسلامییەكان بۆ لای خۆی 
بەدەستبێنێت و بەپێچەوانەوە هەڵەی هەندێ 
لە سەركردەو سەربازەكانی ئەمریكا لەوڵاتانی 
ئیسلامی بووە هۆی پەیدابوونی فكرێكی توندرۆ 

دژی ئەمریكا.
جیهانی  ئەمریكاو  نێوان  تەنگژەیەی  ئ��ەم 
و  ترسناك  ئاستێكی  گەیشتە  ئیسلامی 
سیاسەتی  كە  هەستیانكرد  ئەمریكیەكان 
لە پشت  ئەگەر  ئیسلام  ئایینی  دژایەتیكردنی 
بەرژەوەندییە  بۆ  لەئایندەدا  پەردەشەوەبێت، 
زیانی  ئەمریكا  نەتەوەییەكانی  و  ستراتیژی 

باراك  سەركەوتنی  بۆیە  دەبێت،  گ��ەورەی 
بەرەچەڵەك  دەڵ��ێ��ن  هەندێك  ئۆباما)كە 
موسڵمانە( لەهەڵبژاردنی سەرۆكایەتی ئەمریكا، 
كارێكی چاوەڕوانكرابوو دوای ئەوەی لەهەڵمەتی 
سپی  كۆشكی  بە  بۆگەیشتن  هەڵبژاردنەكەی 
بانگەشەی ئەوەی دەكرد ئەگەر ببێتە سەرۆكی 
و  وڵاتەكەی  نێوان  پەیوەندی  ئەوا  ئەمریكا 
جیهانی ئیسلامی ئاسایی دەكاتەوە. پێدەچێ 
بكات  جێبەجێ  بەڵێنە  ئەم  بەنیازبێت  ئۆباما 
بۆیە لەبەرواری 23-6-2009 هیلاری كلینتۆنی 
بڕیاریدا  وڵاتەكەی  دیپلۆماسیەتی  سەرۆكی 
خاتوو)فەرەح ئەنوەر پاندیس(كە خاتوونێكی 
موسڵمانی بەرەگەز كشمیرییە، وەك نوێنەری 
كۆمەڵگە  بۆ  ئەمریكا  حكوومەتی  تایبەتی 
خاتوونە  ئەم  دابمەزرێنێت.  موسڵمانەكان 
كشمیر  هەرێمی  لەناوچەی)سرینیگار(ی 
ململانێی  جێگای  تائێستا  كە  لەدایكبووە 
فەرەح  خاتوو  پاكستانە.  و  هیندستان  نێوان 
دەڵێت:  خۆی  سیاسی  بەئەزموونی  سەبارەت 
من لەناوچەیەك لەدایكبووم كە دوو دەوڵەتی 
خاوەن چەكی ئەتۆمی كێشەیان لەسەری هەیە، 
بەڵام زۆربەی خەڵكی ئەم هەرێمە هیندستان 
بەڵكو  نازانن  خۆیان  بەوڵاتی  پاكستان  و 
و  زوڵملێكراو  بەهەرێمێكی  كشمیر  هەرێمی 
هەندێكیشیان بەداگیركراوی دەزانن و خەباتی 

فەرەح،  بۆیە  دەك��ەن((.  لەپێناودا  خوێناوی 
لەگەڵ رۆیشتنی بۆ ئەمریكاو جێگیربوونی لەو 
وڵاتەو وەرگرتنی رەگەزنامەی ئەمریكی دەستی 
خەباتی  و  یاخیبوون  لەهۆكاری  بەلێكۆڵینەوە 
كردووە.  وڵاتەكەی  خەڵكی  لەلایەن  چەكداری 
پاندیس پێش ئەوەی خوێندنی باڵا دەستپێبكات 
لەسەنتەری  ك���ردووەو  بەسیاسەت  دەستی 
بەرێوەبەری  ی��اری��دەدەری  )USAID(وەك 
و  گشتی  كەرتی  كاروباری  بۆ  سەنتەرە  ئەو 
دواتر  كردووە.  كاری  نەویست  قازانج  كەرتی 
لەخزمەتگوزاری  ئەمریكا  )بۆستن(ی  لەشاری 
مرۆیی نێودەوڵەتیدا كارەكانی چڕكردووەتەوەو 
لە  بەكالۆریۆسی  پلەی  لەكۆلیژی)سمیس( 
بەدەست  سایكۆلۆژیدا  و  حكوومەت  ب��واری 
بۆ  (بۆ  )فلێچەر  لەكۆلیژی  دوات��ر  هێناوە. 
)تەفتس( لەزانكۆی  دیپلۆماسیەت  یاساو 
ئەوەی  پێش  ت��ەواوك��ردووەو  ماستەری  پلەی 
وەك نوێنەری تایبەتی حكوومەتی ئەمریكا بۆ 
كۆمەڵگە ئیسلامیەكانی جیهان دەستبەكاربێت 
وەزیری  ی��اری��دەدەری  باڵای  راوێژكاری  وەك 
ئەورووپاو  كاروباری  بۆ  ئەمریكا  دەرەوەی 
بۆ  هەوڵەكانی  زیاتر  كردووەو  كاری  ئۆراسیا 
لێكۆڵینەوەو تێگەیشتن لەكۆمەڵگە موسڵمانەكان 
پێشنیاری  و  پلان  چەندین  چڕكردووەتەوەو 
لەنێوان  هاوبەش  ك��اری  و  ژی��ان  پێكەوە  بۆ 

 فەرەح ئەنوەر لەگەڵ مەریوان نەقسبەندی

پێشكەش  موسڵمانەكان  كۆمەڵگە  ئەمریكاو 
وەك  كردووە.  ئەمریكا  دەرەوەی  بەوەزارەتی 
خۆی دەڵێت، لەدەرئەنجامی ئەم پێشنیارانەو 
ئیسلامی  وڵاتی  لەچەندین  مەیدانی  كاركردنی 
پلەی  ئەفغانستان،  و  ناوەراست  لەرۆژهەڵاتی 
مامەڵەكردن  بۆ  ئەمریكا  سیاسەتی  بەرپرسی 
ناوەراست  لەگەڵ وڵاتانی ئیسلامی رۆژهەڵاتی 
توانیویەتی  وەرگرتووەو  ئەفریقا  باكووری  و 
ئیدارەی  لەنێوان  متمانە  بەهێزی  پردێكی 
ئەمریكاو كۆمەڵگا ئیسلامییەكانی ئەو ناوچانەدا 

دروست بكات.
بەسەردانی  بوو  زۆر خۆشحاڵ  فەرەح،  خاتوو 
گوتی:))هاتووم  و  ك��وردس��ت��ان  هەرێمی 
ئەو  تا  بكەم،  هەرێمە  ئەم  خەڵكی  هاوكاری 
ئەمریكا  لەسەر  لێرە  كە  ناشیرینانەی  دیمەنە 
هیلاری  ب��ك��ەم��ەوەو  ج���وان  دروس��ت��ك��راوە، 
زۆر  ئەمریكا  دەرەوەی  وەزی��ری  كلینتۆنی 
تەئكیدی لێكردومەتەوە كە پێویستە بەرنامەی 
كوردستانەوە  لەهەرێمی  لەعێراقدا  كاركردنم 
خۆڕاگری  بە  خۆشحاڵم  لێرە  دەستپێبكەم، 
میللەتی كورد، دەبینم خۆشەویستی ئەم گەلە 
تەحەمولی  لەئاستێكدایە  نیشتیمانەكەی  بۆ 
زۆر لەكەموكوڕییەكانی ژیان دەكەن. خواستی 
رێگایەكی  لەسەر  هەرێمەدا  لەم  دیموكراسی 
هاوكاربێت  ئەمریكا  دەك��رێ��ت  دروس��ت��ەو 
قووڵبوونەوەی  و  زی��ات��ر  سەقامگیری  ب��ۆ 
پرەنسیپەكانی دیموكراسی لەكوردستان. كاری 
جەخت  دەم��ەوێ  جەماوەرییەو  كارێكی  من 
ئیسلامیەكان  كۆمەڵگا  نوێی  ن��ەوەی  لەسەر 
بەقسەكانی  درێ��ژەی  وەه��ا  ف��ەرەح  بكەم((. 
ئاینی  دا))هەڵەیەكی گەورەیە ئەگەر ئیسلام 
راستییە  ئەو  پێویستە  ببینرێت،  توندرۆیی 
لەلای هەموان بچەسپێت كە توندرۆیی و فكری 
بەبیركردنەوەی  پەیوەندی  زیاتر  شەیتانی 
ئەستۆی  بخرێتە  ناكرێت  هەیەو  مرۆڤەكانەوە 
ئایین، هەر ئاینێك پشتی پێدەبەسترێت پێویستە 
خۆشەویستی و ئاشتی و ئایندەیەكی رووناك 
لەكوردستان  بكات.  پەخش  كۆمەڵگاكان  بۆ 
توێژەكان  و  لەچین  زۆر  بەشێكی  لەگەڵ 
و  سیاسی  بەرپرسانی  لەگەڵ  كرد  گفتوگۆم 
حكوومی و رێكخراوەكانی كۆمەڵگەی مەدەنی، 
جێگای شانازییە بۆ ئیدارەو گەلی ئەمریكا كە 
دۆستایەتی هەرێمێكی وەك هەرێمی كوردستان 
و گەلێكی وەك گەلی كورد بكات كە بەدرێژایی 
ئەو ماوەیەی دوای پرۆسەی ئازادكردنی عێراق 
لەم  بیانی  و  ئەمریكی  بەرپرسانی  و  سەرباز 

خۆشەویستیان  و  ژیاون  بەئارامی  هەرێمەدا 
لەخەڵكی ئەم هەرێمە بینیوە((.

ساڵانە  كە  راپۆرتانەی  بەو  سەبارەت  فەرەح، 
ئازادی  لەسەر  ئەمریكا  دەرەوەی  وەزارەت��ی 
ئامادەو  لەجیهاندا  ئایینی  رەوشی  و  ئایینی 
لەئەمساڵەوە  بەڵێنیدا  دەك��ات��ەوە،  ب��ڵاوی 
تایبەتمەندی ئەم هەرێمە لەعێراقدا دەربكەوێت، 
لەكوردستان  كاركردنی  بەرنامەی  لەسەر 
ئەو  گوتی:))گەیشتوومەتە  ناوچەكەداو  و 
كوردستاندا  لەهەرێمی  توندرۆیی  قەناعەتەی 
فكرێكی نامۆیەو تەنانەت حزبە ئیسلامییەكانی 
و  تیرۆر  بەقوربانی  خۆیان  كوردستانیش 
مامەڵەكردنی  كە  دەزانن((،گوتیشی  توندرۆیی 
ئیسلامییەكان  كۆمەڵگا  ل��ەگ��ەڵ  ئەمریكا 
متمانەو  پایەكانی  بەدروستكردنی  پێویستی 
و  وڵات  ه��ەر  ه��ەی��ە.))ل��ەگ��ەڵ  راستگۆیی 
بەمامەڵەو  پێویستمان  ئیسلامیدا  ناوچەیەكی 

وڵاتی  لەهەندێ  هەیە،  جیاواز  متمانەیەكی 
ئیسلامیدا هەموو یاساكان پشتی بەشەریعەتی 
ئیسلام  لەهەندێكیشیان  بەستووەو  ئیسلامی 
دەكرێت  سەیر  عیبادەت  لایەنی  وەك  تەنیا 
ئەخلاقییە  بەبنەما  پشت  ئ��ەوە  لەجیاتی  و 
بەبۆچوونی  كە  بەستراوە  ئیسلام  جوانەكانی 
زۆر  ئیسلامی  كۆمەڵگایانەی  جۆرە  ئەو  من 
ئاسانترە ئاشتبوونەوە لەگەڵ ئەمریكا قبووڵب 
و  وڵات  ئەو  گشتی  بەشێوەیەكی  بەڵام  كەن، 
تێدا  دیموكراسیەتی  كە  ئیسلامی  ناوچانەی 
تازەی  پەیامی  بەخێرایی  زەحمەتە  زۆر  نییە 
وڵاتانەدا  لەم  و  تێبگەن  ئەمریكا  ئیدارەی 

پێویستمان بەسەبری ئەیوب دەبێت((.
فەرەح، وەك خۆی دەڵێ، ئافرەتێكی گەشبینەو 
هەمیشە بڕوای بەئاشتەوایی هەیەو لەو باوەرەدا 
جیهانی  ئەمریكاو  ئاشتبوونەوەی  كە  نییە 
دەڵێ:))ئەوەی  ئەو  بێت.  مەحاڵ  ئیسلامی 
زۆر  رووی��دا  دواییدا  ساڵەی  نۆ  هەشت  لەم 
پێویستمان  بۆیە  ئاڵۆزكرد،  جیهانی  رەوشی 
تا  دەبێت  كەمتر  شتێك  یان  ماوە  بەهەمان 
خۆیان.  جۆگەلەكانی  سەر  بخەینەوە  ئاوەكان 
گۆڕینی  تۆ  ئەركی  پێیگوتم  كلینتۆن  هیلاری 
بیرۆكەی پێكدادانی شارستانییەت و ئایینەكانە 
بۆ پێكەوەژیانی ئەم ئایین و شارستانییەتانە. 
من  ك��اری  سەركەوتنی  كە  پێمگوت  منیش 
بەڵكو  نییە  موسڵمان  گەلانی  ل��ەلای  تەنیا 
و  خ��ۆم  ئ��ی��دارەك��ەی  بەجیدیەتی  پێویستم 
هاوكاری گەلەكەی خۆمە كە گەلی ئەمریكایە. 
لە  شەخسیم  پرسیارێكی  گفتوگۆیەدا  ل��ەم 
پێیگوتم  بەپێكەنینەوە  ئەویش  كرد  ف��ەرەح 
جوانترین  كە  لەدایكبووم  لەشوێنێك  من 
ئەو دیمەنانەو  بەڵام  لێیە،  دیمەنەكانی دنیای 
بۆ  بەختەوەری  نەبووە  خۆشە  ئاووهەوا  ئەو 
خێزانەكەم، بۆیە ناچاربووین لەجیاتی گوێگرتن 
گۆرانیگوتن و سەمای كشمیری روو لەوڵاتێك 
بكەین و بەدوای ئازادیدا بگەرێین. بەڵام پێش 
بەجێبێڵم  كشمیر  هەرێمی  كچانی  ئ��ەوەی 
پێمگوتن:))رۆژێك دەبێ بگەرێمەوە بۆ لاتان 
و پەیامی ئازادی و پێكەوە ژیانتان بۆ بهێنم، 
بەڵام هەرگیز نەمدەزانی دەبمە ئەو ئافرەتەی 
كە سیاسەت وكاری رێكخراوەیی ژیانی تایبەتیم 
مانگەی  چەند  لەم  تەنیا  و  بكات  زەوت  لێ 
دەستبەكاربوونمدا 29وڵاتی ئیسلامی گەراوم كە 
بەسە  یەكێكیان  هەر  چارەسەركردنی كێشەی 

بۆ پیربوونی دڵ و ویژدانی هەر مرۆڤێك.
naqshbandy@gmail.com

ه���ات���ووم ه���اوك���اری 
هەرێمە  ئەم  خەڵكی 
دیمەنە  ئەو  تا  بكەم، 
كە  ن���اش���ی���ری���ن���ان���ەی 
ئەمریكا  لەسەر  لێرە 
جوان  دروس��ت��ك��راوە، 
هیلاری  ب��ك��ەم��ەوەو 
ك��ل��ی��ن��ت��ۆن��ی وەزی����ری 
دەرەوەی ئەمریكا زۆر 
تەئكیدی لێكردومەتەوە 
ك�������ە پ���ێ���وی���س���ت���ە 
كاركردنم  ب��ەرن��ام��ەی 
لەهەرێمی  لەعێراقدا 
ك�����وردس�����ت�����ان�����ەوە 

دەستپێبكەم

  دهۆك

وارڤین  گ��ۆڤ��اری  پەیامنێری  ری��پ��ۆرت��اژەدا  ل��ەو 
گفتوگۆی  لەنزیكەوە  مەمی،  شێخ  هێژا  لەدهۆك 
لایەنی  تێیدا  كردووەو  قەرەجەكان  خێزانە  لەگەڵ 
هاوسەرێتی،  لەڕووی  قەرەجەكانی  تایبەتی  ژیانی 
دابوونەریتەوە  پاراستنی  و  ژیان  بۆ  تێڕوانینیان 
خستووەتەڕوو، هێژا هەروەها ئەوەشی دەستنیشان 
كردووە كە ژنكوشتن و سووتاندن و فرەژنی، لەنێو 

قەرەجەكاندا نییە.
لەزۆربەی ناوچەكانی كوردستان، خێوەت و كۆمەڵگە 
پارێزگای  نیشتەجێن.  تێیدا  قەرەجەكان  كە  هەن 
1959���وە  لەساڵی  پارێزگایانەیە  ل��ەو  ده��ۆك، 
لەئێستادا  نیشتەجێن.  لێ  قەرەجەكانی  تائێستا 
نزیكەی 1000خێزانی قەرەج لەوپارێزگایەدا دەژین و 
كۆمەڵگەیەكیان بەناوی كۆمەڵگەی ئاداری قەرەجان 
قەرەجەكان،  سەرەكی  داهاتی  ك��ردووە.  دروست 
لەرێگەی سواڵكردنەوەیە، ئەركی بەڕێوەبردنی خێزان 
و منداڵ، لەئەستۆی ژنەكاندایە. لەنێو قەرەجەكاندا 
ژنكوشتن بەهەموو شێوەیەك قەدەغەیە. كچەكانیان 
ناتوانێت  كەس  و  شوودەكەن  خۆیان  بەئارەزووی 
هاوكات  شوبكەن.  بەنابەدڵی  كە  بكات  ناچاریان 

ژنە قەرەجەكان، گلەیی لەپیاوەكانیان دەكەن كە 
لەدابینكردنی بژێوی ژیان یارمەتیان نادەن و هیچ 
و  ماڵ  بەخێوكردنی  ئەركی  بۆیە  ناكەن،  كارێك 
دەتوانن  تەنیا  ئەوانیش  ژندایە،  لەئەستۆی  منداڵ 
بەخێوكردنی  داه��ات��ی  سواڵكردنەوە  لەرێگەی 

ماڵەكانیان دابین بكەن. 

 قەرەجەكان كێن؟
هەن،  را  زۆر  قەرەجەكان،  رەچەڵەكی  لەبارەی 
هەندێك دەڵێن قەرەجەكان، لەوڵاتی هیندستانەوە 
ئێران،  و  كوردستان  لەناوچەكانی  و  هاتوون 
گوایە  كە  هەیە  بۆچوونێكیتر  نیشتەجێبوون. 
ئەوەش  قاجارین،  ب��ەرەچ��ەڵ��ەك  ق��ەرەج��ەك��ان، 
وشەی  كەلە  قەرەجەوەیە  وش��ەی  بەهۆی  زیاتر 
دەوڵەتێكی  قاجارییەكان  دەوڵەتی  نزیكە.  قەجەر 
فارسی بوو كەلە ساڵانی 1796_ 1950 لەئێران، 

دەسەڵاتدار بوو. 
لەوبارەیەوە،  مەرعی،  فەرسەت  د.  مێژووناس، 
جیهاندا  وڵاتانی  لەزۆربەی  قەرەجەكان،  دەڵ��ێ 
خۆیان  تایبەتی  ن��اوی  وڵات��ێ��ك  ل��ەه��ەر  ه��ەن، 

پێدەگوترێت،  توركیا))جەنگەنە((یان  لە  هەیە 
ل���ەس���وری���ا))ئ���ەل���ن���ور(( ه���ەن���دێ ع����ەرەب، 
))غ��ەج��ەر((.  ی��ان  پێیاندەڵێن))كێوەلی(( 
كوردستان.  هاتوونەتە  تەوژم  بەدوو  قەرەجەكان، 
تەوژمی یەكەم، لەسەردەمی خەلافەتی موعتەسەم. 
دەوڵەتی  ل��ەس��ەردەم��ی  دووه��ەم��ی��ش  ت��ەوژم��ی 
رایەی  ئ��ەو  د.ف��ەرەس��ت،  ب��ووە.  قاجارییەكاندا 
بەرەچەڵەك  قەرەجەكان  دەڵێن  كەس  زۆر  كە 
نین،  كورد  رەتدەكاتەوە))قەرەجەكان  ك��وردن، 
فێری  لەكوردستان،  دانیشتنیان  لەماوەی  بەڵام 
لەقەرەجەكان  هەندێ  ب���وون((.  ك��وردی  زمانی 
كوردییەو  رەسەنی  زمانی  ئێمە  دەڵێن،))زمانی 
فەرسەت  د.  نزیكە)).  ل��وری��ەوە  لەشێوەزاری 
دەڵێ، زمانی قەرەجەكان، ئەسڵی زمانی رۆمانییەو 
لەزۆربەی  دەهێنن.  بەكاری  رۆمانییەكان  ئێستاش 
پەرلەمانیان  ئەندامی  و  هەن  ئەورووپا،  وڵاتانی 
گەورەن.  هێزی  خاوەن  وڵاتیشدا  لەهەندێ  هەیە، 
و  ئێرلەندا  ئەڵمانیا،  رۆمانیا،  وەك))هنگاریا، 

سوید((.
 

قەرەجەكان 
لەسواڵكردن 

پاشگەزبوونەتەوە 
))ژن كوشتن و 

سووتان و فرەژنی 
قەدەغەیە((

كوردستان - 2008                                                                                                         فۆتۆ: جەمال پێنجوێنی

هاندەرانی بەرسەلۆنە                                                                                                        فۆتۆ: جەمال پێنجوێنی

www.ne
tew

e.c
om



24

ژن و ژنخوازی لەنێو قەرەجەكاندا
ژنخوازیدا،  و  ژن  لە  قەرەجەكان،  دابوونەریتی 
چینەكانیتری  دابوونەریتی  لەگەڵ  زۆری  جیاوازی 
كۆمەڵگادا هەیە. مامۆستا ساڵح یوسف، مامۆستای 
سەبارەت  قەرەجەكان،  ئاداری  كۆمەڵگای  ئایینی 
كۆمەڵگەیەدا  ل��ەو  ژن��خ��وازی  و  ژن  بەشێوازی 
و  دای��ك  كچێكدا،  خوازبێنی  دەڵێ:))لەكاتی 
كچەكە،  ماڵی  دەڕۆن��ە  بەتەنیا  كوڕەكە  باوكی 
بەهیچ جۆرێكیش گوشار ناخرێتە سەر كچەكە، تا 
ئەوەش  دەرببڕێت((.  هاوسەرگیری  بۆ  رەزامەندی 

بووكگواستنەوە  ئاهەنگی  جاران  كە  دەخاتەڕوو 
لەنێو ماڵەكانی خۆیاندا بوو، بەدەنگی هونەرمەندە 
میللییەكانی خۆیان، شایی هەڵپەڕكێیان سازكردووە، 
بەڵام ئێستا لەشوێنی فەرمی ئاهەنگەكاندا، ئاهەنگ 
كۆمەڵایەتییەكانیان  كێشە  قەرەجەكان،  دەگێڕن. 
ژن  بەڵام  چارەسەردەكەن،  عەشایەری  بەرێگەی 
لە  نییە.  قەرەجەكاندا  لەنێو  سووتان  و  كوشتن 
ئاسایی  ت��ری  هاووڵاتییانی  ه���ەروەك  دادگ���اش 
مامەڵەیان لەگەڵدا دەكرێت. یونس فەرەج، موختاری 
هیچ  دەڵێ))ئێمە  قەرەجان،  ئاداری  كۆمەڵگەی 

زوڵم و ستەمێك لەژنان ناكەین، ئەوان بەئارەزووی 
ژن  دەب��ەن،  بەسەر  ژیان  و  دەك��ەن  خۆیان شوو 
نەمزانیووە  تائێستا  نییە،  ئێمەدا  لەنێو  كوشتن 

ژنەقەرەجێك خۆی كوشتبێت((.
ئایینی قەرەجەكان

كاریگەری  ژێ��ر  دەك��ەون��ە  زۆرج���ار  ق��ەرەج��ەك��ان 
ئەو  زۆربەی  دەژین،  تێیدا  كە  كۆمەڵگەیەی  ئەو 
پەیڕەوی  دەژی���ن،  لەكوردستاندا  ق��ەرەج��ان��ەی 
گەنجانی  موسڵمانن.  و  دەك��ەن  ئیسلام  ئایینی 
و  دەك��ەن  دینداری  زۆربەیان  ئ��ادار،  كۆمەڵگەی 
ساڵانیتر  لەگەڵ  بەبەراورد  لەخواترسن.  كەسانی 
بیر  دواررۆژی خۆیان دەكەنەوەو  و  لەداهاتوو  بیر 
لەوە دەكەنەوە كە ئیتر دوارۆژێك بۆ منداڵەكانیان 

مسۆگەر بكەن و بیانخەنەبەر خوێندن.
 

خزمەتگوزاری 
م��وخ��ت��اری ك��ۆم��ەڵ��گ��ەك��ی ئ�����ادار دەڵ��ێ��ت، 
خزمەتگوزارییەكی  ج��ۆرە  ه��ەم��وو  حكوومەت 
خزمەتگوزاری  دایبنكردوون))پڕۆژەكانی  بۆ 
لەكۆمەڵگاكەمان زۆر باشەو 95% پێویستییەكانمان 
خزمەتگوزاریمان  كێشەیەكی  هیچ  دابینكراوە. 
نییە((. نەسرین، ژنە قەرەجێكە كە لەنێو بازاڕی 
دهۆكدا، سواڵ دەكات، گوتی:))سواڵكردن ئێستا 
دەیانەوێت  قەرەجیش  ژنانی  چونكە  بووە،  كەم 
خزمەتی ماڵ و منداڵەكانیان بكەن، بۆیە ژنان زۆر 
دەرەوە.  بچنە  ناتوانن  بەستراوەنەتەوەو  بەماڵەوە 
من خ��ۆم چ��وار ك��وڕم هەیەو ه��ەر چ��واری��ان لە 
قوتابخانەن و دەمەوێت بۆ بنیاتنانی پاشەڕۆژێكی 

باش، پشتگیرییان بكەم((.
 

خۆزگەی ژنە قەرەجەكان 
كۆمەڵگەی  لەنێو  ئ��ازادی  هەندێ  بوونی  وێ��ڕای 
قەرەجەكاندا، ژنە قەرەجەكان لەخوێندن بێبەشن و 
دەبێ لەرێگەی سواڵكردنەوە داهاتی خۆیان دابین 
كۆمەڵگەی  قەرەجێكی  ژنە  نەزیر،  كەوێ  بكەن. 
دیاردەی  ئێستا  كە  بەوەدەكات  ئاماژە  ئ��ادارە، 
بەبەراورد  ئەواندا،  لەكۆمەڵگاكەی  سواڵكردن، 
ژنە  ئەو  بووەتەوە.  كەم  پێشوو،  ساڵانی  لەگەڵ 
هی  سواڵدەكەن،  شوێن  ل��ەزۆر  كە  قەرەجانەش 
كۆمەڵگاكەی ئەوان نین))ژنی كۆمەڵگاكەی ئێمە 
ترن((.  دەسترەنگین  لەژنانیتر،  دەكەن  ماڵداری 
ژنانیتر  وەك  ناتوانن  بۆیە  نین،  خوێندەوار  بەڵام 
رازینەبوو  كە  قەرەجێكیتر  ژنە  كار.  خاوەن  ببنە 
2000تا  لەساڵانی  كە  كرد  ئاشكرای  بهێنین،  ناوی 

و  ئەو  بۆیە  بوو،  زۆرخراپ  ئابورییان  باری   2003
لەگەڵ  دروستكردووە))رۆژانە  گروپێكیان  4ژنیتر 
دەكرد،  لەشفرۆشیمان  دەردەچووین  گەنج،  كوڕی 
لە  زیاتر  ئێمە  لە  هەریەك  رۆژێكدا  هەر  لەماوی 
لەگەلأ  سێكسیان  كاری  و  دەبینی  گەنجمان   20
دەكردین و لەبەرامبەردا پارەمان وەردەگرت. بەڵام 
دەستگیركراین، ماوەی 3ساڵ لە زیندان بووم، كە 
و  دروستكردین  بۆ  خانووی  حكوومەت  ئازادكرام 
وازم  منیش  بوو،  باش  خێزانەكەم  ئابووری  باری 
ترە،  قەرەجێكی  ژن��ە  توتن،  كارەهێنا((.  ل��ەو 
بەپێچەوانەی رای ژنەكانی تر دەڵێت))تائێستاش 
ناچار بەكاری لەشفرۆشی  لەژنە قەرەجەكان،  زۆر 
بژێوی  پەیداكردنی  بۆ  ناچارن  چونكە  دەكرێن، 
ژیانیان سواڵ بكەن، بەم رێگایەش پیاوان دەتوانن 
توتن،  سەریان((.  بكەنە  دەستدرێژی  بەئاسانی 
ئۆباڵی ئەوەش دەخاتە ئەستۆی هاوسەرەكانیان. 
دەبێ  و  خوێندەوارنین  قەرەجەكان  ژنە  چونكە 
بژێوی ماڵیش دابین بكەن. بۆیە ئەو ژنە خۆزگە 
دەخوازێت كە ئەوانیش وەك ژنانیتر ببنە خاوەن 
كار و بچنەبەر خوێندن. هاوكات پیاوێكی قەرەج 
ئاگاداری  دەڵێ))ئێمە  وەسمان،  خالید  بەناوی 
لەشفرۆشی  قەرەجەكاندا،  ژنە  نێو  كەلە  ئەوەین 
هەبوو، بەڵام ژمارەیەكی كەمبوون و ئەوانەبوون كە 
لەلایەن گەنجانەوە  بوو،  ئابورییان زۆرخراپ  باری 
بۆ ئەو مەبەستە بەكاردەهێنران((. نورها، كچێكی 
بەوەدەكات))لە  ئ��ام��اژە  ق��ەرەج��ە،  ساڵی   18

منداڵییەوە كارم سواڵكردن بووەو گەورەكانمان، 
هانیانداوم و ناچاریان كردووم. لەكاتی سواڵكردن 
هیوام  كەوتووەو  دیكە  بەكچانی  چاوم  زۆرج��ار 
هەڤین،  بژیم((.  ئەوان  وەك  بتوانم  خواستووە، 
16ساڵی  س��اڵ��ەو   21 ت��ری  قەرەجێكی  كچە 

لەسواڵكردندا بەڕێكردووە))تا تەمەنی 16 ساڵی 
دوو  ئ��ەوەی  دوای  بەڵام  بوو،  سواڵكردن  كارم 
كارە  لەو  وازم  كردەسەرم  دەستدرێژیان  گەنج 
هێنا، ئێستا لەماڵەوە دانیشتووم و ئاواتەخوازم 
كەسێك بێتە خوازبێنم و شووی پێبكەم، هەروەها 
ئاواتیشم ئەوەیە شوو بەكوڕێكی كوردی ناوچەی 

بادینان بكەم((.
 

فرەژنی لەكۆمەڵگەی قەرەجەكاندا
لەگەڵ ئەوەی زۆربەی قەرەجەكان، لەژێر خێمەدا 
پیاوەكان  خێزاندا،  لەهەندێ  ب��ەڵام  دەژی���ن، 
كۆمەڵگەی  موختاری  دەهێنن.  ژن  لەیەك  زیاتر 
زۆربەی  لەنێو  دەڵێت:))  فەرەج  یونس  ئادار 
ئێمەی  لەنێو  بەڵام  هەیە،  فرەژنی  كۆمەڵگاكاندا 
قەرەجدا رێژەیەكی زۆر كەم هەیە، دابوونەریتی 
ئێمە رێگە بەفرەژنی نادات، بەتایبەت لەكۆمەڵگای 
ئادار((. زۆربەی قەرەجەكان، لەهەوڵی پاراستنی 
دابوونەریتی  پێیانوایە،  و  دابوونەریتی خۆیاندان 
ئەوان لەهی شار، تۆكمە ترە، بەتایبەت لەتێڕوانین 
بۆ پێگەو ژیانی ژنان. یونس قەرەج، دەڵێ، ئەو 
دەژی،  تێدا  قەرەجەكانی  كە  كۆمەڵگایانەی 
كاریگەری زۆریان لەسەر دابوونەریتی قەرەجەكان 
پەیڕەو  مەدەنی  ژیانێكی  هەوڵدەدەن  ك��ردووەو 
بكەن و لەهەندێ دیاردەی وەك، سواڵكردن كە 

ئێستاش هەیە، دووربكەونەوە. 

تائێستاش زۆر لەژنە 
قەرەجەكان، ناچار 
بەكاری لەشفرۆشی 

دەكرێن، چونكە ناچارن 
بۆ پەیداكردنی بژێوی 

ژیانیان سواڵ بكەن، بەم 
رێگایەش پیاوان دەتوانن 
بەئاسانی دەستدرێژی 

بكەنە سەریان

تائێستا  داب��وون��ەری��ت،  زاڵ��ب��وون��ی  ب��ەه��ۆی 
كوردستاندا،  هەرێمی  لەبازاڕەكانی  ژن��ان 
بەئاسوودەیی پێداویستییەكانیان بۆ جێبەجێ 
هۆكار  كۆمەڵێك  ب��ۆ  ئ��ەم��ەش  ن��اك��رێ��ت، 
دەگەڕێتەوە، لەوانە كاتێ ژنێك جلی ژێرەوە 
دەكرێت زۆرجار لەلایەن خاوەن دوكانەكەوە، 
كە  ئ��ەوەی  بەهۆی  ی��ان  ل��ێ��دراوە،  توانجی 
جلەكە  نەیتوانیوە  بووە  پیاو  خاوەندوكانەكە 
فرۆشتنی  كۆگایەكی  خاوەن  بكاتەوە.  تاقی 
جلی ژێرەوەی ژنان، بەناوی ئەحمەد كەریم، 
ئ��ام��اژەی��دا كە زۆرب���ەی ئەو  لە رای��ن م��ۆڵ 
ژنانەی بۆ فرۆشتنی جلی ژێرەوە روودەكەنە 
جلەكان  تاقیكردنەوە،  بەبێ  كۆگاكەی، 
تاقیكردنەوەش  شوێنی  ئ��ەگ��ەر  دەك���ڕن. 
هەبێ�ت))شەرم دەكەن، تاقیبكەنەوە((. بۆیە 
ژن  ژێرەوە،  جلی  كۆگاكانی  خاوەن  باشترە 
فرۆشیاری  لەمامەڵەی  لەژنان  هەندێ  بێت. 
چونكە))سنوور  نیگەرانن،  كۆگاكان  خاوەن 
كۆلێژی  قوتابییەكی  كچە  دەب��ەزێ��ن��ن((. 
ئ��ەدەب��ی��ات��ی زان��ك��ۆی س��ەلاح��ەدی��ن، كەلە 
كەلوپەلی  كڕینی  خەریكی  مۆڵ  راین  بازاڕی 
گوتی))ئەگەر  ژێرەوەبوو  جلی  و  جوانكاری 
ئەوا  بێت،  ژن  كۆگایانە  ئەمجۆرە  خاوەنی 
هەڵدەبژێرین،  ژێ��رەوە  جلی  بەئاسوودەیی 

چونكە زۆرجار پیاوان لەسنووری پرسیارەكان 
دەردەچ��ن و بەلای شتی تر دەچ��ن((. چنار 
كڕینی  لەكاتی  كە چەندینجار  دەڵێ  حەكیم، 
جلی ژێرەوەدا پرسیاری كردووە، فرۆشیارەكە 
حەزدەكات  بۆیە  داچ��ووە،  تر  شتی  ب��ەلای 
شیرین  بێت.  ژن  كۆگایانە  ئ��ەو  خ���اوەن 
گواستنەوەو  وەزارەت��ی  فەرمانبەری  قاسم، 
كوردستان،  هەرێمی  حكوومەتی  گەیاندنی 
رای  پێچەوانەی  چنارەو  هاوڕێی  ساڵ،   31
فرۆشیاری  پیاو  ئاساییە  گوتی:))زۆر  ئەو 
ئەو جۆرە جلوبەرگانە بێت((. ئەو پێیوابوو، 
كڕینی پێداویستییەكان پێویست بەشەرمكردن 
ناكات))من هیچ كێشەیەكم لەفرۆشیاری پیاو 
ئاسایی  مافی  پێداویستییەكان  كڕینی  نییە، 
هەندێ  ن��اك��ەم((.  ش��ەرم  كەسێكەو  هەموو 
لەخاوەن دوكانەكانیش ئاماژە بەوەدەكەن كە 
ئێستا ژن لەكڕینی جلی ژێرەوە شەرمناكەن. 
بازاڕی گەورەی  لە  ئەستێرە،  خاوەن كۆگای 
 10 ماوەی  عومەر،  ئیبراهیم  هەولێر،  شاری 
باس  دەفرۆشێت،  ژنان  ژێرەوەی  جلی  ساڵە 
لەوەدەكات كە ئێستا زۆر لەژنان زۆر بەئاسایی 
پرسیار لەجۆری پۆشاكەكە دەكەن و بەدوای 
شتی جوان دەگەڕێن، ئەوەش بۆ))كرانەوەی 
خەڵك بەهۆی خوێندەواری و راگەیاندنەوە(( 

دەگەڕێنێتەوە.
3/14�ی  لە  هەولێر  نێودەوڵەتی  پێشانگای 
ئەمساڵ بەبەشداری 155 كۆمپانیا هەمەجۆر،63 
نمایشكرد  توركیای  دەستكردی  جلووبەرگی 
ژنان  ژێ��رەوەی  جلی  ه��ەرەزۆری  بەشی  كە 
بوو. بەشێكی زۆری ئامادەبووانی پێشەنگاكە 
لەپێشەنگاكەش  ژنانەی  ئ��ەو  ب��وون.  پیاو 
ئ��ام��ادەب��وون ب��ەش��ەرم��ەوە س��ەی��ری جۆری 
یەكێك  ئەلیف،  دی��لان  دەك��رد.  جلەكانیان 
نێودەوڵەتی  پێشانگای  لەسەرپەرشتیارانی 
جلوبەرگی توركیا بوو، ئەوەی خستەڕوو كە 
مەبەستیان لەهێنانی رێژەیەكی زۆر لەماركەی 
جلانە،  بەو  بایەخدانە  ژێ��رەوە،  جلی  نویێ 
چونكە بەقەسەی ئەو ماركەی جلی ژێرەوەی 
لەگەڵ  كێبڕكێ  بەناوبانگە،  زۆر  توركی 
ئەورووپا دەكات. گوتیشی:))لەو پێشانگایە 
ئامادەین  ك��را،  ج��ۆرەك��ان  نمایشی  تەنیا 
بازرگانە كوردەكان بكەین((. دیلان  هاوكاری 
ئەلیف، باس لەوەدەكات لەكوردستان بەهۆی 
ژێرەوە  بەجلی  بایەخ  دابوونەریت،  زاڵبوونی 
نادرێت، ئەمەش وایكردووە ژنان زیاتر بایەخ 
بەرووكەش بدەن. هەروەها ئەو ژنە گرنگیدان 
بەجلی ژێرەوە، بەپێویست دەزانێت تا ))لە 
كێشە كۆمەڵایەتی و تەندروستیەكان دووریان 

هەولێر

بەئارەزووی خۆیان  ناتوانن  بۆبازار،  لەكاتی چوونیان  ئەوەدەخەنەڕوو كە  لەژنان  هەندێ 
توانج  رووبەڕووی  پیاوەكانەوە  لەلایەن دوكاندارە  بكڕن، چونكە هەندێكجار  ژێرەوە  جلی 

بوونەتەوە.

ئاڤان فارس

كڕینی جلی ژێرەوە گرفتی بۆ ژنان 
دروست كردووە

هێرش  رۆم��ان��س  كۆگای  خ��اوەن  ب��خ��ات��ەوە((. 
لێدەفرۆشرێت،  ژنانی  ژێرەوەی  جلی  كە  رزگار 
پشتڕاستیدەكاتەوە كە وێڕای بوونی جلی ژێرەوەی 
جوان و تەندروست، ژنی كورد بایەخی پێنادات. 
ئەم  فرۆشیاری  كە  باشە  پێی  هێرش،  هاوكات 
جۆرە كۆگایانە ژن بێت، تا لەگەڵ كڕیارەكاندا، 
ژنی  حەمید،  ناسكە  بگەن.  لەیەكتر  باشتر 
راپەڕین،  گەڕەكی  دانیشتووی  ساڵ،   35 ماڵ، 
ژێرەوە  جلی  كڕینی  لەكاتی  كە  روونیدەكاتەوە 
لەگەڵ فرۆشیارەكە دەكات،  بەشەرمەوە مامەڵە 
بەهۆی شەرمەوە  بەڵام  هەیە،  منداڵێكیشی  ئەو 
ژێرەوەی  جلی  كۆگایانەی  ئەو  بچێتە  ناتوانێت 
ژاڵە  كۆمەڵایەتی  توێژەری  دەفرۆشێت.  ژنان 
مەهدی، هۆكاری شەرمی ژنان لەكاتی كڕینی جلی 
كۆمەڵایەتی،  دابوونەریتی  زاڵبوونی  بۆ  ژێرەوە 
دەگەڕێنێتەوە))جلی ژێرەوە، تایبەتە بەپۆشینی 
ناوچە سێكسسییەكانی ژن، باسكردنی ئەوانەش 
قەدەغەو حەرامكراوە، بۆیە ژنان شەرم دەكەن((. 
هەروەها دەڵێ))لەرابردوودا ئەو پارچانەی كەلە 
دەشاردرایەوە  دەپ��ۆش��ران،  ك��وردی  جلی  ژێر 
چونكە دابوونەریت دژی دەرخستنی ئەو بابەتەن، 
تا ئەو دواییانەش بایەخدان بەجلی ژێرەوە شەرم 
گ��ۆڕاوە. جلی  ب��ارودۆخ  لەئێستادا  ب��ە’م  ب��وو، 
ژێرەوە كاریگەری زۆری لەبەهێزبوونی پەیوەندی 
جلووبەرگ  چونكە  هەیە،  مێرد  و  ژن  نێوان 
رۆڵێكی گرنگی لەورووژاندنی ئارەزووی سێكسی 
ساڵ   22 هاشم،  كوێستان  هەیە((.  پیاواندا، 
قوتابی كۆلێژی ئەدەبیاتی زانكۆی سەلاحەدین، 
جلی  نەیتوانیوە  تائێستا  كە  دەخاتەڕوو  ئەوە 
ژێرەوە بەئارەزووی خۆی بكڕێت، چونكە شەرم 
لەفرۆشیارەكان دەكات، دەخوازێت فرۆشیاری ژن 
جلی ژێرەوە بفرۆشێت. هاوكات پسپۆرانی بواری 
ژێرەوە  ژنان كە جلی  پێست هۆشداری دەدەنە 
كاریگەری بەسەر پێستەوە هەیە، پێویستە جلی 
ژێرەوە پاك و قوماشی گونجاو بێت، لایلۆنی تێدا 
ئەمجۆرە  چونكە  نەبێ،  تەسك  هەروەها  نەبێ، 
دەخاتە  پاڵەپەستۆ  دەگوشن.  جەستە  جلانە 
خروشت  تووشی  پێست  و  ماسوولكەكان  سەر 
و لۆچ دەكات. پسپۆڕی نەخۆشییەكانی پێست، 
دەڵێت:))جلی  لەوبارەیەوە  ئەحمەد  موشیر  د. 
سینگ  لەناوچەی  بەتایبەت  مەتاتی،  و  تەسك 
و حەوز، دەبێتە هۆی تێكچوونی هۆرمۆنەكان و 
چەوری لەو ناوچانەی جەستەدا زۆر دەبێ. بۆیە 
بدەن،  ژێرەوەیان  بەجلی  بایەخ  ژنان  پێویستە 
نایلۆنیان  مادەی  جلانەی  لەو  بكەونەوە  دوور 

تیدایە كە زۆر مەتاتن و جەستە دەگوشن.  

))ئۆقیانووسێک پڕله نهێنی((
دانپصدانانی ئه و 

که سانه ی له  کوردستان
 ))خیانه تی هاوسه ری(( 

ده که ن 
ئه ڵمانیا

کتێبی  له   کوردستاندا  له   له شفرۆشی  دیارده ی  له سه ر  به ڵگه   سه دان  بڵاوکردنه وه ی   به   ژنان،  مافه کانی  له   چالاک  حه مه جه زای  خه ندان  ئه وه ی  دوای 
له سه ر  به ڵگه ی  ئاماده یه و سه دان  پڕله نهێنی((  به ناوی))ئۆقیانووسێک  تری  توێژینه وه یه کی  ئێستا  نایه وه ،  گه وره ی  له تاوان))هه رایه کی  ئۆقیانووسێک 

دیارده ی ))خیانه تی هاوسه ری(( له  کۆمه ڵگه ی کوردستاندا خستوه ته ڕوو.

خه ندان، دوای ئه وه ی کتێبی )ئۆقیانووسێک 
هێرشی  چه ندجارێک  نووسی،  ت��اوان(ی  له  
 8 کچه   ل��ه گ��ه ڵ  ئیستا  ب��ۆی��ە  ک��رای��ه س��ه ر، 

ساڵانه که ی له  وڵاتی ئه ڵمانیا پەنابەرە.
 2008 ساڵی  له مانگه کانی سه ره تای  خه ندان، 
به جێهێشتووه ،  کوردستانی  به یه کجاری  وه  
ناچارکرا کوردستان  که   ئه وه ی  دوای  ئه ویش 

به جێبهێڵێت.
تری  ت��وێ��ژی��ن��ه وه ی��ه ک��ی  ئێستا  خ��ه ن��دان، 
به هه مانشێوه ی توێژینه وه که ی پێشوو ئاماده یه  
که سی  س��ه دان  چاوپێکه وتنی  که   چاپ،  بۆ 
کوردستاندا  که له   ده نێن  به وه دا  دان  تێدایه و  

))خیانه تی هاوسه ری ده که ن((.
خۆیان  که سانه   ئه و  خه ندان،  گوته ی  به پێی 
نهێنێیان  په یوه ندی  که   ب��ه وه دان��اوه   دانیان 

له گه ڵ که سی تردا هه بووه.
توێژو  له هه موو  نموونه ی  که   ده ڵێ  خه ندان، 
ئاسته کانی کۆمه ڵگه  وه رگرتووه  که  له ده روه ی 
و سێکسییان  نهێنی  په یوه ندی  خێزانه کانیان 

هه بووه . 
وارڤینی  به   چاوپێکه وتنێکیدا  له   خه ندان، 
گ��وت))ت��ائ��ی��س��ت��اش ک��ۆم��ه ڵ��گ��ه ی ک��وردی 
ده کاته وه ،  ره ت  خێزان  ده رەوه ی  په یوه ندی 

بەڵام له ڕاستیدا کۆمه ڵگه  تێوه گلاوه(( .
ت��وێ��ژی��ن��ه وه ک��ه ی خ���ه ن���دان که   ب��ه پ��ێ��ی 
لێناوه ،  له نهێنی((  پڕ  ناوی))ئۆقیانووسێک 
و  دائیره کان  زیندانه کان،  له ناو  نموونه کان 
شوێنه  گشتیه کان، خێزانه کاندا وه رگیراوه  که  
خۆیان دان به وه دا ده نێن په یوه ندی ده ره وه ی 

خێزان))خیانه تیت هاوسه ری((یان هه بووه .
ده رئه نجامی  گ��وت��ی:))ب��ه پ��ێ��ی  خ��ه ن��دان 
ته واوی  که   ده رک��ه وت��ووه   بۆم  توێژینه وه که  
به شوێن  ک���وردی  کۆمه ڵگه ی  پیاوه کانی 
سێکسدا ده گه ڕێن و ته واوی ژنه کانیش به شوێن 

خۆشه ویستدا ده گه ڕێن((.
له توێژێنه وه که دا ئاماژه  به وه ده کات که »پیاوان 
سێکسه وه ن،  هه مه ڕه نگی  به شوێن  هه میشه  
بۆماوه یه ک  ژنێک  له گه ڵ  پیاوه کان  کاتێک 
ده خه ون دواتر لێی بێزار ده بن و حه زبه  ژنێکی 

تر ده که ن((.
ئێستادا  ل��ه   گ��وت��ی))ن��ام��ه وێ  خ��ه ن��دان 
دڵنیام  چونکه   بڵاوبکه مه وه ،  توێژینه وه که م 
ته قه بوولی  ک��وردس��ت��ان  ک��ۆم��ه ڵ��گ��ه ی  ک��ه  

ده رئه نجامه کانی ناکات((.

هێنده   ده رئه نجامه کان  خ��ه ن��دان،  ب��ه ب��ڕوای 

کاریگه رو قورسن که  زۆربه ی که سه کان بڕوایان 
براکانی  پیاو،  دایک،  خوشک،  هاوسه ر،  به  
ئه وه ی  به هۆی  ئه ویش  نامێنێت،  خۆیان 
په یوه ندی  به نهێنی  تاکه کان  له   که ))زۆرێک 

ده رەوه ی خێزانیان هه یه(( .
ده که ن  به وه   ئاماژه   له دانپیدانانه کاندا  ژنان 
یه کێک له  هۆکاره کانی دروستکردنی په یوه ندی 
نه بوونی خۆشه وستی  ده رەوه ی خێزانه کانیان 

هاوسه ره کانیانه .
فه راغی  به هۆی  ژن��ان  که   گوتی  خ��ه ن��دان، 
خۆشه ویستییه وه  په نا بۆ ئه و پیاوانه  ده به ن 
که  هه میشه  به شان و باڵیاندا هه ڵده ده ن، یان 

خۆشه ویستییان بۆ ده رده بڕن.
پیاوه کان  که   ئه وه ی  دوای  گوتیشی))بەڵام 
چه ند جارێک له گه ڵ ژنه کان سێکس ده که ن، 
ئیتر واز له  ده ربڕینی خۆشه ویستی و ئیحساس 
ته نیا  پێناده ن،  گرنگییان  چیتر  و  ده هێنن 

له کاتی سێکسدا نه بێت((.

کاتێک  پیاوان  گوتیشی))زۆربه ی  هه روه ها 
بیر  ته نها  ده که ن  سێکس  ژنه کانیاندا  له گه ڵ 
واته  ژنه که  هیچ چێژێک  له خۆیان ده که نه وه ، 
له و سێکسه  وه رناگرێت بۆیه  به دوای که سێکدا 
ده گه ڕێت به ر له سێکس خۆشه وسیتی پێ بدا.
نهێنی،  پڕله   ئۆقیانووسێک  ))توێژینه وه ی 
له به ر  ته نیا  پیاوان  که   ده کات  به وه   ئاماژه  
حه زی گۆڕینی هه مه چه شنی ئافره ته کان په نا 

))بۆ خیانه تی هاوسه ری(( ده به ن.
له   نموونه   وه ک  که   پیاوانه ی  ئه و  زۆرب��ه ی 
حه زی  که   ده ڵێن  وه رگیراون  توێژینه وه که دا 
نه ک  بکه ن،  خیانه ت  وایلێکردون  سێکسی 

خۆشه ویستی.
خه ندان گوتیشی:))ئه گه ر کۆمه ڵگه  دابماڵیت 
له  کەلتوورو یاساو ئایین، ئه وا موماره سه کردنی 
کاتێک  ب��ه ڵام  ئاساییه ،  شتێکی  سێکس 
به لادان  ئه مانه   ئ��ه وا  هه بێ  یاسا  کەلتوورو 
بەقسەكانی  درێ��ژە  وەه��ا  ئەو  داده ن��رێ��ت((. 
نێوان  ده که وێته   زه واجدا  له   دەدات:))پیاو 
دوو به رداشه وه ، به رداشی ژنه که ی و به رداشی 

ژنانی ده ره وه((.
مه ترسیدار  ب���ه   دی����ارده ک����ه   ه���ه روه ه���ا 
ن���اوده ب���ات))چ���ون���ک���ه  ده ب��ێ��ت��ه  ه��ۆی 
هه ڵوه شاندنه وه ی خێزان، که یه که م قوربانیش 

منداڵه(( .
به پێی ده رئه نجامێکیتری توێژینه وه که ، هه ندێک 
له و ژنانه ی که  ))تووشی خیانه تی هاوسه ری((

ده بن، دواتر ده بنه  ژنێکی له شفرۆش و پاشان 
دەبنە سه رۆکی بانده  له شفرۆشییەكان.

کۆکردنه وه ی  له گه ڵ  که   ده ڵێت  خ��ه ن��دان، 
ئۆقیانووسێک  زانیارییه کانی))توێژییه نه وه ی 
ئه م  دۆکۆمێنته کانی  به ڵگه و  ل��ه ت��اوان))دا، 
توێژینه وه شی هاوکات کۆکردووە ته وه و به دوای 
بۆ  ده گه ڕێته وه   که   گ��ه ڕاوه ،  که یسه کانیدا 

ساڵانی 1993 تا کۆتایی 2007.
ده رئه نجامه کان))کەلتوور،  به پێی  هه روه ها 
هۆشیاری  پ����ه روه رده،  م��ه زه��ه ب،  ئایین، 
له سه ر  گ��ه وره ی��ان  سێکسی))کاریگه ری 

دیارده که  هه یه .
خه ندان گوتی:))بۆ چارده سه کردنی دیارده که  
ده بێ گۆڕانکاری گه وره  له  کەلتوورو یاساکانی 
کۆمه لگه دا بکرێت، ئه وه  ئازادی نییه  بۆ ژنان 
حزبمان  سه رۆک  یان  په رله مان،  ئه ندام  که  
هه بێ، ده بێت تاک ئازادبێ له  موماره سه کردنی 
ئازادییه کانی خۆی((. هه روه ها گوتیشی))ده بێ 
زه واج له و فۆرمه  ته قلیدییه  ده ربهێنرێت، تاک 

موماره سه ی ژیانی تایبه تی خۆی بکات((.
که   ئه وه ی  به هۆی  پیاوان  پێیوایه ،  خه ندان 
خۆیان  ج��ۆراوج��ۆره وه   له ڕێگه ی  ده ت��وان��ن 
تا  ژن  به ڵام  به تاڵبکه نه وه ،  له حەزە  کانیان 
بۆ  رێگه یه کی  شووده کات))هیچ  ئه وکاته ی 
گوتشی))کاتێکش  نییه(( .  خۆبه تاڵکردنه وه  
به   ئه کات  پیاوه که   پیاوێک  به   ئه کا  شوو 
موڵکی خۆی، پیاوانیش ناتوانن هه میشه  وه ک 
ماوەی ده ستگیرانی له گه ڵ ژنه کانیان بن، بۆیه  
بۆشایی خۆشه ویستی لای ژنه که  دروستده کات 
و له هه وڵی ئه وه دایه  ئه و فه راغه  به که سی تر 

پڕبکاته وه(( .
گوتیشی:))ژن  کردو  قسه ی  زیاتر  خه ندان، 
هه میشه   پیاو  ئه یه وێ  له پیاوان،  رۆمانسیترن 

له گه ڵی بێ((.
توێژییه نه وه که  ئه وه  ده خاته ڕوو که  هه رچه نده  
ده رەوه ی  په یوه ندی  پیاوانه ی  و  ژن  ئ��ه و 
خێزانه کانیان هه یه، به ڵام ئاماده  نین ده ست 

له  هاوسه ره کانیان هه ڵگرن. 
کار  ساڵه    17 له   زیاتر  حه مه جه زا  خه ندان 
سه رقاڵی  و  ده کات  ژناندا  مافی  له بواره کانی 
و  له شفرۆشی  دی��ارده ی  له سه ر  توێژینه وه یه  
بەهۆی   2007 ساڵی  ه��اوس��ه ری،  خیانه تی 
له تاوان(  کتێبی)ئۆقیانوسێک  نووسینی 

خه ڵاتی ژنپارێزی وەرگرت. 
ئامانج خه لیل 

گوڵە ئەحمەد

))كاتێك زانیم نەسرین، گەیەندرایە نەخۆشخانە، 
بەدوای كەوتم و رێگەیان پێنەدام لەنەخۆشخانە 
كرد،  سەیرم  لەپەنجەرەكەوە  ژوورەوە،  بچمە 
لەرزین،  كەوتە  لەشی  هەموو  بینی  منی  كاتێ 
چی  نەمزانی  بەڵام  لێوەهات،  غەڵبێكی  غەڵبە 
دەڵێت، دیاربوو دواهەناسەیداو گیانی سپارد((. 
نەسرین  دایكی  محەممەد،  نەجیبە  قسەی  ئەوە 
ب��وو ك��ە ل��ەب��ەرواری 19-4-2010))ل���ەداخ���ی 
نەسرین  سووتاندووە.  خۆی  هاوسەرەكەی(( 
-4-19 ئێوارەی  ساڵ،   22 تەمەن  مەحموود، 
بەرداوەو  لەخۆی  ئاگری  لەماڵەكەیدا،   2010
بەوهۆیەوە  %100ب��ووە،  سووتانەكەشی  رێژەی 
 2 ژنە  ئەو  لەدەستدا.  گیانی  شەو   11 كاتژمێر 
وەك  منداڵێكە.  خاوەنی  شوویكردووەو  ساڵە 
هاوسەرگیرییەوە  لەسەرەتای  باسیدەكات  دایكی 
لەگەڵ هاوسەرەكەیدا كێشەی هەبووەو بەردەوام 
هاوسەرەكەی بیانوی پێگرتووە. دایكی نەسرین 
پێكرد  ئەوەی شووی  دەڵێ:))هەفتەیەك دوای 
فیلمی  )شەریتی  وێنەكانی  جامی  مێردەكەی 
جلەكانی  نێو  خستبووە،  خ��ۆی  كامیرا(�ی 

پیاوێكی  وێنەی  ئ��ەوە  دەی��گ��ووت،  و  نەسرین 
لای  ب��ردە  وێنەكەمان  جامەی  كاتێك  ت��رە. 
وێنەكە  كە  دەرك��ەوت  شووشتمانەوە  وێنەگرو 
وایلێكردووە((.  بیانووگرتن  بۆ  و  خۆیەتی  هی 
هاوسەرەكەی  كچەكەی  نەجیبە،  قسەی  بەپێی 
جێینەهێشتووە.  بۆیە  خۆشدەویست،  زۆر 
شكاندووە.  س��ەری  لێیداوەو  چەندجارێكیش 
لەدراوسێیەكمانەوە  دەڵێ))  هەروەها  نەجیبە، 
لەماڵ  نەسرین  كاتێك  پێگەیشت  زانیاریمان 
نەبووە، هاوسەرەكەی بەمەبەستی رابواردن ژنی 
قسەیەكی  كچەكەم  ئەگەر  ماڵەوە.  هێناوەتەوە 

بكردایە دەیگووت، ئەگەر ناڕازی بڕۆ((.
 ئیسماعیل خالید، برای نەسرین، بەنیگەرانییەوە 
خوشكەكەی  س��ووت��ان��ی  ل��ەه��ەواڵ��ی  ب���اس 
ئێوارە  كاتژمێر9�ی  نزیكەی  دەكات))لەكاربووم 
گوتی  و  بۆكردم  تەلەفۆنی  نەسرین،  خەزووری 
منیش  سووتاوە،  نەسرین،  تەقیوەو  پەرەمێز 
دێم.  بەیانی  بێت  باش  ئەگەرتەندروستی  گوتم 
هەر دوای پێنج خولەكیتر شووبراكەی تەلەفۆنی 
زۆر  ب��ارودۆخ��ی  نەسرین  گوتی،  بۆكردمەوەو 

وەرن.  ئێوەش  هەولێرو  بۆ  وادەڕۆی��ن  خراپە، 
خۆی  گوتم  كردو  خورپەی  دڵم  كاتە  ئەو  هەر 
لەگەڵی  هاوسەرەكەی  چونكە  س��ووت��ان��دووە، 
كە  زانیارییانەی  ئەو  بەپێی  بوو((.  خراپ  زۆر 
راگەیاندووە،  وارڤینیان  بە  نەسرین  بنەماڵەی 
بەرلەوەی نەسرین، خۆی بسووتێنێت، لێیدراوەو 
قاچ و سەری شكاوە. براكەی نەسرین، دەڵێت، 
ماڵی )خ( درەنگ بە ئەوانیان گوتووە، بۆیە زوو 
فریای كچەكەیان نەكەوتوون، بەڵام دوای ئەوەی 
ماڵی  گەڕەكی  چوونەتە  م��ردووە،  خوشكەكەی 
لەدراوسێكانیان  پرسیاری  لەكۆیەو  خوشكەكەی 
كردووە، ئەوانیش لەوەڵامدا گووتوویانە))نەسرین 
بەئاگرەوە هاواری كردووەو گوتوویەتی، لەداخی 
هەندێ  هەروەها  سووتاند((.  خۆم  )خ(  لێدانی 
كاریان  ئەوان  ماڵی  لەنزیك  كە  كرێكار  وەستاو 
ئەو  ئاگادارین  گووتوویانە))ئێمە  ك���ردووە، 
خۆم  هاوسەرەكەم،  لەداخی  گوتوویەتی،  ژنە 
براكەی  و  دای��ك  ه��ەروەه��ا  س��ووت��ان��دووە((. 
نەسرین، ئاماژە بەوەدەكەن كە25 رۆژ بەرلەوەی 
كاتژمێر10�ی  )خ(  بسووتێنێت،  خۆی  نەسرین، 

ژنێك بەهۆی هاوسەرەكەیەوە خۆی سووتاند
))ئەگەر دادگاش ئازادی بكات خۆمان تۆڵە 

دەكەینەوە((

ژنێك بەهۆی ئەوەی لەلایەن هاوسەرەكەیەوە رووبەڕووی توندوتیژی بووەتەوە خۆی سوووتاند و 
كەسووكاری ئەو ژنەش هەڕەشەی ئەوە دەكەن كە ئەگەر دادگا پیاوەكە ئازاد بكات، ئەوان تۆڵەی 

خۆیان دەكەنەوە.
تایبەت

شەو، هێناویەتە نێو بازاڕی چوارقوڕنەو بەجێی 
هێشتووە، منداڵەكەشی لێسەندووەتەوە، شوفێری 
بەتەنیا  ژنە  ئەو  بۆ  پێگوتووە،  تاكسییەكەش 
پێنەدابوو.  گوێی  )خ(  بەڵام  ماڵ؟  دەنێریتەوە 
لەدادگای  نەسرین،  بنەماڵەی  ئ��ەوەی  دوای 
دوای  ب��ەڵام  ت��ۆم��ارك��ردووە،  سكاڵایان  كۆیە، 
هاتوونەتە  خزمێكی  لەگەڵ  باوكی  چەندرۆژێك 
ماڵیان و پاكانەی ئەوەیان كردووە كە جارێكیتر 
لێینەدات، نەسرین ئارەزووی لەوەبووە بڕواتەوە، 
دایكی  بوو.  بچووكەكەی جێهێشت  كچە  چونكە 
لەماڵی  رۆژەی  دەڵێ:))ئەوچەند  نەسرین، 
سەرینم  كچەكەی  لەجیاتی  ش��ەوان  ئێمەبوو، 
دەگریا،  بۆمنداڵەكەی  تابەیانی  پاڵی،  دەخستە 
بۆیە گەڕایەوە لای )خ((. هەروەها نەسرین، لای 
رووم  بدرێم،  تەڵاق  گوتوویەتی))ئەگەر  دایكی 
سووك  بەچاوی  تاخەڵك  لات��ان،  بێمەوە  نییە 
خزمەكانی  كە  ئەوەی  دوای  نەكات((.  سەیرم 
بردوویانەتەوە )خ( مۆبایلەكەشی لێدەسێنێتەوە، 
ت��ا ن��ەت��وان��ێ��ت ت��ەل��ەف��ۆن ب��ۆ ك��ەس ب��ك��ات و 
پەیوەندی  نەیتوانیووە  دایكی  بەوهۆیەشەوە 
دەڵێ))ئێمە  نەسرین،  بكات. خوشكێكی  پێوە 
پیاوە،  ئەو  لەداخی  خوشكەكەمان  دڵنیاین، 
ئازادی  دادگ��اش  ئەگەر  بۆیە  سووتاند،  خۆی 
لەوبارەیەوە،  خۆشنابین((.  لێی  ئێمە  بكات، 
بنكەی پۆلیسی نەخۆشخانەی  لە  سەرچاوەیەك 
كۆیە، بەوارڤینی راگەیاند كە رێژەی سووتانەكەی 
بۆ پۆلیس،  لە))گوتەكەیدا  بووەو  نەسرین زۆر 
دوای  لێیداوم،  خەسووم  یەكەمجار  گوتوویەتی، 
بۆیە  ب��ووم،  بێزار  و  لێداوم  هاوسەرەكەم  ئەو 
گوتیشی)خ(  سەرچاوە  ئەو  سووتاند((.  خۆم 
لەژنەكەی  كە  بەوەداناوە  دانی  دەستگیركراوەو 
یاساوە سزای خۆی وەردەگرێت،  لەڕووی  داوە، 
ئەوا  نەیسووتاندبێت،  خۆشی  ئەگەر  چونكە 
قادر،  وەستا  سووتاندنی((.  بۆ  پاڵنەر  بووەتە 
خووشكەكەی  براو  بەپێچەوانەی  نەسرین،  برای 
نەسرین دەڵێ))دڵم بەیاسا خۆش نییە، چونكە 
بێشتر سكاڵامان لەسەر)خ( تۆماركرد پۆلیس بە 
نانخواردنێك ئازادی كرد)). ئەو برایەی نەسرین، 
خوشكەكەی((  بە))بكوژی  )خ(  ئەوەی  لەگەڵ 
دەزانێت، ئاماژە بەوەشدەكات كە ئەوكاتەی )خ( 
خوازبێنی خوشكەكەی كردووە، ئەو ناڕازی بووە، 
بەڵام نەسرین پێداگری لەسەر ئەو هاوسەرگیرییە 
ئەو  نەچووەتە لای.  كاتێ سووتاویشە  كردووە، 
وەها درێژەی بەقسەكانی دا:)خ( خوشكی منی 
كوشتووە، ئەگەر ئەمجارە پۆلیس ئازادی بكات 

خۆم تۆڵەی خوشكەكەم دەكەمەوە((. 

لە گوتەكەیدا بۆ پۆلیس، گوتوویەتی، 
یەكەمجار خەسووم لێیداوم، دوای 
بێزار  و  لێداوم  هاوسەرەكەم  ئەو 

بووم، بۆیە خۆم سووتاند

نەسرینیش خۆی سووتاند

ژنێك لەتۆڵەی شەرەفی بنەماڵەدا 
دەستدرێژی سێكسی دەكرێتە سەر

تایبەت

ژنێك لە تۆڵەی شەرەفی بنەماڵەدا 
بە 13 ساڵی دەستدرێژی كراوەتە 
شووی  ئ��ەوەی  دوای  و  س��ەری 
مێردەكەشیەوە  لەلایەن  كردووە، 

لەشفرۆشی پێ كراوە. 

))هاوسەرەكەشی لەشفرۆشی پێكردووە((

سروە، ناوی خوازراوی ژنێكی تەمەن پانزە 
نزیك  كەڵەكی  ناحیەی  لەدایكبووی  ساڵەو 
نەخوێندەوارەو  سروە،  هەولێرە.  پارێزگای 
ئێستا  ه��ەی��ە.  خوشكی  س��ێ  و  ب��را  س��ێ 
لەگرتووخانەیەكی ژنان لەهەولێر ژیان بەسەر 
دەبات. وەك خۆی دەیگێڕێتەوە دوای ئەوەی 
لەلایەن  دەب��ێ،  لەشفرۆشی  ك��اری  تووشی 
بنەماڵەكەیەوە حاشای لێكراوە، دواتر ئەویش 

بەهەمانشێوە حاشا لەبنەماڵەكەی دەكات.
سروە، كاتێك تەمەنی13 ساڵ دەبێ، مامی 
دەكاتە سەر  دەستدرێژی  بەناوی )ك. ف( 
ئەوەی  دوای  و  خۆی  خاڵێكی  كوڕە  كچی 
كچەكە  برایەكی  پێیدەزانن،  كچەكە  خێزانی 
لەتۆڵەسەندنەوە  بیر  ش���ۆڕش،  ب��ەن��اوی 
سروە  تێیدا  كە  دادەنێ  پلانێك  دەكاتەوەو 
شەرەفی  توڵەسەندنەوەی  قوربانی  دەبێتە 

ئەم بنەماڵەیە. 
وەك سروە، باسیدەكات شۆرش، پەیوەندی 
دواتر  و  دەبەستێت  لەگەڵ  خۆشەویستی 
تۆڵەی خۆی دەكاتەوەو دەستدرێژی سێكسی 
پەردەی  سروە،  بەوهۆیەوە  و  دەكاتەسەری 
باس  وەها  س��روە،  لەدەستدەدات.  كچێنی 

دەستدرێژی  شۆڕش  كە  دەك��ات  رۆژە  لەو 
بۆ  تەلەفۆنی  س��ەری:))رۆژێ��ك  كردووەتە 
خوشكم،  ماڵی  بابچینە  وەرە  گوتی  كردم 
كەسیان لەماڵەوە نییە. منیش گوتم با بچین. 
نەمزانی  نەبوو،  لەماڵ  كەس  رۆیشتین  كە 
بۆم،  ئاو  ناو  كردووەتە  دەرمانی  و  حەب 
مەیخواردنەوەوە  بەدەم  و  پێدام  مەی  بەڵام 
بێهۆش ببووم. دواتر كاتێك بەئاگا هاتمەوە 
ئەوەی  دوای  نەمابوو((.  كچێنیم  پ��ەردەی 
دەستدرێژی  س���روە،  ك��ە  دەب��ێ��ت  ئاشكرا 
سێكسی كراوەتەسەرو لەلایەن خزمەكانیەوە 
ئەویش  و  لێدەكرێت  كوشتنی  هەڕەشەی 
ببێت،  رزگ��اری  مەترسییە  لەو  ئ��ەوەی  بۆ 
ژنانەوە  داڵدەدانی  بەسەنتەرێكی  پەیوەندی 
دەكات و لەوێ دەپارێزرێت. لەبارەی چوونی 
سەنتەرەكە  دەڵێ))چوومە  سەنتەكەوە  بۆ 
مامەكانم  كاتەدا  لەو  ژن��ان،  داڵدەدانی  بۆ 
بمكوژێت،  كرد  لەباوكم  داوای��ان  نەنكم  و 
بەڵام  بوومەتە هۆی سەر شۆڕییان،  چونكە 
دەیگوت  چونكە  بمكوژێت،  رازینەبوو  باوكم 
منداڵەو زوڵمی لێكراوە، بەڵام پێیانگوتم كە 
نەتبینینەوەو حاشایان لێكردم((. سروە، باس 

لەوكاتە دەكات كە رووی لەكاری لەشفرۆشی 
كردووەو دەڵێ))پێش دوو ساڵ لەو سەنتەرە 
كاری  لەسەر  و  ناسی  )د(  بەناوی  كچێكم 
كچە  ئەو  لەگەڵ  ئیتر  گیرابوو.  لەشفرۆشی 
سەنتەرمان  خۆمان  بەرپرسیارێتی  لەسەر 
سەنتەرەش  ئەو  بەرپرسانی  بەجێهێشت، 
رازیبوون، چونكە بەپەنجەمۆر و بەرپرسیارێتی 
خۆمان بوو. پاش ئەوەی سەنتەرم جێهێشت 
لەگەڵ )د( چووینە ماڵێك، نەمزانی خاوەنی 
و  )ج(  بەناوی  لەشفرۆشە  ژنێكی  ماڵەكە 
ماڵدا هەبوو  لەنێو  لەشفرۆشی  چەندین ژنی 
و كاری لەشفرۆشی پێدەكرن. دواتر لەلایەن 
ئەو ژنەوە، لەو ماڵەدا چوارجار لەشفرۆشیم 
پێكرا. دوای ئەوە جارێكیتر دەستگیركرام و 
كرام،  ژنان  و  نەوجەوانان  خانەی  رەوانەی 

لەوێ كچێكم بەناوی شیلان، ناسی((.
قەڵەوە،  كەمێك  ئەسمەری  ژنێكی  سروە،   
سەریەوە  سەرپۆشەكەی  چاككردنی  بەدەم 
درێژەی بەقسەكانی داو گوتی دوای ئەوەی 
من  پێش  ئەو  ناسی  شیلانم،  لەبەندیخانە 
پێدام  بوو، ژمارەی مۆبایلەكەی خۆی  ئازاد 
لەماڵی  ك��رای  ئ��ازاد  ئەگەر  پێیگووتم  و 

ێكلام
ر

ئەگەر دەتەوێ جگەرە 
تەرك بكەی سەردانی 

البركە بكە

نییە. سروە،  تۆ كەست  بژی، چونكە  ئێمە 
دەڵێ))شیلان، داوای لێكردم شوو بەبراكەی 
بكەم كە ناوی))سوارە(( بوو و تەمەنی26 
ساڵ بوو. لەرێگەی مەلاوە لەو كوڕە مارەكرام، 
بێ ئەوەی پرس بەبنەماڵەكەم بكەم، ماوەی 
نۆ مانگ لەگەڵ ئەو كوڕەدا ژیانێكی خۆشم 
لەبنكەی  سرەوە  لەگوتەی  وەك  گوزەراند. 
تەنیا  س��وارە  هاتووە،  بنەسڵاوە  پۆلیسی 
پیاوی  دوو  پێكردووەو  لەشفرۆشی  یەكجار 
بۆ هێناوەو بەبڕی 140 هەزار دیناری چاپی 
رایانبواردووە))لەماوەی  لەگەڵی  ت��ازە، 
پیاوی  دوو  جارێك  هاوسەرم،  لەگەڵ  ژیانم 
بۆ هێنام((. هاوكات سوارەی مێردی هەمان 
دانی  دووپ��ات��ك��ردەوەو  س��روەی  قسەكانی 
بەخێزانەكەم  لەشفرۆشیم  بەوەدانا))كاری 
ك��رد و دووه��اوڕێ��ی خ��ۆم بانگ ك��ردو بری 
وەرگرت  لەهەریەكیان  دینارم  ه��ەزار   70
سروە  لەگەڵ  سێكسیان  كاری  لەبەرامبەر 
كرد((. لەبارەی هۆكاری دەستگیركردنییەوە 
سروە، ئاماژەیدا كە ئەو شووبرایەكی هەبووە، 
یەكێكیان تەمەنی دوازدە ساڵان بوو لەماڵی 
زاوای  كە  دەژیا))بیستمان  خوشكەكەی 
مێردەكەم و خوشكەكەی كاری سێكسی بە 
هاوسەرەكەم  بوو  ئەوە  دەكەن،  شووبراكەم 
بووە  رۆژێك  تا  بوو،  تووڕە  شتە  بەو  زۆر 
زاواكەیان  ماڵی  لەنێوان  دەمەقاڵێ  كێشەو 
لەهاوسەرەكەم  تەقەیان  و مێردەكەم. دواتر 
كرد، پاش ئەو تەقەكردنە من و هاوسەرەكەم 
تەقەم  خۆشم  ب��ەت��ەق��ەو  ك��رد  دەس��ت��م��ان 
دوو  لەوكاتەدا  چونكە  ك��رد.  لەپۆلیسیش 
تفەنگ لەماڵی ئێمە بوو، من خۆم تەسلیمی 
پۆلیس بووم، بەڵام لەبەرئەوەی هاوسەرەكەم 
مەست بوو، ماوەیەكی زۆری ویست، تا توانرا 
دەستگیر بكرێت. هەر یەك لە سروەو سوارە 
بریتین  زیندانیكراون، كە  بەپێی سێ ماددە 
لەپۆلیس  تەقەكردن  لەشفرۆشی،  كاری  لە، 
ئێستاش  و  بێمۆڵەت  چەكی  بەكارهێنانی  و 
لەچاوەروانی بڕیاری دادوەردان. سروە، بەدەم 
كۆتایی  ساردەوە  هەناسەیەكی  هەڵكێشانی 
بەقسەكانی هێنا))زۆر پەشیمانم لەو كارانەی 
دووبارە  كارانە  ئەو  هەرگیز  كردوومەو  كە 
هاوسەرەكەیدا  لەگەڵ  سروە،  ناكەمەوە((. 
سوارەی  كراوە.  زیندانی  مانگە  سێ  ماوەی 
ماوەی  س��اڵ��ەو   26 تەمەنی  ه��اوس��ەری، 
هەولێر  ناوەندی  لەبەندیخانەی  مانگە  سێ 
دەستبەسەرە. سوارە وەها باس لەچۆنیەتی 

ناسینی سروەو ئەو ماوەیە دەكات كە تێیدا 
بردووە))سەرەتای  بەسەر  پێكەوە  ژیانیان 
خوشكمەوە  )ش(  بەهۆی  یەكترناسینمان 
بوو، ئەوكات لەسەنتەرێك دەستگیركرابوو((. 
زیندانیكردنی خوشكەكەی  هۆكاری  لەبارەی 
سوارە دەڵێت، ساڵی پار كاتێك لە یەكێك 
بووم،  پاسەوان  هەولێر  لەئۆتێلەكانی شاری 
خەڵكی  ناسی  )ز(  بەناوی  عەرەبم  ژنێكی 
شاری نەجەف و شیعە بوو، ئەو ژنە لەگەڵ 
لەو  حەسانەوە  بەمەبەستی  هاوسەرەكەی 
)ز(  لەگەڵ  مانگێك  ماوەی  بوون،  ئۆتێلە 
لەسەر  تا  ب��وو،  ب���ەردەوام  پەیوەندیمان 
بردمە  و  هەڵمگرت  هەردووكمان  خواستی 
هەفتەیەك  ماوەی  خوشكم،  )ش(�ی  ماڵی 
لەماڵی ئەو خوشكەم ماینەوە. دوای ئەوەی 
ژنەكەی  دەزانرێت  )ز(  هاوسەری  لەلایەن 
پۆلیس  لەبنكەی  رۆیشتووە،  لەگەڵ سوارە، 
سكاڵا لەدژی سوارەو ژنەكەی تۆمار دەكات. 
پۆلیسیش هەریەك لە سوارەو )ز( و )ش(
ی خوشكی دەستگیر دەكات. هەر لەزینداندا 
دەناسن  یەكتر  سروە،  و  خوشكی  )ش(ی 
سروە،  هەردووكیان،  ئازادبوونی  پاش  و 
دەچێتە ماڵی )ش( و لەوێ لەگەڵ سوارە، 
مانگ  ن��ۆ  ئ���ەوەی  پ��اش  دەن��اس��ن.  یەكتر 
)ز(  هاوسەرەكەی  دەبێت،  لەزیندان  سوارە 
دەچێتە دادگاو لەداواكەی پاشگەز دەبێتەوەو 
سروەو،  ناسینی  لەبارەی  دەكرێت.  ئ��ازاد 
هاوسەری  سروەی  قسەی  .هەمان  س��وارە، 
كە  ماددانەی  لەو  یەكێك  پشتراستكردەوە. 
بازرگانیكردنە  كراوە  زیندانی  پێ  سوارەی 
كە  دەڵ��ێ  س���وارە  ب��ەڵام  بەخێزانەكەی، 
دوو  نەكردووە))راستە  بەسروە  لەشفرۆشی 
هاوڕێی خۆم ناردە لای ژنەكەم، لەهەر یەكیان 
لەگەڵی  تا  وەرگ��رت،  دینارم  ه��ەزار  حەفتا 
رابوێرن، بەڵام ئەوە بۆ تاقیكردنەوەی سروە 
بوو. چونكە بەڵێنی پێدابووم واز لەو كارانە 
بهێنێت، ئەویش ئەوكارەی لەگەڵ نەكردبوون. 
توێژەری كۆمەڵایەتی رێباز جەلال، بەمشێوەیە 
سروە،  تێوەگلانی  لەهۆكارەكانی  ب��اس 
قوربانی  دەكات:))لێرەدا  بەلەشفرۆشییەوە 
یەكەم سروەیە. چونكە لەبەرامبەر كڕینەوەی 
شەرەفی بنەماڵە، دەستدرێژی كراوەتەسەری 
لەمامی  تۆڵەكردنەوەیەك  وەك  ئەمەش  و 
 13 تەمەنی  سروە،  لەكاتێكدا  وایلێكراوە. 
یەكەمجار  كوڕەی  ئەو  هەروەها  بووە.  ساڵ 
دەستدرێژی كردووەتەسەر وەك كاردانەوەیەك 

ئەم ك��ارەی ك��ردووە، ئ��ەوەدەردەخ��ات كە 
لەدۆخێكی وادا عەقڵیەتێك هەیەكە تووڕەیە 
ئەو  خوشكی  لەگەڵ  ئەوكارەی  لەبەرامبەر 
كوڕە كراوەو شەرەفی بنەماڵەكەی خراوەتە 
ژێر پرسیار و لۆمەی كۆمەڵایەتی كۆمەڵگە، 
بۆیە تۆڵەكردنەوە تاكە رێگەیە كە دەتوانێت 
لۆمەی  ژێر  بخاتەوە  تێدا  تری  بنەماڵەكەی 

خەڵكەوە((.
ئەو توێژەرە كاری بەندیخانەكان و بنكەكانی 
رەخنەی  پرسیارەوەو  ژێر  دەباتە  چاكسازی 
بەباشی  كارەكانیان  كە  لێدەگرێت  ئەوەیان 
جێبەجێ ناكەن. جگە لەوەی زۆرجار دەبنە 
كاری  و  تاوان  فێربوونی  بۆ  قوتابخانەیەك 
خراپ، وەك ئەوەی لەكەیسی سروەدا بەرچاو 
لەسەنتەرەكانی  لەیەكێك  كە  دەك��ەوێ��ت 
دەیباتە  و  دەناسێت  كچێك  ژنان،  داڵدانی 
ماڵی ژنێكی لەشفرۆش و لەوێوە فێری كاری 
لەبری  لەبەندیخانە  دەك��ات.  رەوشتی  بەد 
ئەوەی چاكسازی و چاودێری بكرێت، كەسی 
رووەو  ژیانی  ئاراستەی  و  دەناسێت  خراپتر 
لەبەرنەبوونی  ئەمەش  دەبرێت.  ئاقارێكیتر 
و  شەڵتەرەكان  لەبەندیخانەو  پۆڵێنبەندی 
یەكتری،  بە  كەیسەكان  هەموو  تێكەڵكردنی 
شەڵتەرەكان  شێوەیشدا،  لەم  لەبارودخێكی 
كاری  فێربوونی  بۆ  قوتابخانەیەك  دەبنە 

خراپ، نەك چاكسازیكردن.
دووبارەنەبوونەوەی  ب��ۆ  ت��وێ��ژەرە،  ئ��ەو 
پێشنیار  خاڵێك  چ��ەن��د  حاڵەتانە  ئ��ەو 
ت��ەواوی  ل��ەس��ەر  ك��ار  دەكات))پێویستە 
ئ���ەو دام������ەزراوە ك��ۆم��ەڵای��ەت��ی��ان��ەی كە 
بۆ  بكرێت،  ب��ەت��اك  دەبەخشن  مەعریفە 
چۆنیەتی  لەئاست  تاكەكان  رۆشنبیركردنی 
پرسانە.  ئەم  لەگەڵ  رووبەڕووبوونەوەیان 
پەیوەندییە  و  بكرێ  بەهێز  یاسا  رۆڵ��ی 
بەیاسایی  شوێنانە  ئەو  كۆمەڵایەتییەكانی 
بكرێن تا لەئەگەری روودانی هەر حاڵەتێكی 
بگیرێنەبەر،  یاساییەكان  رێكارە  هاوشێوەدا 
ن��ەك ت��ۆڵ��ەس��ەن��دن��ەوەی ك��ۆم��ەڵای��ەت��ی و 
عەقڵیەتی خێڵ و بنەماڵە. بەهێزكردنی ڕۆڵی 
تەواوی ئەو سەنتەر و ناوەندانەی كە ژنانی 
بەگشتی  ئەمەش  ئەگرن،  لەخۆیان  كەیسدار 
و  كەیسەكان  خزمەتكردنی  باشتر  لەپێناو 
دروستكردنی متمانە لەنێوان سەنتەرەكان و 

كۆمەڵگا.
بۆكان هیوا

وەرزش

 شاكیرا، ئەستێرەی ئاهەنگی كردنەوەی مۆندیالی   2010

پرسیارەكان:
1- ئەو دوو هەڵبژاردەیەی دەگەنە یاریی 

كۆتایی )............و..............(
2- ئەو هەڵبژاردەیەی دەبێتە پاڵەوانی 

مۆندیال )..............(.

پێشبڕكێی وارڤین بە بۆنەی مۆندیالی
خەڵاتێكی بەنرخ بەدەست بهێنە...

لە  ))وارڤ��ی��ن((  نزیكبوونەوەی  زیاتر  بۆ 
خوێنەرانی، بە تایبەت خوێنەرانی وەرزشدۆست 
فایلی   ،2010 مۆندیال  یارییەكانی  بەبۆنەی  و 
 2 تێیدا  و  رێكدەخات  پێشبڕكێیەك  وەرزش 
راستی  ڕوو، خاوەنی وەڵامی  پرسیار دەخاتە 
و  تیروپشك  دەچێتە  ناوی  پرسیار  ه��ەردوو 
بەنرخیان  خەڵاتی  دووەم(  و  )یەكەم  براوەی 
پێشكەش دەكرێت، كە خەڵاتی یەكەم 300 $ 

و خەڵاتی دوومیش 200 $�ە. 
تیروپشكەكەش لە دوای مۆندیال لە یەكێك لە 
هەولێر  لە  نێوخۆییەكان  تەلەڤزیۆنییە  كەناڵە 

بە شێوەیەكی ڕاستەوخۆ ئەنجام دەدرێت.

300
200

$

$

2010

مەقەستێك  بە  كلێشەیە  ئەو 
پاشان  بكەوە،  پ��ڕی  و  ببڕە 
بگەڕێنەوە،  شوێنەی  ئەو  بۆ 
لێ  )وارڤین(�ت  گۆڤاری  كە 

كڕیوە.

ناو:..................
ناونیشان:.......................

ژمارەی تەلەفۆن:.......................

خاتوو  ئیسڕائیل  ڕۆشنبیری  و  وەرزش  وەزیری 
ئێستا  تا  كە  كرد،  ئاشكرای  لیڤنات((  ))لیمۆر 
دوو جار لە ژیانیدا گێچەڵی سێكسی پێ كراوە. 

ئەو  یەكەمیان  جاری  كە  رایگەیاند،  وەزیرە  ئەو 
كاتەی لە قۆناغی ناوەندیی خوێندندا بووە گێچەلی 
سێكسیی )تحروشی جنسی( پێ كراوە و جاری 
دووەمیش ئەو كاتە بووە كە هاتۆتە نێو جیهانی 

سیاسەت و پۆستی فەرمی وەرگرتووە.
لیمۆر لیڤانت ئەوەی خستە ڕوو كە جاری دووەم 
ئیسڕائیلییەوە  پایەبەرزی  بەرپرسێكی  لایەن  لە 
نەبوو  ئامادە  بەڵام  گێچەلی سێكسی پێ كراوە، 

ناوی ئاشكرا بكات.
ئەو ژنە وەزیرە لە میانەی كۆنفرانسێكدا بە ناوی 
))شارێكی بێ توندوتیژی(( كە لە شاری ئیلات 

ئەنجام درابوو، ئەو قسانەی كرد، لە كاردانەوەشدا 
لە  یەكێك  لیڤنات،  لیمۆر  دانپێدانانە  ئەو  بۆ 
گوتی  ئیسڕائیل(  )پەرلەمانی  كنێست  ئەندامانی 
))ئەو دانپێدانانە ئازایانە دەكرێت ببێتە هاندەرێك 
ئەو  لەسەر  ژنانەی كە دەیانەوێت سكاڵا  ئەو  بۆ 
پیاوان بەرز بكەنەوە، ئەو كاتەی كە دەستدرێژی 

یان گێچەڵی سێكسیان لێ دەكەن. 

وەزیری وەرزش گێچەڵی سێكسی پێ كراوە

دراوە،  ئەنجام  بەریتانیا  وڵات��ی  لە  كە  راپرسییەكدا  لە 
كچەیاریزانی شۆخ و شەنگی ڕووسیا ))ماریا شاراپۆڤا((، وەك 

سەڕنجراكێشترین ئافرەتی جیهان دەستنیشان كرا.
هاتە  بەریتانیادا  وڵاتی  لە  كە  جەماوەرییدا  راپرسییەكی  لە 
ئەنجامدان، دەربارەی سەرنجڕاكێشترین كچەیاریزانەكانی تێنس 
لەسەر ئاستی جیهان، كچە یاریزانی رووسی ))ماریا شاراپۆڤا((، 

بهێنێت  دەست  بە  دەنگەكان   %58 رێژەی  توانی 
كچەیاریزان  سەرنجڕاكێشترین  ببێتە  و 
ئەوەش  دوای  ئاستی جیهاندا،  لەسەر 
كچە یاریزانی سڕبی ))ئانا ئیڤانۆڤیچ(( 
كچە  هەرچی  هات،  دووەم  پلەی  لە 

یاریزانی رووسی یلینا دیمنتیێڤایە، 
ئەو  سێیەمی  پلەی  توانی 

راپ��رس��ی��ی��ە ب��ەدەس��ت 
بهێنێت.

شاراپۆڤا
 سەرنجڕاكێشترینی جیهانە

لەگەڵ دەمارگژرانی تۆپی پێدا، چێژ وەرگرتن لە 
وەرزش و یارییەكان، بۆ دڵەڕاوكێ و دروستبوونی 

كێشە و گرفتی خێزانی دەگۆڕێت.
كە  دەك��ەن��ەوە،  ئ��ەوە  دووپ��ات��ی  پزیشكەكان 
سەیركردنی  كاتی  لە  ت��وڕەب��وون  و  هەڵچوون 
ئەو  سەر  بۆ  كاریگەریی  مۆندیالدا،  یارییەكانی 
و  هەیە  دڵیان  نەخۆشیی  كە  دەبێت،  كەسانە 
زیاتر  دڵ  ن��ۆرەی  بە  تووشبوون  ئەگەرەكانی 
دەكات، بۆیە پزیشكەكان ئامۆژگاریمان دەكەن كە 
واز لە هەندێك نەریتی خراپ بهێنین، بۆ ئەوەی 
بە ئاسوودەیی سەیری یارییەكانی مۆندیال بكەین، 

لەوانە:
* چێژ لە یارییەكە وەربگرە و مەهێڵە بردنەوە 
یان دۆڕانی ئەو تیپەی كە هانی دەدەی، وا بكات 
كە  ببیت،  دەروونی  توندی  هەڵچوونی  دووچاری 

رەنگە كاریگەریی خراپی بەسەر دڵت یان 
پاڵەپەستۆی خوێنت هەبێت.

بە  شێوەیەكی تەندروست * 
جۆرێك  بە  دانیشە، 
پشتت ڕاست 

بێت و لەسەر كورسییەكەت رێك بێت و سەرت 
بە شێوەیەكی ستوونی لەسەر شانت بێت، ئەمە 

تەندروستی پشت و گەردەنت دەپارێزێت.
* لە نێوان پشووی دوو گێمی یارییەكاندا، هەوڵ 
پێ  بە  لەوانەش  بكەیت،  وەرزشیك  سووكە  بدە 
چالاك  خوێنت  س��ووڕی  ئەمە  چونكە  ڕۆیشتن، 
ئەنجامدانی  كە  مەكە  بیر  لە  ئ��ەوەش  دەك��ات، 
سێ  هەفتەی  لە  جەستەیی  و  وەرزش��ی  چالاكی 
جار و هەر جارەی نیو كاتژمێر بە لای كەمەوە، 

زۆر پێویستە.
* كەمتر ئەو خواردنەوانە بخۆرەوە كە كافیینی 
شەربەتی  بەڵكو  ق��اوە،  و  چای  وەك��و  تێدایە، 
چونكە  بخۆرەوە،  میوە  خۆشاوی  و  سرووشتی 
چالاك  مێشكت  و  دەم��ار  كۆئەندامی  كافیین 
دەكات، ئەمەش وا دەكات ئارەقەی زۆرتر بكەیت 

و نەشتوانیت بخەویت.
شەربەتان  ئەو  هەروەها  ئاو،  زیاتر   *
نییە،  تێدا  شەكریان  كە  بخۆرەوە، 

چونكە ئەمە پارێزگاری 

لە چالاكبوونی گورچیلەكان و كارەكانیان دەكات، 
بە تایبەتی ئەگەر بۆ ماوەیەكی زۆر دادەنیشیت.

بدە  هەوڵ  یارییەكاندا  سەیركردنی  كاتی  لە   *
بە  و  بخۆیت  ج��وان  و  ت��ازە  میوەی  و  س��ەوزە 
بەسەربردن،  كات  بۆ  هەر  نەوەك  گرنگیشەوە، 
هەروەها ئەگەر لەگەڵ كەسانی دیكەدا دانیشتی، 
بۆ رازیكردنی دڵی ئەوان نێرگەلە مەكێشە، و پێت 
گونجاوە،  كۆمەڵایەتی  دیاردەیەكی  كە  وانەبێت 
نێرگەلە،  یەك سەرە  كێشانی  نموونە  بۆ  چونكە 

كاریگەریی خراپی 10 دانە جگەرەی هەیە.
* سووربە لەسەر ئەوەی كە لە تەك منداڵان و 
ئەو ژنانەی كە دووگیانن جگەرە نەكێشێت، چونكە 

جگەرە زیانی زۆر بەوان و خۆشت دەگەیەنیت.
سەیركردنی  و  خاڵانە  ئ��ەو  پەیڕەوكردنی  بە 
شێوەیەكی  بە  پێ  تۆپی  مۆندیالی  یارییەكانی 

لە س����روش����ت����ی و  خ����ۆدوورگ����رت����ن 
و  هەڵچوون، ئەوا خۆت و توڕەبوون 

كێشە  لە  خانەوادەكەت 
و گرفت و گرفتی خێزانی 

بەدوور دەگریت.

یارییەكانی مۆندیال گرفتی خێزانی 
دروست دەكات

تەندروستی

كچێكی كینیایی لە چاوەڕوانی خەتەنەدا                                                                               فۆتۆ: ئیرك لافۆرگۆ

هەولێر

ئەو ژنەی تووشی نەخۆشی كلامیدیا دەبێت، هاوسەرەكەشی تووشدەكات، چونكە بەهۆی سێكسەوە ئەو نەخۆشییە دەگوازرێتەوە. 
هەروەها لەكاتی میزكردندا ژن هەست بەكزانەوە دەكات و لینجاوێك لە زێوە دێتە دەرەوە.

نەخۆشی كلامیدیا چییە؟ 
كرداری  بەهۆی  نەخۆشییانەی  لەو  یەكێكە   

سێكسی دەگوازرێتەوە و زۆر بڵاوە. 

هۆكار
ئەو  هۆكاری  تەندروستی،  ب��واری  پسپۆڕانی 
كە  بچووك  بەكتریایەكی  بوونی  بۆ  نەخۆشییە 
 ،Chlamydia traChomatiSپێیدەگوترێت
كە  گەنجان  دەدەن��ە  هۆشداری  دەگەڕێننەوە. 
تووشی  زیاتر  چونكە  ترسناكە،  نەخۆشییەكی 
20تا  لەنێوان  تەمەنیان  كە  دەبێت  ژنانە  ئەو 
هەوكردنی  بەرپرسی  بەیەكەمین  ساڵیدایەو   30
جۆگەكان دادەنرێت و هۆكارێكیشە بۆ نەزۆكی. 

نیشانەكانی
لەسەرەتای تووشبووندا، هیچ نیشانەیەك هەستی 
نەخۆشییە  ئەو  بوونی  بەڵگەی  كە  پێناكرێت 
بێت، بەڵام ئەو ژنەی كە تووشی كلامیدیا دێت، 
بەهۆی  چونكە  تووشدەكات،  هاوسەرەكەشی 
لەكاتی  دەگوازرێتەوە.  نەخۆشییەكە  سێكسەوە 
میزكردندا ژن هەست بەكزانەوە دەكات، لینجاوێك 
لە زێوە دێتە دەرەوە )ئەو لینجاوە لە پیاواندا لە 

كەناڵی میزكردنەوە دێتە دەرەوە(. 

بەهۆی پیسییەوە تووشبووم 
دەكەن  بەوە  ئاماژە  پزیشكان،  ئ��ەوەی  لەگەڵ 
دەبێت،  نەخۆشییە  ئەو  دووچاری  زیاتر  ژن  كە 
دێن.  تووش  كچانیش  حاڵەتدا،  لەهەندێ  بەڵام 
نیشتەجێ  27ساڵەو  كچێكی  حوسێن،  ئ��ارەزوو 
تووشی  ئامادەییە.  مامۆستای  هەولێرەو  شاری 
بەشەرمەوە  هاتووە،  زێ  كۆئەندامی  نەخۆشی 
باس لەنەخۆشییەكەی دەكات كە خورانی لەگەڵ 
نییەو لینجاوی سپی هەیە، لەكاتی میزكردنیشدا 
ئازاری نییە. پزیشك پێیگوتووە كەلە لەتەوالێتی 
تووشی  پیسییەوە  بەهۆی  دانیشتووەو  پیس 
28ساڵ،  عەلی،  شەهلا  ه��ات��ووە.  ه��ەوك��ردن، 
خاوەنی  دارەت����وو،  كۆمەڵگای  دانیشتووی 
4منداڵە. شەهلا، ناوی نەخۆشییەكەی نەدەزانی 
سێكسكردندا،  و  میزكردن  لەكاتی  دەیگووت،  و 
دێتە  لەدامەنم،  سپی  هەیە))ئاوێكی  ئ��ازاری 

خوارو بێزاری كردووم((. 
شەدە تەیب، 32ساڵ، فەرمانبەر، بەرەگەز عەرەبە، 
تووشی  هەولێرە.  نیشتەجێی  2منداڵەو  دایكی 
پیاوەكەشی  هەروەها  بووە.  كلامیدیا،  نەخۆشی 
بۆ رێگری لەتووشبوون بەو نەخۆشییە، سەردانی 
پزیشك دەكات. شەدە، ئێستا لە قۆناغی دەرمان، 

وەرگرتندایە و دەڵێ))لەكاتی میزدكردندا، ئازارم 
هەیە، بەڵام خورانی لەگەڵدا نییە((. 

دەستنیشان كردن
* بەهۆی لێنۆڕین و پشكنینی مایكرۆسكۆپ، بۆ 
شلەكانی ناوچەی زێ و ملی منداڵدان و میزەڕۆ.

* گەڕان بەدوای دژەتەنەكان لەخوێندا، ئەو تەنانە 
لەشدروستیان دەكات، تا بەو هۆیەوە لەهێرشی 
بوونیان  چونكە  بپارێزێت،  خۆی  میكرۆبەكان 
لەخوێندا ئاماژەیە بۆ بوونی نەخۆشییەكە. ئەگەر 
لەكاتی خۆیدا ئەو نەخۆشیە چارەسەر نەكرێت، 

ئەوا دەبێتە هۆی نەزۆكی.
 

چارەسەر 
پشكنین  ه��اوس��ەرەك��ەی  و  نەخۆش  پێویستە 
تووشبوان  ك��ە  زان���را  ئ��ەگ��ەر  ب���دەن،  ئەنجام 
بەهۆی  دەبێ  ئەوا  نەخۆشییەن،  ئەو  هەڵگری 
بەكتریا،  بە  تایبەت   antibiotiCS دژەزیندە 
ماوەی  بۆ  چارەسەرەكەش  و  بكرێت  چارەسەر 
و  ژن  پێویستە  دەبێت.  ب��ەردەوام  هەفتە  سێ 
هاوسەرەكەی هەمان چارەسەر وەربگرن، لەماوەی 
چارەسەریەكەشدا خۆیان لە پەیوەندی سێكسی 

بەدوور بگرن.

كلامیدیا
 ئەو 

نەخۆشییەی 
بۆ ژن 

مەترسیدارە

بەشی یەكەم 

دەبێت،  دووگیان  یەكەمجار  ژن  كاتێ 
و  خۆشی  و  بەترس  تایبەت  هەستی 
گۆڕانێكی  و  دروستدەبێت  لەلا  ئارامی 
لەماوەی  گەورە بەسەر جەستەیدا دێت. 
ژنەوە  لەهێلكەدانی  هێلكەیەك  مانگێكدا 
دادەبەزێت كە جۆرەكەیx �ەو ئامادەیی 
لەگەڵ  ئەگەر  مێ،  یان  نێر  ببێتە  هەیە 
سپێرمی x یەكبگرێت، ئەوا دەبێتە مێ، 
بگرێت،  یەك   y سپێرمی  لەگەڵ  ئەگەر 
ئەوا رەگەزی نێر دروستدەبێت. پێویستە 
سێ  سكپڕی  م��اوەی  كە  بزانن  ژن��ان، 

قۆناغە:
 یەكەم: 1-3 مانگی تەمەنی سكپڕییە.
دووەم: 4تا 6 مانگ تەمەنی سكپڕییە.

كۆتایی  مانگی  سێ  واتە   9-7 سێیەم: 
قۆناغەكانی سكپڕییە.

سپێرمی  هێلكەو  بەرهەمهێنانی  ب��ۆ 
پیاو،  و  ژن  پێویستە  ت��ەن��دروس��ت، 
بخۆن.  تەندروست  و  ب��اش  خ��واردن��ی 
نیشانە  هەندێك  دووگیانیدا،  لەسەرەتای 
نامۆیە،  پێی  كە  دەردەك��ەوێ��ت  ل��ەژن 
وەك دواكەوتنی خوێنی مانگانە، گریانی 
بەبێهۆ، دڵەڕاوكێ، توورەیی، خەواڵوویی، 
دڵەكزێ و رشانەوە، تەمبەڵی و خەمۆكی، 
گۆڕانی بۆنی میز، هەستیاربوون. هەروەها 
شێوەی مەمكەكان دەگۆڕێت و ئارەزووی 
لەكاتی  بۆیە  كەمدەبێتەوە،  خ��واردن 
هەستكردن بەو حاڵەتە پێویستە سەردانی 
پزیشكی پسپۆڕ بكرێت، تا شیكاری خوێن 
و میز یان سۆنەری بۆ ئەنجامبدرێت، تا 
لەسكپڕی دڵنیا بكرێتەوە. هەروەها بەرلە 
دووگیانی و لەماوەی دووگیانیشدا، دەبێتە 

بەڕێكی  و  بێت  ئاگاداری خواردن  ژنەكە 
دەبێتە  باش  خواردنی  چونكە  بیخوات، 
بەرهەمهێنانی هێلكەو منداڵی تەندروست. 
ئەو  كە  سەلماندوویانە  لێكۆڵینەوەكان، 
خواردبیت،  بەڕێكی  خ��واردن��ی  ژن��ەی 
لەوانەی كە  ئاسانتر  منداڵبووندا  لەكاتی 

خورادنیان ناڕێكبووە منداڵی بووە. 
 

ئەو خاڵانەی پێویستە رەچاوبكرێن
سینی،  تیشكی  لە  دوورك��ەوت��ن��ەوە   .1
كۆرپەلەو  ناتەواوی  هۆی  دەبێتە  چونكە 

لەبارچوونی.
كەلووپەلی  لەهەڵگرتنی  خۆپاراستن   .2
قورس، چونكە كار لەپشتی ژنی دووگیان 

و كۆرپەكەی دەكات.
رۆیشتنی  یان  زۆر،  3.خۆماندوونەكردنی 
زۆر بەپێ، چونكە لەوكاتەی دایك ماندوو 
ماندوو  نێو سكیشی  كۆرپەكەی  دەبێت، 

دەكات.
4.دووركەوتنەوە لەجگەرەكێشان و ماددەی 
كۆرپەكەو  بە  زیان  چونكە  بێهۆشكەر، 
دەبێ  تەنانەت  دەگەیەنێت،  دایكەكە 
دایكی دووگیان لەو شوێنە دووربكەوێتە 

كە جگەرەی تێدا دەكێشرێت.
لایەن  لە  دەرم��ان  بەكارنەهێنانی   .5  
بەكۆرپەكە  زی��ان  چونكە  دایكەكەوە، 

دەگەیەنێت.
6. لەبەرنەكردنی جلووبەرگی ئەستوور و 
تەسك، چونكە كاردەكاتە سەر گەشەی 

كۆرپەلە.

و  ئافرەتان  نەخۆشییەكانی  •پسپۆڕی 
منداڵبوون و نەزۆكی. 

چةند رطنماییةك بؤ ژنی دووگیان 

د. جوان سوعاد موراد

هەولێر

منداڵدان چییە؟ 
كێشەكەی  بچووكە،  ماسوولكەیی  پێكهاتوویەكی 
گشتی  بەشێوەیەكی  دەب��ێ��ت.  گ���رام  پەنجا 
دەروونییەوە  ل���ەڕووی  منداڵدان،  دەرهێنانی 
زووتر  ب��ەوەی  دەبێت،  ژن  لەسەر  كاریگەری 
بەڵام  بكات،  پیربوون  و  بەبێهیوایی  هەست 
و  هەستدارێتی  ئارەزووەكان،  لەسەر  كاریگەری 
چێژی سێكسی نابێت. چونكە تایبەتمەندییەكانی 
گشتی  بەشێوەیەكی  جیاوازە.  بەتەواوی  مێیەتی 
ژن، لەتەمەنی چواردە ساڵی تا45ساڵی، توانای 
منداڵبوونی هەیە. هەموو سەرەتای مانگێك دە تا 
پانزە هێلكە كێبڕكێی یەك هێلكە دەكەن و هێلكە 
دەبێت.  منداڵبونیان  توانای  دەبێت،  دروس��ت 
و  نامێنێت  هێلكەیە  ئەو  ساڵیدا   45 لەتەمەنی 
هۆرمۆنی  هۆیەوە  بەو  لەكاردەكەوێت،  هێلكەدان 
هێلكەدان لەكاركردن دەوەستێت و هۆرمۆناتی تر 

زیاتر دەبێت. 

 كاریگەری لەسەر سێكس
دەرهێنانی  ك��ە  ج��ەخ��ت��دەك��ەن��ەوە  پ��س��پ��ۆڕان، 
منداڵدان، لەبەردەم سێكسكردن، رێگرنییە، بەڵام 
وشك  ژن  زێی  چونكە  پێدەكات،  هەستی  پیاو 
بەئازار  جووتبوون  رەنگە  لەوحاڵەتەشدا  دەبێت، 
بیركردنەوەی  و  دەروونی  باری  بە  ئەوەش  بێت. 

ژنەكەوە بەندە.

سوودەكانی 
ژن،  لەجەستەی  گرنگی  رۆڵی  سوودو  منداڵدان، 
لینجاو  دروستكردن،  منداڵ  لەرۆڵی  جگە  هەیە. 
رژێنێكی  چەند  منداڵدان،  ملی  دەكات.  دروست 
تالەكاتی  دروستدەكات،  دەردراوێك  چەند  هەیەو 
بەنەمانی  نەبێت.  ئازاری  ئافرەتەكە  جووتبوون 
ژن،  و  دەبێت  وشكبوون  تووشی  زێ  منداڵدان، 
تووشی ئازاردان دەكات. ئەو ژنانەی كە لەتەمەنی 
30 ساڵی، زووتر منداڵدانیان دەردەهێنریت، تووشی 
بەدیاردەكەوێت،  نیشانەكانی  دەبێت.  بێهیوایی 
هێلكەدانیش  دەره��ات،  منداڵدان  كاتێ  چونكە 

دەپووكێتەوەو زوو لەكاردەكەوێت.

حاڵەتەكانی دەرهێنان 
كە  پێویستە  حاڵەتە  لەو  منداڵدان  دەرهێنانی   
دەبێت،  كوشندە  نەخۆشییەكی  تووشی  ژنەكە 
منداڵبووندا  لەكاتی  گەنجەو  ژنەكە  كە  لەوكاتەی 
وێڵاشی،  یان  دەتەقێت،  منداڵدانی  بەنەزانی 
لێینابێتەوە،  نووساوەو  منداڵدانییەوە  بەدیواری 
دەبێ  و  ناوەستێت  خوێنبەربوونی  لەوحاڵەتدا، 
منداڵدانەكە فڕێبدرێت، چونكە زۆرجار منداڵدانەكە 
منداڵی  دای��ك،  هەندێجار  دەبێت.  پارچەپارچە 
لەبارچووە، لەنێو منداڵدانیدا بۆگەن بووەو ژنەكە 
خوێنبەربوونی  تووشی  بەوهۆیەوە  نەیزانیووە، 

ناوەكی دەبێت، پێویستە منداڵدانەكەی فڕێبدرێت. 
هەندێ ژن، دوای تەمەنی 45 ساڵی، تووشی گرێی 
منداڵدان دێت، یان دیواری منداڵدان، یان گرێی 
ئەستوور  منداڵدانی  دیواری  دەبێت.  هێلكەدان، 
دەبێت و خوێنبەربوون و تووشبوون بەشێرپەنجەی 
بەوە  ئەوحاڵەتە  دەكەوێتەوە.  لێ  منداڵدانی 
ئاشكرا دەبێ كە ژنەكە دوای تەمەنی 45 ساڵی، 
دوای  زۆرج��ار  دەوەستێت،  مانگانەی  س��ووڕی 
خوێن،  مانگانەی  س��ووڕی  لەوەستانی  5س��اڵ 
جاریكیتر ئەو سووڕە دەبینێتەوە. لەوحاڵەتانەدا 
تا  پسپۆڕبكرێت،  پزیشكی  سەردانی  پێویستە 
و  بكات  بۆ  منداڵدانی  و  منداڵدان  ملی  پیتاندنی 
پشكنین  بۆ  پیتاندنەكە  نموونەی  ئەوە  دوای 
ئەنجامەكە  بەگوێرەی  پاشان  ئامادەبكرێت. 
پێویستی  منداڵدانەكە  كە  دەستنیشاندەكرێت 
چیمەن  د.  بهێڵدرێتەوە.  یان  بەدەرهێنانە، 
خدر دەڵێ، دەرهێنانی منداڵدان بۆ ئەو ژنانە 
پێویستە كەلە دیواری منداڵدانیان گرێ هەیە، 
تووشی  كە  ئەوانەی  یان  ساڵی   45 ل��ەدوای 
و  منداڵدان  ملی  و  منداڵدان  شێرپەنجەی 
پێویستیان  ئەوانە  هاتوون،  منداڵدان  دیواری 
قۆناغێك  بەچەند  ئەوەش  هەیە.  بەدەرهێنان 
دەكرێت ئەگەر لەو قۆناغانە تێپەڕبوو و نەتوانرا 
كیمیایی  ب��ەدەرزی  پێویستی  دەربهێنرێت، 
هەیە. لەهەر حاڵەتێكدا، پێویستە لەبڕیاردانی 

لەكام حاڵەتدا پێویستە منداڵدان 
دەربهێنرێت؟

دەرهێنانی منداڵدان لەحاڵەتی تووشبوونی ژن بەنەخۆشی كوشندە، یان خوێنبەربوونی زۆر، ئەنجامدەدرێت، بەڵام ئەگەر 
لەتەمەنی گەنجیدا ئەو دەرهێنانە ئەنجامبدرێت، ئەوا كاریگەری دەروونی بەسەر ژنەكەوە دەبێت. هەروەها دەرهێنانی 

منداڵدان، وادەكات لەكاتی پرۆسەی سێكسدا ژنەكە ئازار بچێژێت.
شیلان یاسین

تەنیا  پەلەنەكرێت،  منداڵداندا،  دەرهێنانی 
لەوحاڵەتانەدا نەبێت:

یان  جۆگەكان  ی��ان  م��ن��داڵ��دان،  شێرپەنجەی 
هێلكەدانەكان.

+ خوێنبەربوونی زۆر.
ببێتە  كە  لەمنداڵدان  ریشاڵی  وەرەمی  بوونی   +
هۆی خوینبەربوونی زۆر، یان ببیتە هۆی رێگری 

ئەندامێكی نزیك لەمنداڵدان، وەك میزڵدان.
+ داكەوتنی منداڵدان و كەوتنی بۆ نێو زێ، بەهۆی 

خاوبوونەوەیەكی زۆری ماسوولكەكانی خوارەوە.
نازەنین محەممەد، 50ساڵ، دایكی شەش منداڵەو 
نیشتمانی  گەڕەكی  دانیشتووی  ماڵەوەیەوە،  ژنی 
منداڵدانی  دووس��اڵ��ە  م��اوەی  هەولێرە.  ش��اری 
كەتووشی  نەخۆشییەك  بەهۆی  دەره��ێ��ن��اوە، 
ئازارم  دەڵێ))پێشتر  ئەو  هاتووە،  منداڵدانی 
دەرهێناوە  منداڵدانم  لەوكاتەی  بەڵام  زۆرب��وو، 
ئازارم نەماوە((. خاتوون عەلی 59ساڵ، خەڵكی 
رەواندزە لەگەڕەكی رووناكی هەولێر، دادەنیشێت 
وەستاوە،  مانگانەی  سووڕی  15ساڵە  ماوەی  و 
دكتۆر  هاتووە.  منداڵدان  ئازاری  تووشی  ئێستا 
پێیگوتووە كە دەبێ منداڵدانی فڕێبدات، چونكە 
خۆی  لەشوێنی  بووە،  زۆر  هەوكردنێكی  تووشی 
ساڵ،   39 مەهدی،  هەدیە  خ��وارەوە.  هاتووەتە 
نیوێكە  و  س��اڵ  م��اوەی  مامۆستایە،  پیشەی 
منداڵدانی فڕێداوە، خاوەنی 4 منداڵە،))منداڵدانم 
باشە،  حاڵم  ئێستا  دەرمهێنا،  بۆیە  نەخۆشبوو، 
تەنیا بەوە نیگەرانم كە ناتوانم منداڵیتر دروست 

بكەم((. 

مەترسییەكان
پسپۆڕانی نەخۆشییەكانی ژنان، بەهیچ جۆرێك 
تەنیا  ن���ادەن،  منداڵدان  دەرهێنانی  هەوڵی 
هەروەها  نەبێت،  پێویستییەكاندا  زۆر  لەحاڵەتە 
منداڵدان.  دەرهێنانی  بۆ  ن��ادەن،  ژن��ان  هانی 
بەدەرهێنانی  دكتۆر  هەیە  حاڵەت  ه��اوك��ات 
منداڵدان  پارچەبوونی  وەك،  ناچارە  منداڵدان، 
منداڵدان و  یان هەوكردنی  منداڵبووندا،  لەكاتی 
بۆگەنبوونی كە تووشی هەوكردنی خوێنبەربوون 
لەو  بۆیە  نەخۆش،  مردنی  دەبێتە هۆی  و  دێت 
حاڵەتانەدا، ژیانی دایك، گرنگترەو ناچار دەبن 

منداڵدان، فرێبدەن. 

كاریگەرییەكانی دەرهێنان
*بوونی ئازار.

* ئەگەر ژنەكە هێلكەدانیشی، لەگەڵ منداڵدان 
بەزوویی تووشی گەرمداهاتنی لەش  دەرهێندرا، 

دەبێت.
* تووشبوون بەخەمۆكی و دڵتەنگی، هەوكردنی 
نەرم دەبێت  ئازار، هەروەها ئێسكی  میزڵدان و 
ئەگەری  ئیستڕۆجین  ماددەی  نەمانی  بەهۆی  و 

شكانی ئێسك ئاسان دەبێت.
* پڕۆسەی سێكسی بەئازار دەبێت، بەڵام ئەگەر 
پرۆسەكە  ئەوكات  دەرنەهاتبوو  منداڵدان  ملی 
ئازاری نابێت. دەرهێنانی منداڵدانیش دووجۆری 
هەیە، دەرهێنانی تەواو و نیمچە دەرهێنان، واتا 
ملی  بەبێ  دەربهێنرێت  منداڵدان،  تەنیا  ئەگەر 
سێكسكردندا  لەكاتی  ژنەكە  ئەوكاتە  منداڵدان، 

ئازاری نابێت.

شێوەكانی دەرهێنان
منداڵدان  بەتەنیا  سنووردار:  دەرهێنانی  یەكەم، 

دەردەهێنرێت و ملی منداڵدان دەهێڵدرێتەوە.
منداڵدان،  تێكڕای  ت��ەواو:  دەرهێنانی  دووه��ەم، 

لەگەڵ ملەكەی دەردەهێنرێت. 
وێڕای  ف���راوان:  تێكڕایی  دەرهێنانی  سێهەم، 
دەرهێنانی منداڵدان، هەردوو جۆگەلەی فالوب و 
هیلكەدانەكان و بەشی سەرەوەی زێ لادەبردرێت، 
كە  دەكرێت  كاتێك  نەشتەرگەرییە  جۆرە  ئەم 
سەندبێت.  پ���ەرەی  م��ن��داڵ��دان،  شێرپەنجەی 
دەتوانرێت  منداڵدان  دەرهێنانی  نەشتەرگەری 
لەرێگەی جۆگەی زێیەوە ئەنجامدەدرێت، بێئەوەی 
سك بكرێتەوە، یاخود بەرێگەی كردنەوەی درزێك 

لەسكەوە دەكرێت.

دەرئەنجامەكان
كەوتنە  وەستاندنی  و  منداڵدان  1.دەرهێنانی 
كەوتنە  چونكە  رادەگرێت،  بەتەواوی  سەرخوێن 
لەناوپۆشی  رزگ��ارب��وون  بریتییەلە  سەرخوێن 
دووبارە  سەرلەنوێ  مانگێك  هەموو  كە  منداڵدان 

دەبێتەوە.
2.نەمانی دەرفەتی سكپڕبوون، چونكە هێلكۆكەی 
لەوێدا  و  دەچێنرێت  منداڵدان  لەدیواری  پیتراو 

گەشە دەكات و كۆرپەلە دروست دەكات. 
3.كاریگەرییەكی بەهێزی لەسەر ئەو ژنانە هەیە 
حاڵەتەكاندا  لەزۆربەی  گەنجیدان.  لەتەمەنی  كە 
نائومیدی،  تەمەنی  گەیشتە  ژن  ئ��ەوەی  دوای 
بۆ  منداڵدانی  ئینجا  بەسەرەوە  ساڵی  پەنجا  لە 

دەردەهێنرێت

پزیشكی وارڤین 

ووە كە خواردنی 
ی دەریخست

ی ئەمریك
ینەوەیەك

توێژ

هۆی  دەبێتە 
اڕێژراو، 

بەرنامەد
شێوەیەكی 

بە سیر 

رپەنجە، 
شێ لەنەخۆشی   

م��رۆڤ ەوت��ن��ەوەی 
دوورك��

لەناودەبات.
ێرپەنجە 

 خانەكانی ش
چونكە

ئەمساڵ  كە  ئەمریكی 
ینەوەیەكی 

توێژ بەپێی 

ەناو بردنی 
ەبێتە هۆی ل

ی سیر د
ە خواردن

ەنجامدراو
ئ

خانەكانی 
ان���راوە، 

ز وەك  رپەنجە. 
شێ خانەكانی 

دەكەن، 
شێوەیەكی زۆر خێرا تەشەنە 

پەنجە بە
شێر

ر جۆرە 
ووە كە سی

 دەركەوت
نەوەیەدا

ەم توێژی
بەڵام ل

ێرپەنجە 
ش خانەی  دەردەدات، 

كیمیاوی  رژێنێكی 

دەك��ات.  ن 
لاوازی���ا و  دەك���ات  ی 

نەخۆش ی 
ت��ووش��

 كە هەرسكردنی 
كە دەریخستووە

وێژینەوە
ەروەها ت

ه

كیمیاوی،  كارلێكی  دەبێتە 
ئ��ەوەی  ی 

بەهۆ یر 
س

كە  سكردن 
هەر بۆ  ەیە 

ه بەكاتێك  ی 
پێویست ەوا 

ئ

ئەو  لەبەشێكیتری  ە. 
نیی ەمتر 

ك خولەك   15 لە 

دەبێتە 
سیر،  خواردنی  كە  هاتووە 

ەوەیەدا 
توێژین

دنەكان، 
هەوكر و  فتریات  ربوونەوەی 

بەرەنگا  
هۆی

مرۆڤ  تەندروستی  بۆ  زۆری  سوودێكی 
ئ��ەوەش 

ئامۆژگاری 
ەمریكا، 

ئ پزیشكانی  ستا 
ئێ بۆیە   

هەیە.

بۆ  تەدا 
هەف یەك  لەماوەی  ە 

ك دەكات  ان 
نەخۆشەك

ن، تا تووشی نەخۆشییەكانی 
سیر بخۆ

ەند جارێك 
چ

ە نەبن. 
ت و گەد

هەوكردنی پێس

فستق،  خواردنی  كە  دەریخستووە  توێژینەوەیەك 
نەخۆشی  رێ��ژەی  كەمكردنەوەی  هۆی  دەبێتە 
كە  كەسانەی  ئ��ەو  بۆ  ه��ەروەه��ا  شەكرە، 
رێژەی ئاسنیان لەلەشدا كەمەو كەمخوێنن، 

سوودی زۆری هەیە.
كەنەدی،  تۆرنتۆی  زان��ك��ۆی  زان��ای��ان��ی 
فستق  خ��واردن��ی  سوودەكانی  ل��ەب��ارەی 
ن  كیا یە ە و ڵینە لێكۆ
كە  ئەنجامداوەو 
ب�����ەپ�����ێ�����ی 

كە  ە و ڵینە لێكۆ
هۆی  دەبێتە  فستق  خ��واردن��ی 
ئەو  شەكرە.  نەخۆشی  كەمبوونەوەی 
زانیوە،  بەپێویستی  توێژینەوەیە 
وڵاتێكی وەك هیندستان كە زیاتر لە 
40 ملیۆن تووشبووی شەكرەی هەیە، 
وەربگرێت.  فستق  لەخواردنی  سوود 
بەپێی پێشبینی هەندێ لە پزیشكانی 
رێژەی   2025 ساڵی  تا  هیندستان 

نەخۆشانی شەكرە بۆ 80 ملیۆن كەس، بەرز دەبێتەوە.
فستقەوە  خواردنی  گرنگی  لەبارەی  شارەزایانی خۆراك، 
گیایی،  لەپڕۆتینی  باش  رێژەیەكی  فستق  كە  دەڵێن، 
و  كالسیۆم  وەك  كانزایی  و  نیشاستەیی  م���اددەی 
پۆتاسیۆمی تێدایە، كە ئەمەش دەتوانێت رێژەیەكی باش 
هەروەها  بكات.  دابین  مرۆڤ  لەشی  لەپێویستییەكانی 
و  دەروون  و  مێشك  هێوركردنەوەی  بۆ  فستق  خواردنی 

دڵی مرۆڤ، یارمەتیدەرێكی باشە. 
لەلایەكی دیكەوە، فستق گەدە بەهێزتر دەكات، بۆیە بۆ 
كردنەوەی بۆرییەكانی سپڵ دەرمانێكی سروشتییە. هەندێ 
لە زایانی بواری خۆراك لەوبڕوایەدان، كە بەپێی ئەو 
رێژە زۆرەی پڕۆتین كە لە فستقدا هەیە، دەتوانرێت 
لەریزی گۆشت و دانەوێڵە دابنرێت. رێژەی ئاسن 
و كالسیۆمی نێو فستق، بۆ بەهێزكردنی ئێسك، ددان و 
پووك و تەنانەت بۆ چارەسەری هەندێ لەو نەخۆشانەی 
خوێنن،  كەم  لەشیاندا  لە  ئاسن،  رێژەی  كەمی  بەهۆی 

یارمەتیدەرێكی باشە.
فستقێك  دان��ە  چەند  خ��واردن��ی  دەڵین  زانایانە  ئ��ەم 
بەڵام  مرۆڤ.  مێشكی  بەهێزبوونی  هۆی  دەبێتە  رۆژانە، 
تایبەتمەندییەكی فستق ئەوەیە كە مرۆڤ قەڵەو دەكات، 
زۆر  فستقی  دەبێت  قەڵەون،  كە  كەسانەی  ئەو  بۆیە 

نەخۆن. 
ئا: عەباس نەجمەدین

و دەبات
ە لەنا

ێرپەنج
سیر ش

خواردنی         شةكرة ناهطضطت

پ: ئارەقەكردنی زۆر بۆچی دەگەڕێتەوە؟
د.عومەر  هەناو  نەخۆشییەكانی  پسپۆڕی 
سورچی: بەهۆی بەرزبوونەوەی پلەی گەرمی 
لەش و تالێهاتن، بەرزی پلەی گەرمی ئەو 
هەروەها  دادەنیشێت،  لێی  كە  شوینەی 
مرۆڤ  ساممە،  دەرەق���ی  غ��ودەی  بوونی 
ناڕێكی  هەروەها  دەكاتەوە.  زۆر  ئارەقێكی 
باری دەروونی، هۆكارێكیترە، بەڵام زۆربەی 
كاتەكان بەهۆی بەرزی پلەی گەرمی ژینگە، 

یان لەش، ئارەقەی زۆر دەردەدرێت.

بۆچی  هێلكەدان،  تەمبەڵی  هۆكاری  پ: 
دەگەڕێتەوە؟ 

و  ئ��اف��رەت��ان  نەخۆشییەكانی  پسپۆڕی 
سوعاد:  ج��وان  د.  نەزۆكی  و  منداڵبوون 
و  زۆر  كێشی  بۆماوەییە،  هۆكار  زۆرترین 
بەڵام ژن هەیە خۆی  قەڵەوی رۆڵی هەیە، 

زۆربەی  لاوازە،  هێلكەدانی  لەبنەڕەتەوە 
ئەوانەش لەرێگەی منداڵی شوشە)) الاگفال 

الانابیب))منداڵیان دەبێت. 

زۆر  داراییمان،  باری  خێزانێكین  ئێمە  پ: 
هەیە.  خۆمانمان  كاری  هەموومان  باشەو 
ئەمساڵ  ساوایانە،  لەباخچەی  منداڵێكم 
رووداوی  ت��ووش��ی  گەشتێك  ل��ەرێ��گ��ەی 
منداڵەم  ئەو  لەوكاتەوە  بووین،  ئۆتۆمبیل 
و  دەل��ەرزێ��ت  زۆرب���ووە،  ترسێكی  تووشی 
تووشی راڕایی بووە، ئەگەر بایەك هەڵكات، 
خ��ۆی ران��اگ��رێ��ت و ه���اوار دەك���ات خۆی 
بەهۆی  وادەزانێت  بەتانییەوە،  ژێر  دەخاتە 
رووداوبووە،  تووشی  ئۆتۆمبیلەكەمان  با، 
پێویستمان بەرێنمایی ئێوەیە، چی بكەین؟

د.توانا عەبدولڕەحمان، پسپۆڕی نەخۆشییە 
دەروونییەكان:

ئاساییەو  زۆر  تارادەیەكی  كاردانەوەیە  ئەم 
پێویست بە راڕایی ناكات، چونكە ئەو ترسە 
دروستبوونی  ئەگەری  رووداوە  ئەو  دوای 
لەوانەیە  هەیە،  منداڵەكەتاندا  لەتەمەنی 
دەبێ  بەڵام  بێتەوە،  چاك  ماوەیەك  دوای 
دایك و باوك، یارمەتی بدەن و ئەو ترسە 
هەنگاو  ك��ە  ب���ەوەی  بشكێنن،  ل��ەدڵ��ی��دا 
بەهەنگاو رووبەڕووی جێ وشوێن و چۆنێتی 
دەتوانن  نموونە  بۆ  بكەنەوە.  رووداوەك��ەی 
بەهەمان ئۆتۆمبیل منداڵەكە ببەنەوە جێی 
رووداوەكە  كە  پێبدەن  زانیاری  رووداوەكەو 
چۆن روویداو هۆكارەكانی بۆ روونبكەنەوەو 
زیاتریش  دڵنیابوونی  بۆ  بكەنەوە.  هێوری 
دەروونی  پزیشكێكی  سەردانی  دەتوانن 
بكەن، تا لەچۆنیەتی رەوینەوەی ئەو ترسە 

ئامۆژگاریتان بكات.

خوێنەرانی بەڕێز بۆ زانیاری زیاتر دەتوانن پەیوەندی بەم ناونیشانەی خوارەوە بكەن:
ناونیشانی گۆڤار: هەولێر- شاری خەونەكان

تەلەفۆن: 0662647813 
 Shelan_yaSen@yahoo.Com :ئیمێل

پزیشكی وارڤین 
خوێنەری بەڕێز، بۆ وەڵامدانەوەی هەرپرسیارێكی تەندروستی لەسەرجەم بوارەكاندا، دەتوانیت پرسیاری تایبەت بۆ فایلی تەندروستی بنێریت. 

لەلایەن كۆمەڵێك پزیشكی پسپۆڕەوە وەڵامی شیاوت دەست دەكەوێت.

هەویر 
بەگۆشتی 

توركی
ریستۆرانتی سوڵتان

)وەستا ئەحمەد سەعید(

ئامادەكردنی:

پێداویستییەكان
250گم هەویر.
100گم قیمە.

بیبەری رەش.
خەیار+تەماتە+بیبەر

پاشان  دەشێلدرێت،  جوان  هەویرەكە  سەرەتا 
دواتر  پاندەكرێتەوە،  ماسی  لەشی  لەشێوەی 
قیمەو بیبەرە رەشەكەی بەسەردا دەكرێت، پاشان 
دەخرێتە نێو فڕنەوە، بۆماوەی دە خولەك لەنێو 
فڕنەكەدا دەمێنێتەوە، دوای ئەوە دەردەهێنرێت و 
دەخرێتە سەر بەلەمێكی گەورەو خەیارو تەماتەو 
دادەنرێت.  لەچواردەوریدا  لەتكراوی  بە  بیبەر 

                   ناو:                                                   گرنگترین ماددە:                               گرنگترین سوود:بەمجۆرە خواردنی یەك كەس ئامادە دەبێت.

سەرچاوە:
.Kurdish heritage – SMD; 2006 -1

www.academiainternational.com -2
سیراجەددین مەحمود

ناساندنی100 جۆر خواردنی بەسوود
بەڕێزان و خولیایانی گیا دەرمانی، باری بژێویتان 
هەر جۆرێك بێت، گران نییە گەر هەندێك گۆڕانكاری 
ئەنجام  خواردەمەنییەكانتاندا  لەسیستەمی  سادە 
بدەن، كە بۆ باشتركردنی باری تەندروستی خۆتان 
باشە. رەنگە ئێوە زیاتر مەیلتان بەلای خواردنە 
هەبێت   )Can Food( ئامادەكراوەكانەوە 
بەڵام  بێت،  خێراتر  و  باشتر  پێی  ئەوانەتان  و 
لەلایەن  بەكاربردنیان  و  هەرسكردن  بزانن  چاك 
پارێزەر  م��اددەی  چونكە  نییە.  ئاسان  لەشەوە 
)advoCate MatterS(.ی ناو قوتووەكان، 
زۆر  كە  زیانبەخشن  و  ئاڵۆز  كیمیایی  ئاوێتەی 

دروست  سەرەكی  هۆكاری  خواردنیان 
جۆربەجۆرەكانە  شێرپەنجە  بوونی 
ئێمە   .)variouS CanCerS(
شتێك  چ  كە  راهاتووین  وا  هەمیشە 
بەتام و خۆشە ئەوەیان باشە! جا ئەگەر 
پڕیش بێ لە سێ ژەهرە سپی یەكە.)مە 
تا  بەستم خوێ و شەكر و چەورییە(. 
لەشساغیمان  نرخی  نەكەوین  نەخۆش 

ئەمە  باشترە،  چارەسەر  لە  نازانین. خۆپاراستن 
ئامۆژگاری پزیشكانی بەویژدانە. خوێنەری بەڕێز 
ئەو كۆمەڵە خواردنەی بۆمان ئامادەكردوون 100 

دانە لەو خواردنانەیە 
رۆژانە  ئێمە  ك��ەوا 
دەی��ان��ب��ی��ن��ی��ن و 
بەڵام  دەیانخۆین، 
چییان  ن��ازان��ی��ن 
بۆچی  ت��ێ��دای��ەو 
ب���اش���ن؟ دەك���رێ 
دەرم������ان  وەك 
بەكاربهێنرێن یا نە؟ بەهیواین لەگەڵ هەر ژمارەیەكی 

وارڤیندا لەم خشتەیە سوود وەربگرن.

100
 Cor mîwey

be sud

بەرەو جەستەیەكی تەندروست 

                   ناو:                                                   گرنگترین ماددە:                               گرنگترین سوود:

كالیسیۆم   ،-  Complex B ڤیتامین: 
 ،+K پ��ۆت��اس��ی��ۆم   ،S فسفۆر   ،++Ca
 foliC( ترشی فۆلیك ،mg مەگنیسیوم

.)aCid

ە،   digeStion ه��ەرس  ك���رداری  ئاسانكاری 
چاكبوونەوەی برینی گەدە peptiC UlCer خێرا 
)CholeSterol( دەكات، دابەزێنەری چەوری خوێن
ناتەواویەكانی  بۆ  ئاوەكەی  ە، زۆرجار پاش كوڵاندن 

گورچیلە renal diSorderS بەكاردهێنرێت.

 ،fe ئاسن   ،S فسفۆر   ،++Ca كالیسیۆم 
. mg مەگنیسیوم ،+K پۆتاسیۆم

رووەك��خ��ۆرەك��ان،  ب��ۆ  نموونەییە  خۆراكێكی 
سەرچاوەیەكی سەرەكی كانزا پێویستەكانی لەشی 
CvS س��ووڕان  كۆئەندامی  چالاككاری  مرۆڤە، 
 anti ب��وون  دژەژەه����راوی  CnSە،  دەم��ار  و 

poiSoning ە.

 ،S فسفۆر   ،++Ca كالیسیۆم   ،C:ڤیتامین
مەگنیسیۆم mg، پۆتاسیۆم K+، بیتاكارۆتین 

.

 paraSiteS مشەخۆر  و  میكرۆب  بەهێزی  بكوژێكی 
ەكانە لەناو رێرەوی هەرس git دا لەبەر بوونی ئەنزیمی 
promelyne، هەر بۆیە زۆر شێوەی ترشیەتی گەدە 
دەكات لە ئەركدا. بەڵام زۆر خواردنی كاریگەری خراپ 

لەسەر چینی مینای ددان بەجێدەهێڵێ. 

 ،++Ca كالیسیۆم ،C، K، B3 :ڤیتامین
پۆتاسیۆم   ،Mg مەگنیسیۆم   ،S فسفۆر 
 ،)Folic Acid( فۆلیك  ترشی   ،+K

بیتاكارۆتین .

جگەر  دەك��ات،  زی��اد   urination میزكردن  ك��رداری 
جگەر  زەرداوی  دەردران����ی  ك���رداری  دەك��ات��ەوە،  پ��اك 
blirubine SeCretion  خێرا دەكات، چەوری خوێن 

)CholeSterol( كۆنترۆڵ دەكات .

37- بەری جـــۆ

38 - گیای دەریــا  

39- ئـانـانـاس

40 -دركی زەوی 

كەلتوور

گۆرانییەكانم 
گوزارشت لە ژیانم 

ناكەن

ئەو 
هونەرمەندەی 

نایەوێت 
لە شاشەی 
تیڤییەكانەوە 
دەربكەوێت

زۆیا، لەوتووێژێك لەگەڵ وارڤین دا باس لەسیدییە 
تازەكەی دەكات و جەخت لەوە دەكاتەوە كە حەز 

ناكات زۆر لەشاشەی تیڤییەكانەوە دەربكەوێت.
رۆژئ��اوای  قامیشلۆی  ش��اری  دانیشتووی  زۆی��ا، 
ماوەی  لەدایكبووەو   1986 لەساڵی  كوردستانە. 
كلیپ   5 تائێستا  دەكات.  هونەری  كاری  ساڵە   5
نەمایە(  هێڤی  )چاڤێتەو  بەناوی  بەرهەمی  دوو  و 
گەیشتووەتە  تریشی  كلیپی  دوو  هەروەها  هەیەو 
وەك  ل���ەوەی  جیا  ئ��ەو  ئ��ام��ادەب��وون.  قۆناغی 
هونەرمەندێكی ژن لەرۆژئاوای كوردستان ناسراوە، 
كوردستانیش  باكووری  و  كوردستان  لەهەرێمی 
 7 زۆی��ا  هونەرییە.  زۆری  جەماوەرێكی  خ��اوەن 
ساڵە هاوسەرگیری كردووەو كچێكی بەناوی ئێڤاو 
بەرهەمی  لەبارەی  هەیە.  ئەیاز  بەناوی  كوڕێكی 
تازەم  دەڵێت))دووكلیپی  كلیپە  دوو  كە  تازەی 
كە  بەناوی))بێتەزانم((  یەكێكیان  ئامادەكردووە 
لەلایەن كوردستانتیڤی كلیپی بۆ كراوەو لە لوبنان 
دڵ((  بەناوی))ئازاری  ئەویتریان  گیراوە،  وێنەی 
ڤین  لەلایەن  گوتوومەو  سۆرانی  ب���ەزاراوەی  كە 
ئەوەی  لەبارەی  گیراوە.  وێنەی  دهۆك  لە  تیڤی 
باس  ك��ردووە  تیڤی  ڤین  لەگەڵ  گرێبەستی  چۆن 
لەوەدەكات كە ئەوكەناڵە پەیوەندیان پێوەكردووەو 
تا كاری كلیپەكەی بگرنە ئەستۆ))بۆ ماوەی دوو 
ساڵ گرێبەستمان بۆ بەرهەمی)هێڤی نەمایە( كرد 
دوو  هەروەها  ئەستۆ.  گرتە  كارەكانیان  هەموو  و 
دڵ  ئازاری  و  ئەڤینامە  )كانێ  بەناوی  كلیپیشیان 
بەلای  نەمایە  هێڤی  ناوی  هەڵبژاردنی  كردم((.  بۆ 
ناوە  ئەو  كە  ئەوەدەگەڕێتەوە  بۆ  زۆیا  هونەرمەند 
وەك كلیپی))چاڤێتە((حەزێكی ئەو بووەو كاتێك 
چۆنە  رای  كە  كردووە  لەهاوسەرەكەی  پرسیاری 
هاوسەرەكەیشی  هەبێت،  ب��ەون��اوە  بەرهەمێكی 
داوایلێكردووە كە داوا لەشاعیرێك بكات تێكستێك 
بەو ناوەبنووسێت، لەبەر خۆشەویستی بۆ ئەوناوەو 
تازەكەی  سیدییە  هاوسەرەكەی،  رەزام��ەن��دی  و 
دەڵێ:))ئەم  زۆی��ا  ك��رد.  نەمایە  هێڤی  بەناوی 
گۆرانی   5 پێكهاتووەو  تراك  ل��ە)10(  بەرهەمەم 
بەشێوەی سلۆو گوتراوەو5ی تریشی هەمەرەمەنگ 
لەو  چەند  كە  ئ��ەوەی  لەبارەی  هەڵپەڕكێن((.  و 
داوە،  فۆلكلۆری  بەلایەنی  بایەخی  تازەدا  سیدییە 
یەك  یەكەمم  لەبەرهەمی  ئ��ەوەدەخ��ات��ەڕوو  زۆی��ا 
گۆرانی فۆلكلۆرم گوت، بەڵام لەبەرهەمی دووهەمدا 
دوو گۆرانی فۆلكلۆرم گوتووە(( . ئەو نایشارێتەوە 
كەموكورتی  )چاڤێتە(  پێشووتری  بەرهەمی  كە 
كارێكی  لەوبەرهەمەیدا  ب��ەڵام  ه��ەب��ووە،  زۆری 
دەنگی  كاری  و  میوزیك  ك��ردووەو  باشی  هونەری 
گۆرانیەك  ئەو  ك��ردووە.  بۆ  تۆمار  لەئیستانبوڵ 
لەلای  زۆر  كە  جیادەكاتەوە  تازەكەی  سیدییە  لە 
كە  دڵە(  )ئ��ازاری  گۆرانی  ئەویش  خۆشەویستەو 

ئەوەی  لەگەڵ  گوتوویەتی.  سۆرانی  بەشێوەزاری 
لەسیدییەكانی  گۆرانیەك  كە  ب��ەوەدەك��ات  حەز 
بەڵام  بكات،  خۆی  لەژیانی  گوزارشت  كە  هەبێت 
وەك باسی كرد، تائێستا هیچ گۆرانییەكی نەگوتووە 
كە رەنگدانەوەی ژیانی ئەو بێت و هۆكارەكەش بۆ 
بەشێوازێك  هەرگۆرانیەك  كە  دەگەڕێنێتەوە  ئەوە 
نووسی  تێكستەكانی  شاعیر  نووسراوە))كاتێك 
منیش حەزم لەتێكستەكان كردو سەرنجیانڕاكێشام 
و كردم بەگۆرانی، گۆرانیەكان گوزارشت لەژیانی من 
ناكەن. زۆر لەهونەرمەندان ئارەزووی ئەوە دەكەن كە 
جیا لەگۆرانیگوتن لەكەناڵێكدا بەرنامەی هونەریان 
پەخش  ئەوبەرنامەیە  پێشكەشكار  وەك  و  هەبێت 
دهۆك  لۆكاڵی  كەناڵی  دەڵێ،  زۆیا،  بەڵام  بكەن، 
داوای لێكردووە ببێتە بێژەرو بەرنامەیەكی هونەری 
رەتیكردووەتەوە))ناتوانم  بەڵام  بكات،  پێشكەش 
دڵی  كات  هەموو  دەك��ەم  حەز  و  بكەم  كارێكیتر 
ج��ەم��اوەرەك��ەم خ��ۆش ب��ك��ەم((. زۆی��ا، جەختی 
لەشاشە  زۆر  هونەرمەند  نابێ  كە  كردەوە  لەوەش 
پێشكەشكردن  بەرنامە  بەتایبەت  دەربكەوێت، 
ئەوەی  ل��ەب��ارەی  ن��اك��ات.  ب��ەوە  ح��ەز  و خۆشی 
لایەنی  لەلایەن  دەڵێن  ژن  هونەرمەندانی  كەزۆری 
پەیوەندیدارەوە بایەخ بەكارەهونەرییەكانیان نادرێ. 
زۆیا، ئەوەدەخاتەڕوو كە زۆرێك لەژنانی دەنگخۆش 
حەزدەكەن ببن بەگۆرانیبێژ، بەڵام بەهۆی زاڵبوونی 
یان  بهێننەدی،  ئاواتەیان  ئەو  ناتوانن  دابوونەریت 
وەك  ئ��ەوا  رەخسا  بۆ  ب��واری  یەكێكیش  ئەگەر 
حەوت  م��اوەی  زۆی��ا،  نادرێت.  یارمەتی  پێویست 
پێكهێناوەو  مزگین،  لەگەڵ  هاوسەری  ژیانی  ساڵە 
زۆریش بەختەوەرە كە ئەوی هەڵبژاردووە، چونكە 
میوزیكژەنەو  هاوسەرەكەی  دەك��ات،  باسی  وەك 
ئەوەش بووەتە هۆی ئەوەی لەكارە هونەرییەكانیدا 
ساڵی  لەسەری  بەنیازە  زۆیا،  بێت.  یارمەتیدەری 
لەوێ چەند  و  بكات  ئەورووپا  داهاتوودا سەردانی 
ئەوەی  لەگەڵ  سازبكات.  گۆرانی  كۆنسێرتێكی 
بەباشی زمانی عەرەبی دەزانێت، بەڵام حەز ناكات 
بۆ  هۆكارەكەش  و  بڵێت  گۆرانی  عەرەبی  بەزمانی 
بەزمانی  دەكات  حەز  ئەو  كە  ئەوەدەگەڕێنێتەوە 
دایكیی خۆی گۆرانی بڵێت. زۆیا، تائێستا دووجار 
سەردانی هەرێمی كوردستانی كردووە))دڵخۆشبووم 
جەماوەرێكی  كوردستاندا  لەهەرێمی  زانیم  كاتێ 

زۆری هونەریم هەیە((. 

رۆشنە عومەر

عەدنان كەریم بۆ وارڤین:

لە  كە  مەسلوسی،  ئەمەل  تونسی  هونەرمەندی   
میهرەجانی ئامەد دا بەشداری كردووە، رایگەیاند، 
لەپێناو  خ��ۆی  موزیكی  و  گ��ۆران��ی  دەی��ەوێ��ت 
چارەسەركردنی كێشەكانی جیهاندا بەكار بێنێت. 
هونەرمەندی بەناوبانگی تونسی ئەمەل مەسلوسی 

كە لەچوارچێوەی 10یەمین 
هونەردا  چاندو  میهرەجانی 
لەبارەی  ئامەد،  هاتووەتە 
ك��ێ��ش��ەك��ان��ی ك�����ورد و 
خۆی  رای  فەلەستینەوە 

دەربڕی. 
راڤەی  چ��ۆن  تۆ  وارڤ��ی��ن: 

موزیكی خۆت دەكەی؟
زۆر  شرۆڤەكردنی  ئەمەل: 
گەلەك  چونكە  زەحمەتە. 
ك��اری��گ��ەری ج���ۆراوج���ۆر 
هەیە.  من  موزیكی  لەسەر 
رۆك،  فۆلك،  موزیكگەلی 
كاریگەری  ئ��ۆری��ان��ت��اڵ، 
داناوە.  لەسەرم  گەورەیان 
پاشان من تێكەڵەیەكم لەو 
موزیكانە دروست كرد. بەو 
هەوڵدەدەم  كاریگەرییانە 
دروست  رۆك  موزیكی  كە 
بە  گۆرانییەكانم  بكەم. 
دەڵێم.  تونسی  ع��ەرەب��ی 
وەك رێبازێك شتێكی وەك 
فیلم – میوزیك یان میوزیك 
دەكەم.  دروس��ت  فیلم   –
شیعرەكانم  ل��ەب��ەرئ��ەوەی 
لەگەلەك  و  درێ���ژن  زۆر 
بەش پێكدێن. ئەو موزیكە 
ل��ەس��ەرەوەو ل��ەژێ��رەوە لە 

یەكتر جیادەبێتەوە. 
لەگەڵ  ك��ەی  تۆ  وارڤ��ی��ن: 
و  كلاسیك،)جاز  موزیكی 

بلوس( ئاشنا بووی؟
ئەمەل: 15 ساڵان بووم لەسایەی باوكمەوە ناسیم. 
باوكم شۆڕشگێڕێك بوو. پاشان من موزیكی فۆلك 
و رۆكم ناسی. من لەماوەی تەمەنی خوێندكاریم 
لە زانكۆ تیپێكی موزیكم دامەزراند و دەستم  دا 

موزیسیەنی  باوكم،  كرد.  گۆرانی  و  پەخشان  بە 
كاریگەرییەكی  گیڤارا  خەلیفەو  مارسێل  عەرەب 
گەورەیان لەسەرم دانا. بۆیە دەمەوێ لەدژی زوڵم 
گۆرانی  نایەكسانی  و  ناحەقی  لەدژی  ستەم،  و 

بڵێم. 
كوردت  كێشەی  باسی  پێشتر  ت��ۆ  وارڤ��ی��ن: 

بیستبوو؟ 
ئەمەل: دەمەوێ بە گۆرانییەكانم كاریگەری لەسەر 
مرۆڤەكان دابنێم. مارسێل خەلیفە كاریگەرییەكی 
زۆری لەسەرم دانا. كاتێك دەستم بە موزیك كرد، 
دەمویست شۆڕشێك بكەم. بە خۆمم گوت، ئەگەر 
رۆژێك بچمە سەر شانۆ، دەبێ بەو كاریگەرییەو 
بەو هەستانەوە گۆرانی بڵێم. بەلای منەوە كێشەی 
و  هەستیارن  زۆر  فەلەستین  كێشەی  و  ك��ورد 
پەیوەندیم پێیانەوە هەیە. دەمەوێ دەنگی خۆم بۆ 
دەبڕینی كێشەكانی جیهان بەكار بێنم. دەنگەكەم 
ئەو  بەموزیكەكەم  دەمەوێت  نییە.  من  تەنیا هی 
پێشێلكارییانەی كە لەدژی مرۆڤ ئەنجامدەدرێت، 

ئاشكرا بكەم. 
وارڤین: خەڵكی ئامەد زۆر حەزیان لە گۆرانیەكی 
چی  لەوبارەیەوە  كرد.  بەناوی))ئەحمەدۆ((  تۆ 

دەڵێی؟
كەلتووری  و  زمان  لە  حەزم  زۆر  من  ئەمەل:   
جیاوازە. من گۆرانی ئەحمەدۆم لە ئاینور دوغان 
بیستبوو. ئەو گۆرانییەو ئاوازەكەی كاریگەرییەكی 
لەو  گوێم  كە  دەستپێك  دانا.  لەسەرم  گەورەیان 
زۆر  بەشەوە.  دوو  بە  بۆ  دڵم  گ��رت،  گۆرانییە 
لێرە گوتەوە  كاریگەر بوو. كاتێك ئەو گۆرانیەم 

خەڵكی زۆر بەدڵیان بوو. 
وارڤین: تۆ كەیفت بە ئامەد دێت؟

ئەمەل: پێشتر لەسەر ئامەد هەندێ فیلمم بینیبوو. 
هەندێ وێنەم سەیر كردبوو. بەڵام كاتێك هاتمە 
ئامەد ئەم شارە زۆر شیرینتر هاتە بەرچاوم. من 
خەونێكی  ئێرە  بۆ  هاتنم  دەك��ەم.  ئامەد  بیری 
گەورە بوو. لەو رۆژەوەی كە گوێم لە پرسی كورد 

بووە، دەمویست بێمە ئێرە.   

ئەمەل مەسلوسی بۆ وارڤین: دەنگم بۆ دەربڕینی 

كێشەكانی جیهان 
بەكار دێنم

هونەرمەند عەدنان كەریم لە لێدوانێكی تایبەت 
و  ئاشكرادەكات  بەرهەمەتازەكەی  وارڤین  بە 
كلیپكردنی،  بڵاوبوونەوەو  چۆنیەتی  لەبارەی 

چەند زانیارییەكی ئاشكراكرد.
 هونەرمەند عەدنان كەریم لە لێدوانێكی تایبەت 
بەوارڤین رایگەیاند كە ئەلبوومێكی نوێی گۆرانی 
هەشت  كە  لەئامادەبووندایە  وەفایی  بەناوی 
تراكی لەخۆگرتووەو حەوتیان ئاوازی خۆیەتی و 
ئەویتریان ئاوازی فۆلكلۆرەو بەزارەوەی هەوارامی 
دەڵێت  كەریم  عەدنان  هونەرمەند  گوتوویەتی. 
تێكستەكانی ئەو بەرهەمە ئەحمەد موختار جاف 
كەریم  عەدنان   . فەلاحە  كاكەی  و  مەولەوی  و 
باس لەوەدەكات كە تا ئێستا بڕیاری نەداوە هیچ 
هەروەها  بكات.  كلیپ  بەرهەمە  لەو  گۆرانییەك 
ئاشكرایكرد بەرهەمەكەی لەلایەن سەنتەری ئارۆ 
بڵاو دەكرێتەوە. وەك رایگەیاند كە بەرهەمەكەی 

لەئیستەمبوڵەو لەوێدا چاپ دەكرێت.

بەرهەمی وەفاییم 
لەسەنتەری ئارۆ بڵاو 

دەكرێتەوە

ن - هەولێر
وارڤی

 2003 لەساڵی  سلێمانی  كیژانی  گ��روپ��ی 

نگە سەردانی 
ر 20 ئەو ما

بۆیەكەم جا
دامەزراوەو 

كۆنسێرتێكی  و  دەك��ەن  ده��ۆك  پارێزگای 

سازدەكەن.
هونەری 

كیژان  گروپی  سەرپەرشتی  مبارەیەوە 
لە

كە  راگەیاند  بەوارڤینی  قەردەداغی  ئەنوەر 

بوو لە 15 
ەژێرچاودێری پارێزگای دهۆك بڕیار

ل

ئەم مانگە سەردانی شاری دهۆك بۆسازدانی 

م لەبەرئەوەی چالاكی 
كەین، بەڵا

كۆنسێرتێك ب

هەبوو  ده��ۆك  پارێزگای  لە  زۆر  وەرزش���ی 

ئەومانگە. 
 20 دانەبخەینە 

سەر كە  بڕیارماندا 

ەر قەرەداغی ئەوەی خستەڕوو 
رمەند ئەنو

هونە

دین بەرهەمی تازەی هونەری 
سێرتە چەن

لەو كۆن

ەو سەردانەی گرپی كیژانی 
ش دەكەن. ئ

پێشكە

سەر بانگهێشتی پارێزگای دهۆكە.
سلێمانی لە

كیژانی سلێمانی لەدهۆك 

چالاكی هونەری دەكەن

عەدنان كەریم بۆ وارڤین:

 ژنێكی پێست سپی قژ زەردە لەكاتی گفتووگۆدا 
شەست  نزیكەی  تەمەنی  دوا.  ئارامی  و  بەهێمنی 
دێتەبەرچاو.  گەنجتر  روخ��س��اری  ب��ەڵام  ساڵە، 
مرواری، ژنە كوردێكی دانیشتووی شاری سلێمانییە، 
خاوەنی ئەو كڵاوەیە كە شاعیری گەورەی عەرەب 
دروشمی))یان  كە  نابوو  لەسەری  جەواهیری، 

كوردستان، یان نەمان((ی لەسەر نووسرابوو. 
مرواری ئەحمەد، لەدایكبووی شاری كەركووكەو ساڵی 
1950، لەخێزانێكی نشتمانپەروەر، لەدایكبووە. ئەو 
حەزی كردووە بچێتە شاخ و ببێتە پێشمەرگە، بەڵام 
بەهۆی ناخۆشی بارودۆخی ئەوكات نەیتوانیووە ئەو 
ئارەزووەی بهێنێتە دی. مرواری، چیرۆكی چنینی 
جەواهیری،  عەرەب،  گەورەی  شاعیری  كڵاوەكەی 
بەمجۆرە دەگێڕێتەوە))ئەگەرچی حەزمكرد بخوێنم 
و بڕوانامەیەكی باشم هەبێت، بەڵام بەهۆی هەژاری 
ئاواتەم  ئەو  نەمتوانی  بووم،  كڵاو چنین  خەریكی 

كە  پڕكردەوە  بەوە  بۆشاییەكەم  بۆیە  بهێنمەدی، 
خەریكی كارێكی تربم((. مرواری، ئاماژە بەهەستی 
ساڵەی  دەڵێت))ئەو  و  دەكات  خۆی  نەتەوایەتی 
گرتە  عێراقی  حوكمرانی  قاسم  عەبدولكەریم  كە 
سەردانی  مستەفا  مەلا   ،1958 لەساڵی  ئەستۆ، 
كەركووكی كرد، لەنێو ئاپۆرەی ئەو خەڵكە زۆرەی 
ماچكرد((.  دەستم  رامكردو  بوون،  پێشوازیدا  لە 
بارزانی،  مستەفا  م��ەلا  بینینی  ب��ە  رۆژە  ئ��ەو 
زۆردڵخۆشبووم، تەنیا لەبەر ئەوەی سەركردەیەكی 

بەناوبانگی كورد بوو.

یان كوردستان یا نەمان 
بێهیوا  بەڵام  قوتابخانە،  بچێتە  نەیتوانی  مرواری 
كرد،  چنین  بەكاری  دەستی  لەماڵەوە  نەبوو، 
ئەویش،  نوسیووەو  بۆ  دروشمی  بچووكەكەی  برا 
داوای  م���رواری،  چنینەكانی.  خستوویەتەسەر 

لەبراكەی كردووە بۆی بنووسێت ) یان كوردستان، 
یان نەمان(و دوای ئەوە لەسەر كڵاوێك ئەو نووسینەی 
تاڵەبانی  جەلال  بۆ  پێشمەرگەیەك  بە  چنیوەو 
زۆر خۆشویستووە((.  ناردووە، چونكە))تاڵەبانی 
باس لەوەش دەكات كاتێ بیستوویەتی كڵاوەكەی 
بەدەستی تاڵەبانی گەیشتووە، زۆر دڵخۆش بووە.

چۆن كڵاوەكە گەیشتە جەواهیری؟
بەغداد،  لە   1963 ساڵی  ئەدەبی  لەكۆنفراسێكی 
جەواهیری  لەوێ  و  دەبینێ  جەواهیری  تاڵەبانی 
بۆ دەكات كە  بە نەخۆشییەك  باسی تووشبوونی 
لەسەری  پارێزگاری  دەبێ  پێیگوووتووە  دكتۆر 
نیگەرانبووە.  هۆیەوە  بەو  خۆر  تیشكی  لە  بكات 
پێشكەش  م��رواری  كڵاوەكەی  تاڵەبانیش  بۆیە، 
كڵاوە  ئ��ەو  پێیگوتووە  ك���ردووەو  بەجەواهیری 
زۆرباشە بۆ تۆ پارێزگاریت لێ دەكات. لەبەرامبەردا 

خاوەنی كڵاوەكەی جەواهیری 
 15 ساڵ لەمەوپێش  زانیویەتی تــــــاڵـەبانی دەبێتە سەرۆككۆمار

خاوەنی كڵاوەكەی جەواهیری 
 15 ساڵ لەمەوپێش  زانیویەتی تــــــاڵـەبانی دەبێتە سەرۆككۆمار

جەواهیری، بە شانازییەوە كڵاوەكەی لەسەرناوە.
بەگوتەی خەیاڵ كچە گەورەی محەمەد جەواهیری، 
كڵاویكی  جۆرە  هیچ  نەكردووە  حەزی  جەواهیری 
ئەو سەردەمە لەسەر بنێت))چونكە ئەو كڵاوانەی 
ئەوكاتە هەبوون، فەیسەڵی و چەندین جۆریتربوون، 

بەڵام بە شانازییەوە، ئەو كڵاوەی لەسەر نا((. 

مرواری كڵاوەكە دەدۆزێتەوە
لە  جەواهیری  بۆ  پەیكەرێك   1998 لەساڵی 
دروستكرا،  لەسلێمانی  سەنا،  ئەبوو  شەقای 
كوڕەكەی مرواری، چەند وێنەیەكی پەیكەرەكە 
نووسینی سەركڵاوەكە  لەوێنەكەدا  و  دەگرێت 
پیشاندراوە كە لێینووسراوە)یان كوردستان یا 
نەمان(. كاتێك مرواری سەیری وێنەكە دەكات 
دەناسێتەوە،  خۆی  دەستكردەكەی  ك��ڵاوە 
نوسیوویەتی))یان  زەرد  سیمی  بە  چونكە 

كوردستان یان نەمان((.

كچەكەی جەواهیریش دەدۆزیتەوە
رۆژنامەوانی  دەزگ��ای  27����ی/2010/5  رۆژی 
بەدرخان، كوڕێكی شیعر خوێندنەوەی بۆ خەیاڵ، 
جەواهیری  مەهدی  محەممەد  گ��ەورەی  كچە 
و  ئامادەبوو  ك��ۆڕەدا  لەو  م��رواری  كرد.  ساز 
بەكچەكەی  پێشكەش  قەنەفڵی  ملوانكەیەكی 
وەرگرتنی  لەساتی  خەیاڵ  كرد،  جەواهیری 
گوت:))حەزەكەم  ب��ەم��رواری  ملوانكەكەدا 

لەسەرسەری خۆمت دابنێم((.

گلەیی لەتاڵەبانی دەكات
زۆر  تاڵەبانی  كە  دەخاتەڕوو  ئەوە  م��رواری، 
خۆشدەوێت))تاڵەبانی ئاوێتەی خوێنم بووە، 
لەنزیكەوە  حەزدەكەم  و  خۆشدەوێت  زۆرم 

بەرلە  بەدیداری بگەم((. وەك روونیدەكاتەوە 
تاڵەبانی  دێت  رۆژێ��ك  زانیویەتی  ساڵ   15
تاڵەبانی  سەرۆككۆمار))خەومبینی  دەبێتە 
بۆ  كاتێك  بەڵام  بوو،  عێراق  سەرۆككۆماری 
ئەو  هەر  ئەمە  دەیانگوت  گێڕایەوە،  خەڵكم 
خەونەیە كە بینیووتە((. ئەو بە سەرسامییەوە 
بووە  خەونەكەی  كە  دەكات  رۆژە  لەو  باس 
راستی و تاڵەبانی بووە سەرۆككۆماری عێراق. 
جەلال  هەڵبژێردرانی  هەواڵی  مرواری  كاتێك 
دەبیستێت  عێراق  بەسەرۆككۆماری  تاڵەبانی 
ئەنجوومەنی  لەسەرۆكایەتی  پەتی  بەپێی 
وەزیرانەوە تا قلیاسان رادەكات. بەڵام لەگەڵ 
پەیامم  دەلێ))چەندینجار  مرواری،  ئەوەشدا 
بەدیداری  لەنزیكەوە  كە  ناردووە  تاڵەبانی  بۆ 

بگەم كەچی ئەو هیچ وەڵامێكی نەبووە((.
ئاڤان فارس 

لە  ئ��ەو  بەگەشتی  س��ەب��ارەت  مندا  ل��ەوەڵام��ی 
رۆژهەڵات، یان ئایا سەرتان لەو ناوچەیە داوە، 
خاتوو رایشەلت دەڵێت: نازانم بۆ تۆ رۆژهەڵات 
بەمجۆرەیە:  رۆژه��ەڵات،  من  بۆ  بەڵام  كوێیە؟ 
ئیسلامی،  و  عەرەبی  نزیك، جیهانی  رۆژهەڵاتی 
هەروەها  ب��ەڵام  باشوور،  ئاسیای  وڵاتانی  بێ 
توركیا، ئێران، ئەفگانستان، پاكستان و باكوری 
وڵاتانە  لەم  س��ەرم  هەمیشە  من  ئافریقیایش. 
داوە، بەڵام نەك وەك گەشتیارێكی ئەورووپایی 
مینا  بەڵكو  خ��ۆر،  خۆدانەبەر  مەبەستی  بۆ 
گەشتیارێكی سەربەخۆ بۆ دۆزینەوە، فێربوون و 
ئاشنابوون بەوانیتر گەڕاوم. ساڵی 1987 شەش 
هەفتە لە فەلەستین و ئیسرائیل بووم، هەروەها 
ساڵێ 2002 جارێكیتر لەهەمان ناوچە دوو هەفتەم 
بەسەر برد. ساڵی 1998 سێ هەفتە لە میسر 
بووم. دوو هەفتەم لە تونس لەساڵی 1995بەسەر 
برد. ساڵی 1999 جارێكیتر دوو هەفتە لە تونس 
بووم، ساڵی 2004 دوو هەفتەیش لە سوریا بووم. 
لە ساڵی 1987 بەدواوە زۆر سەردانی توركیام 
لەئیستەنبوڵ  هەفتە  دە   2007 ساڵی  ك��ردووە. 
ئەنادۆڵدا  بەرۆژهەڵاتی  هەفتەیش  سێ  ژی��ام. 
گەڕام. لەوێوە بەسنووردا هەفتەیەك بەپێ گەڕام 
و بەرەو ئێران چووم. ماوەیەكی كورت لەمەوبەر 

و  كازابلانكا  لە  بووم،  مەغریب  لە  هەفتەیەك 
بەرنامەم وایە لە پاییزی ئەمساڵدا سەرێك لەوێ 

بدەمەوە. 
وەك لە زاری خۆیەوە دەبیستین، خاتوو رایشەلت 
بەردەوام لە گەڕانی ئەو ناوچەیەدا بووە. ئایا ئەو 
لەگەڵ  دەتوانێ  ئەم  كە  چییە  هاوبەشە  زمانە 
خەڵكی ئەو ناوچانەدا قسەی پێبكات. چونكە ئەو 
دەڵێت كە بۆ ئاشنابوون و فێربوون ئەو گەشتانە 
لە وڵامی پرسیاری مندا سەبارەت بەو  دەكات. 
خاتوو  پێدەكات،  قسەیان  لەوێ  چین  زمانانە 
ئیسپانی  زمانی  لە  جگە  دەڵ��ێ��ت:  رایشەلت 
ناوچەیە  لەو  دیكە  ئەوانی  هەموو  ئیتالی،  و 
بەكەڵك دێن. لە فەلەستین - ئیسرائیل لەگەڵ 
ئیسرائیلییەكان بە عیبری و بە ئینگلیزی قسەم 
ئینگلیزی.  بە  فەلەستینییەكان  لەگەڵ  دەكرد. 
تونس  لە  نەدەزانی.  عەرەبیم  هێشتا  دەمە  ئەو 
لە  دەكرد.  قسەم  فەرەنسی  بنبڕ  بەشێوەیەكی 
مەغریب بەهەمانشێوە، بەڵام كەمێكیش عەرەبی 
دەڕوات. دیارە زمانی عەرەبی یەكگرتوو كە من 
دەیزانم لە مەغریب خەڵكی سەر شەقام نایزانن و 
نەمدەتوانی قسەی پێبكەم. ئەو دەمەی لە میسر 
بووم تەنها بەئینگلیزی قسەم دەكرد. بۆ گەشتی 
سوریا، لەكاتی خۆیدا كۆرسێكی چڕی عەرەبیم 

لە  وەرگ�����رت. 
باش  عەرەبییەكەم  سوریامدا  رۆژان��ەی  ژیانی 
بەكەڵكم هات. هەرچەندە ناوبەناو فەرەنسی یان 
ئینگلیزیشی تێدەكەوت. لە توركیا لەساڵی 2007 
لە  توركی قسە دەكەم.  بەزمانی  تەنها  بەدواوە 
گەشتی یەك هەفتەییمدا بۆ ئێران، ئازەربایجان، 
تەبریز و ورمێ، توركییە))ئیستەنبوڵییەكەم)) 
رۆژهەڵاتی  ل��ە  وەك  ه��ات  بەكەڵكم  زۆرت���ر 
فارسی  بەزمانی  دەمویست  تاران  لە  ئەنادۆڵ. 
 2009 ئۆكتۆبەری  لەمانگی  چونكە  بكەم،  قسە 
تایبەت  سەمینارەكانی  لەچوارچێوەی  بەدواوە 
بەرۆژهەڵاتناسیدا، لە زانكۆی كۆڵن، وەكو میوانی 

گوێگر فێری ئەو زمانە دەبم. 
پرسیار: لە كوردستان بوون، ئەگەر نا، دەتانەوێ 

سەفەری كوردستان بكەن؟
سارا: بەداخەوە تائێستا لە كوردستان نەبووم. من 
لەرێگەی هاوكار و هاوڕێیەكی كوردمەوە زانیاری 
بەدەستخستووە.  بەكوردستان  سەبارەت  باشم 
و  خەڵكەكەی  وڵات���ە،  ئ��ەو  م��ن  ب��ۆ  دەمێكە 
من  هەرچەندە  سەرنجڕاكێشن.  كەلتوورەكەی 
بەڵام  نابم،  حاڵی  )سۆرانی(  كوردی  بەداخەوە 
دەمەوێ لەساڵانی داهاتوودا گەشتێگ بۆ هەولێر 
بكەم. ئەو هاوڕێیەم كە باسم كرد، تائێستا هەشت 

هةرجارةو زنطك لة ئةورووباوة

سارا رایشەلت: 

زۆربەی كات ئازادی لەژێر هەڵگرتنی 
باری قورسدا دەستەبەر دەكرێت

سیروان رەحیم - ئەڵمانیا

ئەو دۆستی كوردە،  ئاینناس و جوولەكەناسە.  نووسەر، دەروونناس،  ئەكادیمیكار،  رایشەلت )1964(،  سارا 
لەگەڵ نووسەری ئەم دێڕانەدا كۆمەڵەشیعری شێركۆ بێكەسیان وەرگێڕاوەتە سەر زمانی ئەڵمانی و بەناوی پاییزە 
لە كۆمەڵێ شتی سەرنجڕاكێش  لەم دیدارەدا باس  رایشەلت،  میوان و هاوینی 2009 چاپیان كردووە. خاتوو 

دەكات. ئەو وەك ژنێكی ئەورووپایی سەبارەت بەكۆمەڵێ بابەت دید و جیهانبینی خۆی ئاشكرا دەكات. 

شیعر 
و نووسینێكی كورتی 

منی وەرگێڕاوەتە سەر زمانی كوردی. 
دەمەوێ لە گەڵ ئەنیستیتوتی گوێتە لە هەولێر 
بەهاوبەشی كۆڕێك بگرم. ئەمە دەبێ كاری بۆ 
گۆڕینەوە  ئەم  دەدات؟  یارمەتیم  كێ  بكرێت. 
بەكوردی  من  دەقی  كە  ئەوەیش  كەلتوورییەو 

هەن بەجۆرێكی زۆر بەختەوەرم دەكات.
پێكەوە  هاوكارێكدا  و  هاوڕێ  لەگەڵ  تۆ  پرس: 
شیعری كوردیتان كردووە بە ئەڵمانی. سەبارەت 

بەو ئەزموونە چی دەڵێیت؟
سارا: بەڵێ. نزیكەی 65 شیعری شێركۆ بێكەس 
2009دا  لەساڵی  میوان  پاییزە  وەك  كە  بوون. 
بڵاوكرانەوە. ئەو هاوڕێیەم منی بانگهێشت كرد 
من  هەرچەندە  بكەم.  پ��رۆژەی��ەدا  لەو  كار  تا 
كوردی-كرمانجی ناڤین نازانم، بەڵام ئەو گوتی 
من شیعرەكان دەكەم بە ئەڵمانی و تۆ بیانكە 
بە  و  خۆت  ئەڵمانییەكەی  شیعرییە  بەزمانە 
منیش  بەوجۆرە  تەواو  دنیاوە.  بیانهێنە  زمان 
وشەیەك  هەموو  بێگومان  ژی��ام.  هەستە  ئەو 
لەگەڵ  كردبێت  دەستكاریم  یان  گۆڕیبێتم  كە 
دەبێ  ك��ردووە.  لەسەر  قسەم  هاوكارەم  ئەو 
ئەوە باشتر بووبێت كە من كوردی نازانم. بەو 
شێوەیە من وامكردووە كە لەو كەرەستە خاوە، 
گرێبدەم،  كوردییەكەوە  بەدەقە  خۆم  بێئەوەی 
بیانگوێزمەوە.  شیعر  بەشێوەی  هەوڵمداوە 
بێگومان وەك ئەوەی كە شێركۆ گوتویەتی. ئەو 
شیعرانە بۆ من وەك شیعری خۆم بن، وەهایە 
چاپكراو  كتیبكە  كە  ئەوكاتەی  لانیكەم  لەلام. 
گرتمە دەستمەوە، خۆم وەكو دایكێكی سەربەرز 

هەست پێدەكرد. 

پرس: ژنانی كورد لە ئەڵمانیا دەناسیت؟ راتان 
بەرانبەر بە ژنانی كورد لە ئەڵمانیا چییە؟ دەبێ 
چی بكرێ�ت، بۆ ئەوەی زۆرتر سوود لەبوارەكان 

وەربگرن لەو وڵاتە؟
سارا: ئەو ژنانەی كە من لێرە دەیانناسم، زۆر 
رۆشنبیرن و باش لەگەڵ كۆمەڵگەی ئەڵمانیادا 
خۆیان گونجاندووە. ژنانی دیكەی كورد لەوانەیە 
كە  ئ��ەوان��ەی  بەتایبەتی،  هەبێت،  كێشەیان 
ئاستی خوێندنیان كەمە. چونكە ئاستی خوێندن 
گرنگە، كە ئەوان بواریان بۆ بڕەخسێت خۆیان 
دەزانن،  ئ��ەوان  زمانی  كە  تر،  ژنانی  لەگەڵ 

كارێكی هاوبەش یان شت گۆڕینەوەیان هەبێت. 
لەچوارچێوەیەكی زەمینە لەباردا زمانی ئەڵمانی 
فێرببن. بۆ نموونە لەشارەكەی ئێمە مەڵبەندی 
بەژنانی  تایبەت  فێربوونی  و  پێكگەیشتن 
موسوڵمان هەیە. لەوێ ژنانی كوردیش هەن كە 
ئەڵمانی فیر دەبن، پەیوەندی هاوڕێیانە دروست 
دەكەن و هەروەها دەتوانن راوێژكاری كوردیان 
هەبێت و بەزمانی كوردی قسەیان لەگەڵ بكات. 
لەباری  هەبێت،  گرفتیان  كێشەو  ئەگەر  دیارە 
دەوڵەتییەوەو  فەرمی  ك��اری  یان  خێزانداری 

پێویستیان بەهاوكاری هەبێت. 
پرس: ئێمە لە گۆڤاری وارڤین، لە شوێنێك كار 
تائێستا  كە  ژن،  پرسی  بە  سەبارەت  دەكەین 
بەزۆر بەشوودان هەیە، فرەژنی هەس، تەنانەت 
خەتەنەكردنی كچان هەیە. تۆ وەك ژن و وەك 
دەتەوێ  دەڕوانیت؟  رەوشە  لەو  چۆن  نووسەر 

سەبارەت بە ئازادی و مافی ژن چ بڵێیت؟
چارەنووسی  مافی  لەگەڵ  من  بێگومان  سارا: 
هەموو كەسێكدام، لەوێوەیش هەموو ژنێك. بەڵام 
من نامەوێ وەك نوێنەری، وەك دەڵێن))دنیای 
رۆژئاوا(( ئازادی یان نائازادی ژنانیتر هەڵسەنگێنم. 
كەشێكی  و  كەلتوور  لەناو  كە  بینرخێنم.  یان 
نەریتێكیتر  لەچوارچێوەی  جیاوازدان.  ت��ەواو 
دان، نرخگەلیتر و پێودانگی ئاكاریتر دەژین. من 

یە  ا پێمو
تێگەیەكی  ئ����ازادی 

گەلێك  ه���ەروەه���ا  ه���ەس.  رێ��ژەی��ی 
كۆمەڵێ  ل��ەگ��ەڵ  م��ۆدێ��رن((ی��ش  ل��ە))ژن��ان��ی 
و  كار  لەنێوان  ژیان  سترێسی  وەكو:  كێشەی 
پەروەردەی منداڵدا، و لەگەڵ ناچاری، جوانی، 
دەژین،  دڵكێشانە،دا  و  بەگەنجێتی  مانەوە 
و))ئازاد(( نین. سەرباری ئەوە ئازادی، نزیكەی 
هەموو شت رێگە پێدراو بێت، و ناچاری كردنی 
هەموو  بۆ  بێگومان  ئەمە  بیت،  شتێك  هەموو 
لەژێر  ئازادییە  ئەو  بەزۆری  نابارێت.  كەسێك 
دەكرێت،  دەستەبەر  قورسدا  باری  هەڵگرتنی 
جارنا ژی بە گۆشەگیری و دابڕان لە كۆمەڵگە 
دەشكێتەوە.))ئێمە((، ئێستا من وەها قسەكە 
بۆ  كە  ))ئ��ازادی��ن((  بەوجۆرە  ئێمە  دەك��ەم، 
نموونە، ))ساڵانی بەرهەمداریمان(( دەستكاری 
وە  بێبەرهەمی،  بەساڵانی  بیكەین  و  بكەین 
و  بكەین  دەستكاری  ساڵانی))بێبەرهەمیمان(( 
ئازادین،  ئێمە ئەوەندە  بەبەرهەمداری.  بیكەین 
كە دەتوانین یان دەكرێ هەر چەندساڵ جارێك 
هاوسەرەكانمان بگۆڕین، ئێمە ئەوەندە ئازادین 
خزمەت  پیرمان  باوكی  و  دایك  ناچارنین  كە 
دەتوانین  كە  ئازادین،  ئەوەندە  ئێمە  بكەین، 
ببڕین  خێزانانەوە  بەو  بێسزادان  پەیوەندی 
كە  ئازادین،  ئەوەندە  ئێمە  بەوانین،  سەر  كە 
ئەوكاتەی  تا  بكەین،  كار  و  بڕوێن  دەتوانین 
چونكە  بەڵام  لێدەبڕێت،  بڕستمان  ماندوێتی 

وایە، ئایا ئێمە بەختەوەرترین.
بۆ ئەوەی خراپ لە من حاڵی نەبن:

م��ن ل�����ە))دژی(( ب���ەزۆر ب��ەش��وودان��م. من 
ل�����ە))دژی(( ف��رەژن��ی��م، م��ن ل����ە))دژی(( 
خەتەنەكردنی كچانم، بەڵام من پێموایە، مرۆڤ 
دەبێ زۆر ئاگادار بێت، لەسكاڵاكردن لە خراپ 
ئەوە  لەبری  و  كەلتوورەكانیتر  لە  بەڕێوەبردن 
باشترە بیر لەكێشەكانی كەلتوورەكەی خۆمان 

بكەینەوە. 
رایشەلت،  س��ارا  خاتوو  ویستمان  دواج���ار 

سارا رایشەلت

زمان  دنیای  بە  خۆی  پەیوەندی  پێناسەیەكی 
پرسیارمان  لەوبارەیەوە  بكات.  ئەدەبیاتەوە  و 
لێكرد و ئەویش سەبارەت بە سەرەتا و چۆنییەتی 

دەستپێكردن گوتی:
ئەدەبیات  بەدنیای  پەیوەندیم  بەكورتی  ناتوانم 
و  ئەدەبیات  من  بكەم.  پێناسە  زم��ان��ەوە  و 
سەرنجی  هەرگیز  شێكیتری  دەژی��م.  كەلتوور 
لە  بەچاوپۆشین  بێگومان  رانەكێشاوە.  منی 
هاوڕێیەتی.  گشتگرەكەیداو  وات��ە  لە  ئەڤین، 
شوێنی  لەدڵمدا  كە  كەم  لەكەسانێكی  جگە 
بەردەوامیان هەیە، تەنها زمان و ئەدەبیات دەژیم 
و خۆشەویستیان لەگەڵ دەكەم. خۆشیانم دەوێ 
ویستومە  من  لەمنداڵییەوە  دەژیم.  لەگەڵیان  و 
چەند  نووسەر.  ببمە  و  ببم  فێر  بیانی  زمانی 
بەتەمەنتر ببم، ئەوەندەیش لە بڕیاری سەرەتام 

نزیك دەكەومەوە. 
دەستم  بێگانە  زمانی  یەكەم  لەگەڵ  بەمجۆرە 
دەقی  دەمویست  بووم  ساڵان  نۆ  كە  پێكرد: 
دایك  تێبگەم،  فەرەنسی  گۆرانیبێژێكی  گۆرانی 
و بابم ئەو ئازارەیان كێشا، ئازاری وەرگێڕان، تا 
گەشتێكمان بۆ بەشی فەرەنسی زمانی سویسرا 

زمانیان  تایبەتی  مامۆستایەكی  لەوێ  و  كرد 
كە  فەرەنسی  وشەی  یەكەمین  كرد.  جۆر  بۆم 
چونكە  بوو))ئەلەفانت((  فیربووم))فیل(( 
كردم. وشەی  بێهیوای  هاوشێوەیە،  لەئەڵمانیدا 
پاپیلیۆن - پەپوولە، شتێكیتر بوو بۆم. بەڵام 
بۆ  بوو  بچووك  فەرهەنگی  خۆشتر  لەهەمووی 
گ��ەڕان ب��ەدوای ن��اوی خ��واردن و حاڵی بوون 
لە  لەخوارنگەیەك  كاتێك  خوارنگە.  لەكارتی 
بەزۆری  ئێستایش  كە  دەب��وون،  نوقوم  وشەدا 
دەچووم  شووشەبەند  دەرگ��ای  بەرەو  ه��ەروام، 
هاواریان  دەبینی،  منیان  كە  كەس  هەندێ  و 
دەكرد))ئاتەنتسیۆن(( ئاگادار بە. فێر دەبووم 
بەو  بە فەرەنسی چییە. پاشان  بە  ئاگادار  كە 
وشەیە دایك و بابم ئازار دەدا، بەدرێژی ژیان، 

ئەگەر پێویست بوایە یان نا. 

لەگەڵ ئەدەبیاتیش وەها دەستم پێكرد:
منداڵ  هەرگیز  من  دی،  بەئەوانی  بەرانبەر 
بكەم،  ری��ز  كتێب  ك��ە  ن��ەب��ووم،  لاوێ��ك  ی��ان 
و  چیرۆك  كەمتر  من  بێت  لەگەڵ  ئەمڕۆیشی 
نووسینی  لە  چونكە  دەخوێنمەوە.  داستان 

رۆژنامانە  ئەو  تەنیا  نزیكەی،  دادەبڕن.  خۆمم 
و  پێدەبەخشن  زانیاریم  كە  دەخوێنمەوە، 
بەشێوەیەیكی خۆشدەست بەهرەم پێدەبەخشن. 
یان هەندێ كتێب كە زۆر ئەدەبین، بۆ ئەوەی 
خۆم لەزماندا خۆشحاڵ بكەم. یەكەم نووسینێك 
ژان پاول  بوو، دەقەكانی  بۆ من ئەفسوون  كە 
سارتەر بوون. ئەو دەمە زۆر لەگەڵ حەزكردنی 
كاتێك من  زمانی فەرەنسی دەگونجان.  بۆ  من 
زمانی  سێهەمین  وەكو  بەپازدەساڵی  لەفێرگە 
بیانی فەرەنسیم دەستپێكرد، لەو تەمەنەداو پاش 
بەبوونگەرایی و بەرهەمی  خوێندنەوە سەبارەت 
ئەو نووسەر و فەیلەسووفانەی سەر بەو رێبازەن، 
مانگ  بوو. پاش شەش  ئاشكرا  بۆ  زۆرم  شتی 
لەفێربوونی فەرەنسی هەوڵمدا سارتەر بەزمانی 
ئەسڵی خۆی بخوێنمەوە، بێگومان زۆر سەخت 
وەك  دەك��رد  فەرهەنگم  تەماشای  زۆرت��ر  بوو، 
لەوەی بەرهەمەكە بخوێنمەوە. بەڵام هەستێكی 
سارتەر  رێزێكە  چ  ب��وو.  پەیدا  لا  جوانم  زۆر 
باوەڕ  دەخوێنمەوە،  رەسەنی  دەقی  دەنێ،  لێم 
ناكرێت، كە ئەو بەوجۆرە مۆڵەتی نزیكبوونەوەم 

دەدات. 

ەرگی دیوانی شێركۆ بێكەش بە زمانی ئەڵەمانی. وەرگێڕانی سارا رایشەلت و سیروان رەحیم

بەژنان( دژ  سێكسی  )دەستدرێژی  كتێبی 
بەش  ل��ە16  عەبدوڵڵا  كنێر  نووسینی  لە 
پۆلێن  پێناسە،  تێیدا  نووسەر  پێكهاتووەو 
دژ  سێكسی  دەس��ت��درێ��ژی  ج��ۆرەك��ان��ی  و 
ب��ەژن��ان��ی، خ��س��ت��ووەت��ەڕوو. ه��اوك��ات لەو 
دەستدرێژی  لەبارەی  شیكردنەوە  كتێبەدا 
و  خ��راوەت��ەڕوو  دا  ك��ار  لەشوێنی  سێكسی 
دەستدرێژی  شێوازەكانی  و  تایبەتمەندی 
روونكراوەتەوە  كراوەو  دەستنیشان  سێكسی 
بەژنان،  دژ  سێكسی  دەستدرێژی  ئایا  كە 
تایبەتمەندییەكی نێرینەی هەیە؟ پیاوان بەكام 
سەر  دەكەنە  سێكسی  دەستدرێژی  پێوەر 
هۆكارەكانی  هەروەها  نووسەر  دەكەن؟  ژنان 
كردووەو  دەستنیشان  سێكسی  دەستدرێژی 
دەستدرێژیان  كە  ژنانەی  ئەو  هەڵوێستی 
بەرامبەر دەكرێت دیاریكردووە كە بۆچی ژنان 
دەستدرێژیی سێكسی دەشارنەوەو دەیانەوێت 
دەستدرێژیكردن  ئایا  بمێنێتەوە؟  بەنهێنی 
یاخود  م���اوەت���ەوە،  ح��اڵ��ەت��دا  لەئاستی 
كاریگەرییەكانی  ئاسەوارو  دیاردە؟  بووەتەوە 
كامانەن؟  ژن،  لەسەر  سێكسی  دەستدرێژی 
دەستدرێژی  لەسەر  دونیا  وڵاتانی  ئاماری 
ئاستێكدایە؟  ل��ەچ  ب��ەژن��ان،  دژ  سێكسی 
ئەوانەی لەشوێنی كاردا دەستدرێژی دەكەن و 
دەستدرێژیان دەكرێتەسەر، كێن؟ رۆڵی یاسا 
تایبەت بەم دیاردەیە لەشوێنی كاردا چییە؟ 
چارەسەرەكان بۆ كەمكردنەوەی دەستدرێژی 
وەڵامدانەوەی  وێ��ڕای  كامانەن؟  سێكسی 
لەسەرەتادا  نووسەر  پرسیارانە،  ئەو  هەموو 
كردووەو  سێكسی،  دەستدرێژی  پێناسەی 
دەستنیشانكردووە.  هۆكارەكانی  ب��ەوردی 
دەستدرێژی  شێوازەكانی  و  جۆر  هاوكات 
وەك  زۆرج��ار  كە  خستووەتەڕوو  سێكسی 
هەڕەشە بۆ ئامانجێكی سیاسی، یان ئابووری 
دیاریكردنی  بەكارهاتووە.  كۆمەڵایەتی  و 
ژنانەی  ئەو  بێدەنگی  یان  ژن  هەڵوێستی 
سێكسین،  دەس��ت��درێ��ژی  قوربانیانی  ك��ە 

جارێكیتر  داب��وون��ەری��ت،  زاڵبوونی  بەهۆی 
هۆكارەكانی  دیاریكردنی  قوربانی،  دەبنەوە 
بێدەنگبوونەكە، جێی دەستخۆشی نووسەرە. 
لەبابەتە  یەكێك  كە  بابەتە،  لەو  قسەكردن 
كە  جورئەتێكە  گرنگەكانە،  و  هەستیار 
بەرچاو  رێژەیەكی  هەبوونی  وێڕای  تائێستا 
كەم  دەستدرێژییە،  جۆرە  ئەو  لەقوربانیانی 
كەس خۆی لەقەرەی داوە. نووسەر، یاسای 
مەغریبی  و  ئوردن  وەك  وڵاتانی  لە  هەندێ 
بۆ سزای ئەنجامدەرانی دەستدرێژی سێكسی 
كردەوە  ب��ەوە  ئاماژەیە  و  خستووەتەڕوو 
سستی  و  لاوازی  گشتی،  بەشێوەیەكی  كە 
رەوشی  بەسەر  رەن��گ��دان��ەوەی  یاساكان، 
لەوانەشە  كۆمەڵگە رۆژهەڵاتییەكانەوە هەیە. 
لاوازكردنی  كۆمەڵگەو  لەناهۆشیاری  ئەوە 
لەزۆربەی  كە  ببینێتەوە  خۆی  ژن��دا،  رۆڵی 
رێوشوێنی  ن��اوەڕاس��ت،  رۆژهەڵاتی  وڵاتانی 
دانەنراوەو  تاوانانە  جۆرە  ئەو  بۆ  پێویست 
نەكراوەتەوە.  جێی  لەیاسادا  پێویست  وەك 

هەروەها رەخنە لەیاسای هەرێمی كوردستان 
دەگرێت كە تائێستا بەیاسای سزادانی عێراقی 
ژمارە 11، ساڵی 1969 كار دەكات و دەڵێ 
چونكە  گۆڕینە.  بە  پێویستی  یاسایە  ئەو 
جۆرە  ئەو  بكەری  كە  كەسانەی  ئەو  سزای 
دەستدرێژییەن، سزای بژاردنی مادی 100دینار 
و زیندانیكردنە، بەمەرجێك لەساڵێك كەمتر 
نەبێت. نەبوونی سزایەكی شیاو و بێهیوابوونی 
ژنان، لەوەی دەسەڵات یان یاسایەك نییە كە 
مافیان وەرگرێت و داكۆكییان لێ بكات، یەكێكە 
لەهۆكارە سەرەكییەكانی بێدەنگبوونی ژنان، 
لەئاستی ئەو كردارە قێزەوەن و نەویستراوەی 
ژنان. لە كۆتاییدا دەڵێم، ئەم كتێبە چووەتە 
هزرێكی  دەتوانرێت  و  وردەكاری  هەندێ  نێو 
و  كاركردن  بۆ  بێ  سەرەتایەك  یاخود  باش 
توێژینەوە لەبارەی دەستدرێژی سێكسییەوە.

بەهرە حەمە رەش

دەستدرێژی سێكسی دژ بەژنان

ناوی كتێب: دەستدرێژی 
www.neسێكسی دژ بەژنان

tew
e.c

om



مەساجی گیایی 
رێگا 
بۆ 

پێستنوێكردنەوەی 

58

www.ne
tew

e.c
om



59

رێگاكانی پاككردنەوەی دەمووچاو بەمەساجی 
گیایی:

بەر لەدەسپێكردنی مەساجەكە، پێویستە جۆری 
پێستی دەمووچاو بزانرێت كە ئایا وشك، چەور 
یان ئاساییە، چونكە هەر جۆرێك لەمپێستەی 
دەمووچاو، شێوە گیراوەی تایبەتی پێویستە، 

ئەگەر بەوشێوەیە نەبێت سوود لە مەساج 
وەرناگیرێت. بەر لەدەستپێكردنی قۆناخەكانی 
مەساج، بەكریمێكی گیایی دەموچاوەكە چەور 

دەكرێت، ئەمەش بۆ نەرمكردنەوەی دەمووچاوە.  

قۆناغی یەكەم 
 هەڵم بەكاردێت، لەم قۆناخەش دەبێت 

رەچاوی جۆری دەمووچاوەكە بكرێت، تابزانرێت 
رووحسارەكە وشك، چەور یان ئاساییە، چونكە 
بە پێی جۆری دەمووچاو، جۆری گیا دەخرێتە 

ناو هەڵمەكەوە.

قۆناغی دووهەم
 دوای نەرمبوونەوەی دەمووچاو بەهۆی 

هەڵم، بەسنارەی تایبەت دەمووچاو 
پاكرێتەوە، تا ئەو زیپكانەی زیوانی تێدایە 
دەری بكەین، بەڵام بە وریاییەوە، بۆئەوەی 

دەمووچاوەكە لە روشان و برینداربوون، 
بەدووربێت. پاشان بەمەبەستی پاككردنەوەی 

دەمووچاو، كرێمێكی تر بەكاردەهێنرێت.

قۆناغی سێهەم 
تا پێستی دەمووچاو، توندبێتەوە، بۆ ماوەی 

20 خولەك، قیناع بەكاردێت.

قۆناغی چوارەم
بۆچالاكبوونەوەی كونیلەكانی پێست، كرێمی 

هاڕاوەی قەیسی، بەكاردەهێنرێت، بۆماوەی 5 
خولەك بە دەمووچاو دەمێنێتەوە. بە ئامێر 

پەرت و مەساجی دەكەین.

قۆناغی پێنجەم 
هاڕاوەی باوی كە تێكەڵەی رۆنی باوی و 

باوییە، دەكرێتە سەر دەمووچاو، بۆ ماوەی 
7 خولەك، مەساج دەكرێت.

قۆناغی شەشەم 
جەوانەی گەنم كە بریتیە لە هاڕاوەی، 

توێكڵی گەنم، شیر، هەنگوین، لە پێستی 
دەمووچاو دەدرێت، پاشان هەڵمی 

ساردی لێدەدرێت و بۆماوەی 15 خولەك 
دەمینێتەوە.

 
قۆناغی حەوتەم 

دەمووچاو بە ئاوی شیرتێن، دەشۆردرێت و 
بۆ پارێزگاری كردن لەپێست، كرێمی دژە 

خۆری لێدەدرێت. 

مەساجی گیایی 
هەولێر

لەو  ببەخشێ،  بە پێست  تازەو جوان  بەرگێكی  ئەوەی  بۆ  پێویستیەكی هەمیشەیی پێستە،  مەساج 
ماددانەی لە هەوا هەن، پاكی بكاتەوە، دەبێتە هۆی گیرانی كونیلەكانی دەموچاو، رێگە لە گەشەكردنی 

و نوێبوونەوەی چینە نوێیەكانی دەموو چاو دەگرن.

میدیا خاوەنی ئارایشگای ماهرخ
هەولێر  - شۆرش شەقامی حەدیدوخەشەب  - پشت نادی بروسك

ناو: نیان عەلی محەممەد
رەگەزنامە: كوردستانی 
 باری خێزانی: خێزاندار

كۆلێژی  دەرچ������ووی  خ�����وێ�����ن�����دەروای:  ئ���اس���ت���ی 
هونەرەجوانەكان، مامۆستای پەیمانگای هونەرەجوانەكانی 

سلێمانی
شوێنی نیشتەجێبوون: سلێمانی، گەڕەكی بەختیاری 

خۆشەویستترین و نزیكترین كەسم، 
ئارۆی كوڕمە

نزیكترین یان خۆشەویستترین كەست؟

 پڕۆفایل

كاری ئێستات و پێناسەیەكی كورتی كارەكەت؟
بەشی  كوردستان،  گەلی  تەلەفزیۆنی  لە  هەواڵ  بێژەری 

ئابووری

1 -موعین ئەسفەهانی: قەسەم 
هەناسەی  ك��ەری��م:  ع��ەدن��ان   -  2

ئاشقان
3 -كانی: ئەی خودا

4 -ئەژدەر وەهبی: تەبیبی ئەشق
5 -لەیلا فەریقی: لێو 

6 -مەرزیە فەریقی: بەڵێن بدە
7 -زیاد ئەسعەد:پێی بڵێن 

8 -كەریم كابان: تەمەن 
9 -سەلاح داودە: ئاشقی مەست 

10 -هانی: سەندرێلا 

خۆشترین 10

گۆرانی بەڕای تۆ: 

چۆن بوو كاری بێژەریت هەڵبژارد؟   
بێژەری، حەزی منداڵیم بوو

ئەستێرەی وارڤین

4- 20- 3/21 
لەشتی   رێكبخەیت  و  بەباشی   كاتەكانت  هەوڵبدە 
بێسوددا بەفیڕۆی نەدەیت، چونكە لەبەرژەوەندیت 
و  زیاتر  گرنگییەكی   س��ۆزداری��ەوە  ل��ەڕوی   نیە. 
بۆخۆشەویستەكەت  زیاتر  خۆشەویستیەكی  

دەرببڕە.

 5- 20 -4/21 
بەردەستت،  دەخرێتە  گرنگ  كارێكی   پێشنیاری  
هەوڵبدە لەسەرەتاوە پێش ئەوەی  كارەكەی  ئێستات 
بەجێبهێڵیت، زانیاری  تەواو وەربگرە لەسەری ، لەڕوی  
سۆزدارییەوە لێبوردەتربە لەگەڵ  خۆشەویستەكەت و 

دەرفەتی  زیاتری  بدەرێ .

6/21 - 5/21 
لەكارەكەتدا  دواییە  ئەم  گۆڕانكارییانەی   ئەو 
هەوڵبدە  نیە.  ڕەزامەندیت  جێگەی   رویانداو،ە 
بەرژەوەندی   لەپێناو  بگونجێنیت  لەگەڵدا  خۆتی  
كاریگەری   تر  كەسانی   قسەی   رێگەمەدە  خۆتدا، 
خراپی  هەبێت لەسەر پەیوەندییە سۆزداریەكەت.

 7/22 - 6/22 
هەوڵبدە بەدوای  پڕۆژەی  وەبەرهێنانی  سەركەوتودا 
بگەڕێیت، بۆباشتركردنی  باری  دارایت و دەرچوون 
لەگەڵ   ت��ێ��دەپ��ەڕی��ت،  پێیدا  ق��ەی��ران��ەی   ل��ەو 
گفتوگۆیەكی   هیچ  مەچۆرە  خۆشەویستەكەتدا 

توندەوە چونكە دەبێتەهۆی  بێزاربونت.

 8/22- 7/23
كەسانی   بیروبۆچونی   بڕیارەكانتدا،  لە  هەوڵبدە 
باشتر  رێگەچارەی   بیرۆكەو  تا  وەربگریت  تریش 
مەبەو  دڵ  دو  سۆزدارییەوە  لەڕوی   بدۆزیتەوە، 

خۆشەویستەكەت ئاگاداربكەرەوە لەهەستەكانت.

 9/22- 8/23
كارەكەت و  بەیاسای   بیت  پابەند  زیاتر  پێویستە 
كاربكەیت بۆجێبەجێكردنیان، لەڕووی  سۆزداریەوە 
خۆشەویستیەكی   ناو  كەتویتەتە  هەستدەكەیت 

راستەقینەوە، هەوڵی  پتەوكردنی  دەدەیت.

 10/23- 9/23 
هەوڵبدەیت و  زی��ات��ر  ل��ەك��ارەك��ەت��دا  پێویستە 
شارەزایی  تەواو وەربگریت، تا نەكەویتە هەڵەوە، 
ئەنجامدانی   بۆ  دەدەیت،  كۆتایی   بڕیاری   ئەمڕۆ 

هاوسەرگیری  لەگەڵ خۆشەویستەكەت.

11/21- 10/23 
نازانیت  دەبیتەوەو  سەرسوڕمان  دوچ��اری   ئەمڕۆ 
لەكارەكەتدا، بەردەوام بیت یان لەپڕۆژە تایبەتەكەتدا 
قاڵبیتەوە، لەڕوی  سۆزداریەوە رەخنە لەهەمو شتەكانی  

خۆشەویستەكەت مەگرە تا نەبێتە هۆی  بێزاربونی.

12-21- 11/22
بەهۆی   لەدەستچووە،  ئەمڕۆت  هەستدەكەیت 
بەرپرسیارێتیەی   ئەو  كارەكانت و  كەڵەكەبونی  
خراوەتە سەرشانت، لەڕووی  سۆزدارییەوە هەست 
لەم  خ��ۆت  دەت��ەوێ��ت  ناكەیت و  بەجێگیربوون 

پەیوەندییە رزگاربكەیت.

1/19- 12/22 
بەكاربهێنیت وهەوڵی   باشدا  لەكاری   ئەمڕۆت  هەوڵبدە 
یارمەتی   داوای   نەدەیت،  تر  كەسانی   بێزاركردنی  
یارمەتیت  لەكارەكانتدا  تا  بكە،  لەخۆشەویستەكەت 
نەڕوات  ب��ون  ب��ەرەوخ��راپ  تەندروستیت  تا  ب��دات، 

پێویستە گرنگیەكی  زیاتری  پێبدەیت. 

2/18- 1/20 
وەبەرهێنانی   بە  پەیوەست  بڕیارێكی   لەهەر  ئەمڕۆ 
بەخت  چ��ون��ك��ە  دورب����ك����ەوەرەوە  دارای���ی���ەوە، 
لەگەڵ   زیاتر  كاتێكی   پێویستە  نابێت،  ی��اوەرت 
خۆشەویستەكەتدا بەسەربەریت تا بێزارنەبێت لێت.

نەهەنگ 2/19 -3/20
ئەمڕۆ سەركەوتنێكی  بێ وێنە بەدەست دەهێنیت، 
لە میانەی  پڕۆژەیەكی  سەركەوتو كەخۆت بەڕێوەی  
دەبەیت، لەڕوی  سۆزدارییەوە واقعی  بەو بەدوای  

روكەشدا مەگەڕێ  لەپەیوەندیەكەتدا.

دوانەگاكاوڕ

گوڵەگەنمشێرقرژاڵ

كەواندووپشكتەرازوو

نەهنگسەتڵگیسك

ئەستێرەكان

نابینینەوە،  یەكتر  دەزانم  ئازیزەكەم  ماریا  سڵاو 
بەڵام دڵنیام لەدنیای ئەودیودا دەتبینمەوە. ئازیزم 
رۆژیك دێت پاشا بگەڕیتەوەو كۆتایی بەو ستەمەی 
ئێستای كوێخاكان بهێنیت. ئەو چەند رستەیە لە 
رۆبن هوود، ئەكتەری سەرەكی دراماكە پێشكەشی 
لەخەیاڵی  هەمیشە  كە  كرا  خۆشەویستی  ماریای 
رۆبن  درامای  دەكرایەوە.  یادی  بەنەمری  رۆبندا 
دۆبلاژكراوە،  لۆكاڵی  ئیفێكتی  لەكەناڵی  هوود 
ئینگلتەرا  س��ەردەم��ی  ب��ارودۆخ��ی  بەسەرهاتی 
لەخاكی  گ��ەورە  پاشای  ئەوكات  كە  دەخاتەڕوو 
پیرۆز لەگەڵ سەلاحەدینی سەركردەی موسلمانان 

گەورە  پاشای  ئینگلتەرا  لە  ك���ردووە.  ش��ەڕی 
نوێنەرێكی وەك كوێخای بچووكی جێهشتبوو، بەڵام 
و  لەخەڵك دەكرد  ئەو كوێخایە هەمێشە ستەمی 
ئامادەكراو  بەپیلانێكی  كە  بوو  ئەوەدا  هەوڵی  لە 
پاشای گەورەی ئینگلتەرا بكوژێت. زۆربەی دیمەنە 
هوودەوە  رۆبن  لەژیانی  درامایە  ئەو  جوانەكانی 
سەرچاوەی گرتووە كە ئەو بەتواناو دەستكارامەیی 
بۆ  بەریتانیا  لەگەلی  ب��ەرگ��ری  لەتیرهاوێژیدا 
تێكۆشان لەدژی كوێخای بچووك و پارێزگاریكردن 
لەپاشای گەورەی دەكات. رۆبن هوود لەمنداڵیەوە 
تیرهاوێژێكی بەناوبانگەو بەرگری لەچینی هەژاران 

كردووە، بۆیە لای كوێخای بچووك تاوانبار دەبێ 
و لەگەڵ چەند هاوڕێیەكدا لەدراستان ژیانی بەسەر 
چینی  بەرگریكاری  ل��ەوەی  جیا  رۆب��ن،  دەب��رد. 
هەژارانی ئینگلتەرایە، ئومێدی ئەوەشی هەیە كە 
پاشای ئینگلتەرا رۆژێك دێت ئەو كوێخا دەكوژێت. 
بەناوی  كچێكە  ئەڤینداری  رۆبن،  ئەوەشدا  لەگەڵ 
ماریاو ئەو كچە هیوای مانەوەی رۆبنەو لەجەنگدا 
سەرچاوەی هێزیەتی. كاتی رۆبن، دەچێتە خاكی 
پیرۆز و پاشای گەورەی ئینگلتەرا رزگار دەكات، 
دەستبەسەر  بچووك  كوێخای  ل��ەلای��ەن  ماریا 
كوێخاوە  پیاوەكەی  گیسبۆن  لەلایەن  و  دەكرێ�ت 

62

رۆبن هوود...

ئەو تیرهاوێژەی نەیهێشــــت خۆری ئینگلتەرا ئاوابێ

ئەو تیرهاوێژەی نەیهێشــــت خۆری ئینگلتەرا ئاوابێ
دەكوژرێت. گیسبۆن، كوڕی ژنێكە كە باوكی رۆبن 
حەزی لێكردووە، بۆیە رۆبن و گیسبۆن لەمنداڵیدا 
بەیەكەوە ژیاون، بەڵام كاتێ گەورەبوون بوونەتە 
دژی یەكتر، چونكە گیسبۆن پاڵپشتی لە كوێخای 
بچووك دەكرد. لەوكاتەدا رۆبن هوود دەگەڕێتەوە 
بریندار  گیسبۆن  لەگەڵ  لەشەڕێكدا  ئینگلتەرا 
دەبێت. دواتر رۆبن، كوێخای بچووك دەشكێنێت و 
خەڵك لەچەوسانەوە رزگار دەكات. لەو درامایەدا 
ئەوە خڕاوەتەڕوو كە رۆبن هوود، بەپاڵپشتی ماریانا 
ئەو ژنەی كە هەمیشە لەنێو خەیاڵیدابوو، توانی 
هیوای هەموو ئینگلتەرا بەدەست بهێنێت. ماریا، 

یارمەتیدەری  شەو  پاسەوانی  ئافرەتێكی  وەك 
چینی هەژاران بوو و ئەمەش نموونەی ژنێكە كە 
كردووەتە  ژیانی  هەژاراندا  خزمەتی  لە  هەمیشە 
لەجەنگدا  ژن  دراماكەدا  لەبەشێكیتری  قوربانی. 
هێمای بڵاوبوونەوەی پەیامی ئاشتی ئینگلتەرایە، 
كە  دەستپێدەكات  كیتەوە  لە  ئەوەش  نموونەی 
كیت،  دەكرێت.  سەیر  ماریا  وەك  رۆبنەوە  لەلای 
سۆزی  نێو  لە  ماریا  بۆشایی  رۆبنەو  هاوسۆزی 
پیاوەی  پاشا)ئەو  ریچارد  پڕدەكاتەوە.  رۆبندا 
لە  ستەم  قۆناغی  نۆتینگهام  كوێخای  دوای  كە 
وڵاتە  ئەو  پاشای  بە  بوونی  لەپێناو  ئینگڵتەرا 

دەستپێدەكات( تەواوی هاوڕێكانی رۆبن دەستگیر 
لە سێدارەیان  دەیەوێت  لەمەڕاسیمێكدا  و  دەكات 
بدات و بوونی بەپاشای ئینگڵتەرا رابگەیەنێت. بەڵام 
رۆبن، لەوكاتەدا وەك هێمای خۆر بەدیاردەكەوێت 
و هەموو هاوڕێكانی رزگار دەكات. دواتریش رۆبن 
لەسەر  پاشایەتی  تاجی  پاشا،  ریچارد  نایەڵێت 
بنێت. بەوهۆیەوە رۆبن دەبێتە ئەو تیرهاوێژەی كە 
ناهێلێت خۆر لە ئینگلتەرا ئاوابێت و بەرگری لە 
چینی هەژارارن دەكات. دواتر بەگەڕانەوەی پاشای 
هەموو  پاشاو  لەلایەن  هوود  ئینگلتەرا،  گەورەی 

خەڵكەوە ستایش دەكرێت.

لەبابەتێكدا  لڤین،  گۆڤاری  128�ی  لەژمارە 
پارتی  سێبەری  )رۆژن��ام��ەك��ان��ی  ب��ەن��اوی 
زانیاری  جۆر  یەك  هەفتەیەكدا  لەماوەی 
سەردەشت  تیرۆركردنی  لەسەر  هەڵەیان 
كە  بەوەكراوە  ئاماژە  بڵاوكردەوە(  عوسمان 
پارتییەو  سێبەری  میدیای  وارڤین،  گۆڤاری 
شەهید  ل��ەب��ارەی  زانیارییەیانەش  ئ��ەو 
بڵاویكردووەتەوە  عوسمان  س��ەردەش��ت 
بەلاڕێدابردنی  و  بەربەست  بۆ  گوماندەكرێت 
دۆسیەكە بێت. لێرەوە بەپێویستی دەزانین 
ئەوەبخەینەڕوو كە گۆڤاری وارڤین، جیالەوەی 
وەك یەكەم گۆڤار لەدەستپێكی ئەو رووداوە 
داو  دڵتەزێنە  كارەساتە  بەو  زۆری  بایەخی 
بەبەڵگەو  رۆژنامەوانیدا  لەبەدواداچوونێكی 
وەك  و  دەستخست  زانیاری  دۆكیۆمێنتەوە 
پرەنسیپەكانی  لەچوارچێوەی  كەیسێك 
بۆكرد،  بەدواداچوونی  رۆژنامەوانیدا  كاری 
بازرگانیكردن  نەمانكرد  ئێمە  ئەوەی  بەڵام 
لەبێلایەنی  دەرن���ەچ���وون  ك��ەی��س��ەو  ب��ەو 
ئێمەنازانین  ه��ەروەه��ا  ب��وو.  پیشەكەمان 
پشتڕاستی  سەرچاوە  بەكام  لڤین،  گۆڤاری 
هەڵەن؟  ئێمە  زانیارییەكانی  كە  دەكاتەوە 
رۆژنامەوانی  لەبەدواداچوونی  ناڵێن  بۆ  ئەی 
بۆ دۆسیەكەی سەردەست دا، ئەوان بەكام 
زانیارییەكانی  ئەگەر  گەیشتوون؟  راستی 
ئاشكرا  راستییەكان  لڤین  با  هەڵەن،  ئێمە 
بكات؟ ئەو چەند پرسیارە بۆ گۆڤاری لڤین 
ئەوەش  پێویستە  هەروەها  جێدەهێڵین. 
بڵێین كە سەرچاوەی دارایی وارڤین روونەو 
لڤین دەتوانێت بەدواداچوونی رۆژنامەوانی بۆ 

بكات.
گۆڤاری  ستافی  كە  بیرچوو  ئەوەی  لڤین، 

گەورەكەی  خۆپیشاندانە  لەبەردەم  وارڤین، 
هاووڵاتییان لەبەردەم پەرلەمانی كوردستاندا، 
كە  گەیاند  بەكاربەدەستان  ئەوەی  پەیامی 
بەمافی  و  نابین  بێدەنگ  رووداوە  لەو  ئێمە 
بخەینە  گوشار  دەزانین  خۆمانی  سەرەكی 
سەر پەرلەمان، تا بەزووترین كات بكوژانی 
شەهید سەردەشت بە دادگا بگەیەنرێت. بەڵام 
جێگەی داخە گۆڤاری لڤین، لەجیاتی ئەوەی 
راستی رووداوەكە لە گۆڤارەكەماندا ببینێت، 
ئەو  كە  پاڵ  ئەوەی خستووەینەتە  تۆمەتی 
ئێمە  پارتییە.  میدیای  سێبەری  گۆڤارە 
لێرەدا دووپاتیدەكەینەوە كە گۆڤاری وارڤین، 
لەچوارچێوەی  نییەو  حزبێك  هیچ  سێبەری 
ئیتیك و پرەنسیپەكانی كاری رۆژنامەوانیدا 
باشترین  پێموانوایە  كاردەكات.  بێلایەنانە 
سایتی  ناوەرۆكی  پرسە  ئەم  بۆ  بەڵگەش 
بەرلەوەی  ئێمە  گۆڤارەكەمانە.  و  وارڤین 
لڤین ئاگاداری رفاندن و كوژرانی سەردەشت 
لەهەموو  كردەوە.  بڵاو  هەواڵەكەمان  بێت، 
دەربڕینی  دەستپێشخەری  تر  كەناڵێكی 
و  بووین  عوسمان  س��ەردەش��ت  هاوخەمی 
كە  دەزان��ی��ن  خۆمان  ئەركی  بە  ئ��ەوەش 
بەدۆكیۆمێنتەوە  رۆژنامەوانی  لێكۆڵینەوەی 
لەبارەی هەر رووداوێك بكەین و بەردەوامیش 
كە  دەزانین  خۆمان  بەمافی  لێرەدا  دەبین. 
پێداچوونەوە  بكەین،  لڤین  لەگۆڤاری  داوا 
بەو بابەتە بكاتەوە، لەبارەی ئەو زانیاریانەی 
ئەگەر  بۆیە  ئێمەی بڵاوكردووەتەوە،  لەسەر 
بەخۆیدانەچێتەوە، ئەوا هەڵوێستی یاساییمان 

دەبێت.

ستافی گۆڤاری وارڤین

